
Улсын Их Хурлын 2014 оны намрын ээлжит чуулганы 2015 оны 02-р сарын 

18-ны өдөр /Лхагва гараг/-ийн нэгдсэн хуралдааны гар тэмдэглэл

Улсын Их Хурлын дарга З.Энхболд ирц, хэлэлцэх асуудлыг танилцуулж хуралдааныг даргалав.


Хуралдаан ирвэл зохих 76 гишүүнээс 42 гишүүн ирж, 55,2 хувийн ирцтэйгээр 15 цаг 15 минутад Төрийн ордны чуулганы нэгдсэн хуралдааны танхимд эхлэв.


Чөлөөтэй: Н.Алтанхуяг, Н.Батбаяр, Сүхбаатарын Батболд, Х.Баттулга, Г.Батхүү, М.Батчимэг, Д.Бат-Эрдэнэ, Ц.Баярсайхан, Р.Бурмаа, Д.Дэмбэрэл, М.Зоригт, Б.Наранхүү, Ё.Отгонбаяр, С.Оюун, Ч.Улаан, Х.Хаянхярваа, Л.Энх-Амгалан, Ж.Энхбаяр.

Өвчтэй: З.Баянсэлэнгэ.

Тасалсан: М.Сономпил.

Нэг. Эдийн засгийн хүндрэлийг даван туулах арга хэмжээний тухай Улсын Их Хурлын тогтоол /анхны хэлэлцүүлэг, үргэлжлэл/.


Хуралдаанд Монгол Улсын сайд, Засгийн газрын Хэрэг эрхлэх газрын дарга С.Баярцогт, Монгол Улсын Засгийн газрын гишүүн, Байгаль орчин, ногоон хөгжил, аялал жуулчлалын сайд Д.Оюунхорол, Монгол Улсын Засгийн газрын гишүүн,Сангийн сайд Ж.Эрдэнэбат, Монгол Улсын Засгийн газрын гишүүн, Аж үйлдвэрийн сайд Д.Эрдэнэбат, Монгол Улсын Засгийн газрын гишүүн, Уул уурхайн сайд Р.Жигжид, Монгол Улсын Засгийн газрын гишүүн, Хүн амын хөгжил, нийгмийн хамгааллын сайд С.Эрдэнэ, Монгол Улсын Засгийн газрын гишүүн, Эрчим хүчний сайд Д.Зоригт, Сангийн дэд сайд С.Пүрэв, Монголбанкны Тэргүүн дэд ерөнхийлөгч Б.Жавхлан, Монголбанкны Ерөнхийлөгчийн зөвлөх С.Болд, Сангийн яамны Эдийн засгийн бодлогын газрын Макро эдийн засгийн бодлогын хэлтсийн дарга Г.Батхүрэл, мөн хэлтсийн мэргэжилтэн Ж.Ганбаяр, Г.Дэлгэрнаран нар оролцов. 

Хэлэлцэж буй асуудалтай холбогдуулан Улсын Их Хурлын Тамгын газрын Хууль зүйн үйлчилгээний хэлтсийн дарга Ж.Дашдорж, Улсын Их Хурлын Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Д.Цэцэгмаа нар байлцав.


2015 оны 2 дугаар сарын 17-ны өдөр хэлэлцсэн “Эдийн засгийн хүндрэлийг даван туулах арга хэмжээний тухай” Улсын Их Хурлын тогтоолын төслийн анхны хэлэлцүүлэгт Улсын Их Хурлын Эдийн засгийн байнгын хорооноос гаргасан зарчмын зөрүүтэй саналын томьёоллын 12 дугаар саналаас үргэлжлүүлэн санал хураалт явагдав.


З.Энхболд: 12. Улсын Их Хурлын гишүүн А.Тлейханы гаргасан хавсралтын төслийн “Гадаадын хөрөнгө оруулалтыг нэмэгдүүлэх” гэсэн 6 дугаар хэсгийн 6.3 дахь заалтын “2015 оны 2 дугаар хагас” гэснийг “2015 оны эхний хагас” гэж өөрчлөх гэсэн саналыг дэмжье.


Зөвшөөрсөн

34


Татгалзсан

11


Бүгд


45


75,6 хувийн саналаар санал дэмжигдлээ.


13. Улсын Их Хурлын гишүүн Д.Ганхуяг, Д.Ганбат, Самбуугийн Дэмбэрэл нарын гаргасан хавсралтын төслийн “Гадаадын хөрөнгө оруулалтыг нэмэгдүүлэх” гэсэн 6 дугаар хэсгийн 6.4 дэх заалтыг хасах гэсэн саналыг дэмжье.


Зөвшөөрсөн

34


Татгалзсан

12


Бүгд


46


73,9 хувийн саналаар санал дэмжигдлээ.


14. Улсын Их Хурлын гишүүн Ж.Батсуурийн гаргасан хавсралтын төслийн “Гадаадын хөрөнгө оруулалтыг нэмэгдүүлэх” гэсэн 6 дугаар хэсгийн 6.5 дахь заалтын “Уул уурхайн яам” гэснийг “Эрчим хүчний яам, Аж үйлдвэрийн яам” гэж өөрчлөх гэсэн саналыг дэмжье.


Зөвшөөрсөн

37


Татгалзсан

9


Бүгд


46


80,4 хувийн саналаар санал дэмжигдлээ.

15. Улсын Их Хурлын гишүүн Ж.Батсуурь, Ц.Баярсайхан, А.Тлейхан нарын гаргасан хавсралтын төслийн “Экспортыг нэмэгдүүлэх, импортыг орлуулах” гэсэн 7 дахь хэсэгт 7.3 дахь заалт нэмэх саналыг дэмжье.


Зөвшөөрсөн

36


Татгалзсан

10


Бүгд


46


78,3 хувийн саналаар санал дэмжигдлээ.


16. Улсын Их Хурлын гишүүн Ж.Батсуурь хавсралтын төслийн “Экспортыг нэмэгдүүлэх, импортыг орлуулах” гэсэн 7 дахь хэсэгт 7.5 дахь заалт нэмэх саналаа татан авсан тул уг саналаар санал хураалт явагдаагүй болно.

17. Улсын Их Хурлын гишүүн С.Одонтуяа, Самбуугийн Дэмбэрэл нарын гаргасан хавсралтын төслийн “Экспортыг нэмэгдүүлэх, импортыг орлуулах” гэсэн 7 дахь хэсэгт 7.6 дахь заалт нэмэх гэсэн саналыг дэмжье.


Улсын Их Хурлын гишүүн С.Одонтуяагийн саналаар төслийн томьёоллоос “эрхлэгчдийн” гэдэг үгийг хасч, “эрэлт” гэсний дараа “нийлүүлэлт” гэдэг үг нэмэх гэсэн засвар оруулснаар саналыг хураав.

Зөвшөөрсөн

37


Татгалзсан

10


Бүгд


47


78,7 хувийн саналаар санал дэмжигдлээ.


18. Улсын Их Хурлын гишүүн Д.Ганбат, Д.Ганхуяг, Самбуугийн Дэмбэрэл нарын гаргасан хавсралтын төслийн “Дэд бүтцийн томоохон төслүүдийг хэрэгжүүлж, гадаадын хөрөнгө оруулалтыг нэмэгдүүлэх” гэсэн 9 дүгээр хэсгийн 9.1 дэх заалтыг хасах гэсэн саналыг дэмжье.

Зөвшөөрсөн

41


Татгалзсан

6


Бүгд


47


87,2 хувийн саналаар санал дэмжигдлээ.


19. Улсын Их Хурлын гишүүн А.Тлейхан, Н.Номтойбаяр нарын гаргасан хавсралтын төслийн “Дэд бүтцийн томоохон төслүүдийг хэрэгжүүлж, гадаадын хөрөнгө оруулалтыг нэмэгдүүлэх” гэсэн 9 дүгээр хэсгийн 9.7 дахь заалтын “2016 он” гэснийг “2015 оны эхний хагас” гэж өөрчлөх гэсэн саналыг дэмжье.

Зөвшөөрсөн

35


Татгалзсан

12


Бүгд


47


74,5 хувийн саналаар санал дэмжигдлээ.


20. Улсын Их Хурлын гишүүн Ж.Батсуурь, С.Одонтуяа нарын гаргасан хавсралтын төслийн “Дэд бүтцийн томоохон төслүүдийг хэрэгжүүлж, гадаадын хөрөнгө оруулалтыг нэмэгдүүлэх” гэсэн 9 дүгээр хэсгийн 9.8 дахь заалтыг доор дурдсанаар өөрчлөн найруулж, 10.15 дахь заалт болгох:


10.15. Импортыг орлуулах үйлдвэрийг дэмжих. Үйлдвэрийн нэр нь Эгийн голын усан цахилгаан станц төслийн бэлтгэл ажлыг хангаж эхлүүлэх. Хэрэгжүүлэх хугацаа 2016 он. Хариуцах этгээд нь Эрчим хүчний яам, Аж үйлдвэрийн яам. Хүрэх үр дүн нь төслийн ажил эхэлсэн байна гэсэн саналыг дэмжье.

Зөвшөөрсөн

39


Татгалзсан

8


Бүгд


47


83,0 хувийн саналаар санал дэмжигдлээ.


21. Улсын Их Хурлын гишүүн Ж.Батсуурийн гаргасан хавсралтын төслийн 11.5 дахь заалтын “Барилга, угсралтын” гэснийг таслалыг хасах гэсэн саналыг дэмжье.

Зөвшөөрсөн

39


Татгалзсан

9


Бүгд


48


81,2 хувийн саналаар санал дэмжигдлээ.


Эдийн засгийн байнгын хороо дэмжээгүй саналууд.

З.Энхболд: 1. Улсын Их Хурлын гишүүн Ө.Энхтүвшингийн гаргасан хавсралтын төслийн “Экспортыг нэмэгдүүлэх, импортыг орлуулах” гэсэн 10 дугаар хэсгийн 10.1 дэх заалтыг хасах гэсэн Байнгын хорооны дэмжээгүй саналыг дэмжье.

Зөвшөөрсөн

37


Татгалзсан

11


Бүгд


48


77,1 хувийн саналаар Байнгын хорооны санал дэмжигдлээ.


2. Улсын Их Хурлын гишүүн Ц.Оюунбаатарын гаргасан хавсралтын төслийн “Экспортыг нэмэгдүүлэх, импортыг орлуулах” гэсэн 10 дугаар хэсэгт доор дурдсан агуулгатай 10.12 дахь заалт нэмэх:


10.12. Зорилт нь Уул уурхайн бус бүтээгдэхүүний экспортыг нэмэгдүүлэх. Арга хэмжээ нь Монголын хөрсөнд тарьж ургуулсан экологийн цэвэр хүнсний бүтээгдэхүүн үйлдвэрлэж олон улсын зах зээлд гаргах. Хэрэгжүүлэх хугацаа 2016 он. Хариуцах этгээд нь Хүнс, хөдөө аж ахуйн яам. Хүрэх үр дүн нь экологийн цэвэр хүнсний бүтээгдэхүүн үйлдвэрлэж, экспортод гаргаж эхэлсэн байна гэсэн Байнгын хорооны дэмжээгүй саналыг дэмжье.

Зөвшөөрсөн

40


Татгалзсан

8


Бүгд


48

83,3 хувийн саналаар санал Байнгын хорооны санал дэмжигдлээ.


Байнгын хорооноос гаргасан найруулгын саналуудыг бүхэлд нь уншиж, нэг санал хураалт явуулав. 

З.Энхболд: -Тогтоолын төслийн 2 дахь заалтын ““Эдийн засгийн хүндрэлийг даван туулах хөтөлбөр”-ийн үйл ажиллагааны дэлгэрэнгүй төлөвлөгөөг хамтран боловсруулж хэрэгжүүлэхийг” гэснийг ““Эдийн засгийн хүндрэлийг даван туулах арга хэмжээний хөтөлбөр”-ийг хэрэгжүүлэх нарийвчилсан төлөвлөгөөг хамтран боловсруулж ажиллахыг” гэж өөрчлөх;

2.Хавсралтын төслийн 6.3 дахь заалтын “Гацсан томоохон төслүүдийг хөдөлгөх” гэснийг “Зогсонги байдалд орсон томоохон төслүүдийн үйл ажиллагааг эрчимжүүлэх” гэж өөрчлөх;

3.Хавсралтын төслийн 10.12 дахь заалтын “тарифыг” гэснийг “гаалийн татварыг” гэж өөрчлөх;

4.Хавсралтын төслийн 11.5 дахь заалтын “хариуцлагын даатгалын төрлүүдийг албан журмын даатгал болгох хуулийн төсөл боловсруулж” гэснийг “хариуцлагын албан журмын даатгалын тухай хуулийн төслүүдийг боловсруулж” гэж өөрчлөх гэсэн Байнгын хорооны дэмжсэн найруулгын саналуудыг дэмжье.

Зөвшөөрсөн

45


Татгалзсан

4


Бүгд


49

91,8 хувийн саналаар найруулгын саналууд дэмжигдлээ.

Улсын Их Хурлын дарга З.Энхболд Эдийн засгийн байнгын хорооны хуралдаанаар төслийн эцсийн хэлэлцүүлгийг хийхдээ уг хуулийн төслийн 5 дугаар санал, мөн 2 дугаар сарын 17-ны өдрийн хуралдаанаар санал хураагдсан Тавантолгойн асуудалтай холбоотой саналыг 2/3-ын саналаар дахин санал хураалгах талаар хэлэв.

 “Эдийн засгийн хүндрэлийг даван туулах арга хэмжээний тухай” Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Улсын Их Хурлын Эдийн засгийн байнгын хороонд шилжүүлэв.


Уг асуудлыг 15 цаг 40 минутад хэлэлцэж дуусав.



Улсын Их Хурлын дарга З.Энхболд доорх батлагдсан хуулиудын эцсийн найруулгыг уншиж танилцуулав. Үүнд:


Монгол хэлний тухай, Төрийн албан ёсны хэлний тухай хуулийг хүчингүй болсонд тооцох тухай, Эдийн засгийн түншлэлийн хэлэлцээр соёрхон батлах тухай хуулийн, Чөлөөт бүсийн тухай, Чөлөөт бүсийн тухай хууль хүчингүй болсонд тооцох тухай, Алтанбулаг худалдааны чөлөөт бүсийн эрх зүйн байдлын тухай хууль хүчингүй болсонд тооцох тухай, Замын-Үүдийн Эдийн засгийн чөлөөт бүсийн эрх зүйн байдлын тухай хууль хүчингүй болсонд тооцох тухай, Цагааннуур худалдааны чөлөөт бүсийн эрх зүйн байдлын тухай хууль хүчингүй болсонд тооцох тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд нэмэлт оруулах тухай, Гаалийн тухай хуульд нэмэлт оруулах тухай, Гадаадын иргэний эрх зүйн байдлын тухай хуульд өөрчлөлт оруулах тухай, Газрын тухай хуульд нэмэлт оруулах тухай, Газрын төлбөрийн тухай хуульд нэмэлт оруулах тухай, Үл хөдлөх эд хөрөнгийн албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай, Хот байгуулалтын тухай хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Архидан согтуурахтай тэмцэх тухай хуульд өөрчлөлт оруулах тухай,  Тамхины хяналтын тухай хуульд өөрчлөлт оруулах тухай,  Хилийн боомтын тухай хуульд нэмэлт, өөрчлөлт оруулах тухай, Чөлөөт бүсийн тухай хуулийг дагаж мөрдөх журмын тухай хуулиудын, Цагааннуур худалдааны чөлөөт бүс байгуулахтай холбогдуулан авах арга хэмжээний тогтоол хүчингүй болсонд тооцох тухай, Цагааннуур худалдааны чөлөөт бүс байгуулах тухай тогтоолд өөрчлөлт оруулах тухай, Замын-Үүд эдийн засгийн чөлөөт бүс байгуулах тухай тогтоолд өөрчлөлт оруулах тухай, Алтанбулаг худалдааны чөлөөт бүс байгуулах тухай тогтоолд өөрчлөлт оруулах тухай, Улсын Их Хурлын 2015 оны хаврын ээлжит чуулганаар хэлэлцэх асуудлын тухай, Монгол Улсын Засгийн газарт чиглэл өгөх тухай Улсын Их Хурлын тогтоолуудын эцсийн найруулгыг уншиж танилцуулав.

Хууль, тогтоолын эцсийн найруулгатай холбогдуулан Улсын Их Хурлын гишүүдээс асуулт болон санал гараагүй.

Улсын Их Хурлын гишүүд дээрх хууль, тогтоолын эцсийн найруулгыг сонсов.

Уг асуудлыг 16 цаг 02 минутад хэлэлцэж дуусав.
Хоёр. Сонгуулийн ерөнхий хорооны гишүүнээр томилох, гишүүнээс чөлөөлөх тухай Улсын Их Хурлын тогтоолын төсөл.

Хуралдаанд Сонгуулийн ерөнхий хорооны гишүүнд нэр дэвшигч Цэдэн-Ишийн Болдсайхан, Чойнзонгийн Содномцэрэн, Рэнцэнгийн Содхүү нар оролцов.
Хэлэлцэж буй асуудалтай холбогдуулан Улсын Их Хурлын Төрийн байгуулалтын байнгын хорооны ажлын албаны ахлах зөвлөх Ч.Ариунхур, зөвлөх Ж.Бямбадулам референт С.Энхцэцэг нар байлцав.

Улсын Их Хурлын Төрийн байгуулалтын байнгын хорооноос санал болгосон нэр дэвшигчдийн талаар Улсын Их Хурлын гишүүн А.Бакей танилцуулав.

Байнгын хорооны санал, дүгнэлт болон нэр дэвшигчидтэй холбогдуулан Улсын Их Хурлын гишүүдээс асуулт асууж, санал гараагүй.

З.Энхболд:  1.Байнгын хорооны саналаар Цэдэн-Ишийн Болдсайханыг Сонгуулийн ерөнхий хорооны гишүүнээр томилох саналыг дэмжье.

Зөвшөөрсөн

41

Татгалзсан

10

Бүгд


51

80,4 хувийн саналаар санал дэмжигдлээ.

2.Чойнзонгийн Содномцэрэнг Сонгуулийн ерөнхий хорооны гишүүнээр томилох саналыг дэмжье.

Зөвшөөрсөн

46

Татгалзсан

5

Бүгд


51

90,2 хувийн саналаар санал дэмжигдлээ. 

3. Рэнцэнгийн Содхүүг Сонгуулийн ерөнхий хорооны гишүүнээр томилох саналыг дэмжье.

Зөвшөөрсөн

45

Татгалзсан

6

Бүгд


51

88,2 хувийн саналаар санал дэмжигдлээ.

З.Энхболд: 4. Бүрэн эрхийн хугацаа нь дуусгавар болсон Батнямын Алтанжаргалыг Сонгуулийн ерөнхий хорооны гишүүнээс чөлөөлөх саналыг дэмжье.

Зөвшөөрсөн

47

Татгалзсан

3

Бүгд


50

94,0 хувийн саналаар санал дэмжигдлээ.

Сонгуулийн ерөнхий хорооны гишүүнээр томилох, гишүүнээс чөлөөлөх санал хуралдаанд оролцсон гишүүдийн олонхын саналаар дэмжигдсэн тул Сонгуулийн ерөнхий хорооны гишүүдийг томилох, чөлөөлөх тухай Улсын Их Хурлын тогтоол батлагдсанд тооцов.

Сонгуулийн ерөнхий хорооны гишүүнээр томилох, гишүүнээс чөлөөлөх тухай Улсын Их Хурлын тогтоолын эцсийн найруулгатай холбогдуулан Улсын Их Хурлын гишүүдээс санал гараагүй.

Улсын Их Хурлын гишүүд дээрх тогтоолын эцсийн найруулгыг сонсов.

Уг асуудлыг 16 цаг 08 минутад хэлэлцэж дуусав.
Гурав. Өрийн удирдлагын тухай болон холбогдох бусад хуульд нэмэлт, өөрчлөлт оруулах тухай хууль, тогтоолуудын төсөл /анхны хэлэлцүүлэг/.
Хуралдаанд Монгол Улсын Засгийн газрын гишүүн, Сангийн сайд Ж.Эрдэнэбат, Сангийн яамны Төрийн нарийн бичгийн дарга Х.Ганцогт, мөн яамны Хөгжлийн санхүүжилт, өрийн удирдлагын газрын дарга Доржсэмбэд, Өрийн удирдлагын хэлтсийн дарга Нарангэрэл нар оролцов.

Хэлэлцэж буй асуудалтай холбогдуулан Улсын Их Хурлын Төсвийн байнгын хорооны ажлын албаны ахлах зөвлөх Ч.Отгонбаатар, зөвлөх Б.Гандулам референт Ц.Батбаатар нар байлцав.

Хууль, тогтоолуудын төслийн талаарх Улсын Их Хурлын Төсвийн байнгын хорооноос гаргасан санал, дүгнэлтийг Улсын Их Хурлын гишүүн Л.Эрдэнэчимэг танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн Г.Баярсайхан, Ц.Нямдорж нарын тавьсан асуултад Улсын Их Хурлын гишүүн, Төсвийн байнгын хорооны дарга Б.Болор хариулж, тайлбар хийв.

Өрийн удирдлагын тухай хуулийн төслийн талаарх Байнгын хорооноос гаргасан зарчмын зөрүүтэй саналын томьёоллоор санал хураалт явуулав.
З.Энхболд: Төсвийн байнгын хорооны дэмжсэн санал.
1.Төслийн 8 дугаар зүйлийн 8.1.3 дахь заалтыг дараах байдлаар өөрчлөн найруулсугай:

“8.1.3.Олон улсын гэрээний тухай хуульд заасны дагуу Улсын Их Хуралтай зөвшилцсөний үндсэн дээр зээлийн гэрээнд гарын үсэг зурах эрх олгох;” гэсэн саналыг дэмжье.

Зөвшөөрсөн

43

Татгалзсан

7

Бүгд


50

86,0 хувийн саналаар санал дэмжигдлээ.

2.Төслийн 15 дугаар зүйлийн 15.1.2 дахь заалтын “хуулийн 14.6-д” гэснийг “хуульд” гэж өөрчлөх гэсэн саналыг дэмжье.

Зөвшөөрсөн

40

Татгалзсан

10

Бүгд


50

80,0 хувийн саналаар санал дэмжигдлээ.

3.Төслийн 45 дугаар зүйлийн 45.1 дэх хэсгийн “29.11” гэснийг “29.10” гэж өөрчлөх гэсэн саналыг дэмжье.

Зөвшөөрсөн

40

Татгалзсан

10

Бүгд


50

80,0 хувийн саналаар санал дэмжигдлээ.

4.Төслийн 16 дугаар зүйлийн 16.3, 16.4, 44.2 дахь хэсгийг төслөөс хасч Төсвийн тогтвортой байдлын тухай хууль руу тус тус шилжүүлэх гэсэн саналыг дэмжье.

Зөвшөөрсөн

42

Татгалзсан

8

Бүгд


50

84,0 хувийн саналаар санал дэмжигдлээ.

5.Төслийн 4 дүгээр зүйлийн 4.1.9 дэх хэсгийг доор дурдсанаар өөрчлөн найруулах:

“4.1.9. “Монгол Улсын мөнгөний болон валютын зах зээлд нөлөөлөхүйц байх” гэж Засгийн газрын зүгээс тухайн үеийн мөнгөний бодлогын хүрээнд авч хэрэгжүүлж байгаа арга хэмжээний зорилтот үр дүн болон валютын зах зээл дэх төгрөгийн ханшид нөлөөлөх хэмжээ, нөхцөл бүхий үнэт цаас гаргах, гадаад зээллэг хийх, ашиглах, буцаан төлөхийг;” гэсэн саналыг дэмжье.

Зөвшөөрсөн

35

Татгалзсан

15

Бүгд


50

70,0 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн А.Бакей, Самбуугийн Дэмбэрэл нарын тавьсан асуултад Улсын Их Хурлын гишүүн, Төсвийн байнгын хорооны дарга Б.Болор, Улсын Их Хурлын гишүүн Л.Эрдэнэчимэг нар хариулж, тайлбар хийв.

6.Төслийн 35 дугаар зүйлд дараах агуулга бүхий 35.3 дахь хэсгийг нэмэх:

“35.3.Баталгаа гаргуулагч нь хийх гадаад зээллэгтэйгээ тэнцүү хэмжээгээр өөрийн эзэмшиж буй Засгийн газрын үнэт цаасыг барьцаалсан тохиолдолд тухайн зээллэгийн нийт дүнд Засгийн газрын өрийн баталгаа гаргаж болно.” гэсэн саналыг дэмжье.

Зөвшөөрсөн

28

Татгалзсан

22

Бүгд


50

56,0 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Ч.Хүрэлбаатар, Ц.Нямдорж нарын тавьсан асуултад Улсын Их Хурлын гишүүн, Төсвийн байнгын хорооны дарга Б.Болор хариулж, тайлбар хийв.

6 дугаар санал дэмжигдсэн тул 7 дугаар саналаар санал хураалт явуулав.

7. Төслийн 35 дугаар зүйлийн 35.2 дахь хэсгийн “Энэ” гэсний өмнө “Энэ хуулийн 35.3-т зааснаас бусад тохиолдолд” гэж нэмэх гэсэн саналыг дэмжье.

Зөвшөөрсөн

39

Татгалзсан

11

Бүгд


50

78,0 хувийн саналаар санал дэмжигдлээ.

8.Төслийн 37 дугаар зүйлийн 37.4 дэх хэсгийг дараах байдлаар өөрчлөн найруулах:

“37.4.Баталгаа гаргуулагч энэ хуулийн 37.2-т заасан мэдэгдлийг хүргүүлснээс хойш зээлдүүлэгч нь санхүү, төсвийн асуудал эрхэлсэн төрийн захиргааны төв байгууллага 30 хоногийн дотор баталгааны төлбөрийн нэхэмжлэлийг хүргүүлэх үүрэгтэй.” гэсэн саналыг дэмжье.

Зөвшөөрсөн

38

Татгалзсан

12

Бүгд


50

76,0 хувийн саналаар санал дэмжигдлээ.

9.Төслийн 46 дугаар зүйлийн 46.2 дахь хэсгийг төслөөс хасах гэсэн саналыг дэмжье.

Зөвшөөрсөн

32

Татгалзсан

18

Бүгд


50

64,0 хувийн саналаар санал дэмжигдлээ.
10.Төсвийн тогтвортой байдлын тухай хуулийн 6.1.4-өөс Засгийн газрын баталгааны нэр томьёоны тодорхойлолтод өөрчлөлт оруулж байгаатай холбогдуулан төсөлд тусгагдсан Засгийн газрын баталгааны хязгаартай холбоотой зүйл заалтуудыг өөрчлөх гэсэн саналыг дэмжье.

Зөвшөөрсөн

38

Татгалзсан

11

Бүгд


49

77,6 хувийн саналаар санал дэмжигдлээ.
Төсвийн тогтвортой байдлын тухай хуульд нэмэлт, өөрчлөлт оруулах тухай хуулийн төслийн талаар Байнгын хорооноос гаргасан зарчмын зөрүүтэй саналын томьёоллоор санал хураалт явуулав.
З.Энхболд: Төсвийн байнгын хороо дэмжсэн санал: 

1.Төсвийн тогтвортой байдлын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 1 дэх заалтын “өрийн хязгаар" гэсний дараах "болон Засгийн газрын өрийн баталгааны хязгаар нь" гэснийг хасах гэсэн саналыг дэмжье.

Зөвшөөрсөн

38

Татгалзсан

11

Бүгд


49

77,6 хувийн саналаар санал дэмжигдлээ.
2.Төслийн 3 дугаар зүйлийн 4.1.8.б заалтыг "хууль болон гэрээнд заасны дагуу гаргасан Засгийн газрын өрийн баталгааны дүнг " гэж өөрчлөх гэсэн саналыг дэмжье.
Зөвшөөрсөн

38

Татгалзсан

11

Бүгд


49

77,6 хувийн саналаар санал дэмжигдлээ. 

3.Төслийн 16 дугаар зүйлийн 16.3 дахь хэсэг, 44 дүгээр зүйлийн 44.2 дахь хэсгийг төслөөс хасч Төсвийн тогтвортой байдлын тухай хууль руу шилжүүлэн Төсвийн тогтвортой байдлын тухай хуулийн 8 дугаар зүйлд доор дурдсан агуулгатай 8.2 дахь хэсэг нэмэх:
“8.2.Төсвийн тогтвортой байдлын тухай хуулийн 6.1.4-д заасан тусгай шаардлагыг энэ хуулийн 8.1-д зааснаас гадна Засгийн газрын гадаад өрийн багц дахь дийлэнх хувь хэмжээг эзэлж байгаа үндэсний мөнгөн тэмдэгттэй харьцах гадаад валютын Монголбанкнаас зарласан тухайн оны эцсийн албан ханш нь өмнөх оны мөн үеийн албан ханшаас 15 хувь ба түүнээс дээш хувиар өссөн тохиолдолд түр хугацаагаар түдгэлзүүлж болно гэсэн саналыг дэмжье.
Зөвшөөрсөн

42

Татгалзсан

8

Бүгд


50

84,0 хувийн саналаар санал дэмжигдлээ.
Дээрх саналтай холбогдуулан Улсын Их Хурлын гишүүн Самбуугийн Дэмбэрэл, Ц.Нямдорж, Ч.Хүрэлбаатар нарын тавьсан асуултад ажлын хэсгээс Сангийн яамны Төрийн нарийн бичгийн дарга Х.Ганцогт хариулж, тайлбар хийв.


3 дугаар санал дэмжигдсэн тул  4, 5, 6 дугаар саналаар санал хураалт явуулав.

4.Төсвийн тогтвортой байдлын тухай хуулийн 9.1.3 дахь заалтын “шийдвэрийг гаргаж” гэснийг “шийдвэр болон тусгай шаардлагад нийцүүлэх арга хэмжээг батлах, шаардлагатай гэж үзвэл” гэж өөрчлөх гэсэн саналыг дэмжье.
Зөвшөөрсөн

42

Татгалзсан

8

Бүгд


50

84,0 хувийн саналаар санал дэмжигдлээ.

5. Төсвийн тогтвортой байдлын тухай хуулийн 10.1.5 дахь заалтын “8.1-д заасан” гэснийг “8 дугаар зүйлд заасан “ гэж, мөн заалтын “түр түдгэлзүүлэх тухай санал” гэснийг “ түр түдгэлзүүлэх тухай болон тусгай шаардлагад нийцүүлэх арга хэмжээний санал, шаардлагатай гэж үзвэл” гэж тус тус өөрчлөх гэсэн саналыг дэмжье.
Зөвшөөрсөн

44

Татгалзсан

6

Бүгд


50

88,0 хувийн саналаар санал дэмжигдлээ.

6.Төслийн 16.4 дэх заалтыг Төсвийн тогтвортой байдлын тухай хуулийн 10 дугаар зүйлд дараах найруулгатайгаар шилжүүлэн тусгах:
“10.1.8. энэ хуулийн 8.2-т заасан үндэслэлээр өрийн тусгай шаардлагыг түр түдгэлзүүлснээс хойших хоёр хүртэлх жилийн хугацаанд тусгай шаардлагад нийцүүлэх арга хэмжээ авах” гэсэн саналыг дэмжье.
Зөвшөөрсөн

41

Татгалзсан

9

Бүгд


50

82,0 хувийн саналаар санал дэмжигдлээ.
7.Төслийн 3 дугаар зүйлийн 6.1.4 дэх заалтын “40 хувиас” гэсний дараах, “Засгийн газрын өрийн баталгааны өнөөгийн үнэ цэнээр илэрхийлэгдсэн үлдэгдэл нь тухайн жилийн оны үнээр тооцсон дотоодын нийт бүтээгдэхүүний 20 хувиас тус тус” гэснийг хасах гэсэн саналыг дэмжье.
Зөвшөөрсөн

30

Татгалзсан

19

Бүгд


49

61,2 хувийн саналаар санал дэмжигдлээ.

8.Төслийн 4 дүгээр зүйлийн “19 дүгээр зүйлийн 19.5 гэснийг 19.4 гэж, 19 дүгээр зүйлийн 19.6 гэснийг 19.5 гэж, 19 дүгээр зүйлийн 19.7 гэснийг 19.6 гэж” гэснийг хасах гэсэн саналыг дэмжье.
Зөвшөөрсөн

32

Татгалзсан

17

Бүгд


49

65,3 хувийн саналаар санал дэмжигдлээ.


9. Төслийн 1 дүгээр зүйлд дараах агуулга бүхий 3 дахь дэд хэсгийг нэмэх:


3/”Энэ хуулийн 6.1.4-т заасан Засгийн газрын өрийн хязгаарт Засгийн газрын дотоод үнэт цаасаар бүрэн баталгаажсан буюу барьцаа тавьсан өрийн баталгааны үлдэгдлийг оруулж тооцохгүй.” гэсэн саналыг дэмжье.

Зөвшөөрсөн

38

Татгалзсан

11

Бүгд


49

77,6 хувийн саналаар санал дэмжигдлээ.

10.Төсвийн тогтвортой байдлын тухай хуулийн 18 дугаар зүйлийн 18.3 дахь хэсгийн "8.1-д зааснаас" гэснийг "8 дугаар зүйлд зааснаас" гэж өөрчлөх гэсэн саналыг дэмжье.
Зөвшөөрсөн

40

Татгалзсан

9

Бүгд


49

81,6 хувийн саналаар санал дэмжигдлээ.

11.Төслийн 1 дүгээр зүйлийн 2 дахь заалт буюу "12.1.9.Засгийн газрын өрийн баталгааны нийт хэмжээ," гэснийг хасах гэсэн саналыг дэмжье.
Зөвшөөрсөн

39

Татгалзсан

9

Бүгд


48

81,2 хувийн саналаар санал дэмжигдлээ.
Төсвийн тухай хуульд нэмэлт, өөрчлөлт оруулах тухай хуулийн төслийн талаар Байнгын хорооноос гаргасан зарчмын зөрүүтэй саналын томьёоллоор санал хураалт явуулав.
1.Төслийн 6 дугаар зүйлээс “13 дугаар зүйлийн 13.1.3 дах заалт тус бүрийг” гэснийг хасах гэсэн саналыг дэмжье.
Зөвшөөрсөн

40

Татгалзсан

8

Бүгд


48

83,3 хувийн саналаар санал дэмжигдлээ.

2.Төслийн 1 дүгээр зүйлийн 52.6 дахь хэсгийг хасах гэсэн саналыг дэмжье.
Зөвшөөрсөн

37

Татгалзсан

11

Бүгд


48

77,1 хувийн саналаар санал дэмжигдлээ.


3.Төслийн 1 дүгээр зүйлийн “30.4” гэсэн дугаарыг “30.5” гэж өөрчлөх гэсэн саналыг дэмжье.

Зөвшөөрсөн

40

Татгалзсан

8

Бүгд


48

83,3 хувийн саналаар санал дэмжигдлээ.

4.Төслийн 6 дугаар зүйлийн “53 дугаар зүйл” гэснийг “53 дугаар зүйлийн 53.1 дэх хэсэг” гэж өөрчлөх гэсэн саналыг дэмжье.
Зөвшөөрсөн

39

Татгалзсан

9

Бүгд


48

81,2 хувийн саналаар санал дэмжигдлээ.

5.Хуулийн төсөлд дор дурдсан агуулгатай дараах зүйл нэмсүгэй.
“ 7 дугаар зүйл. Төсвийн тухай хуулийн 30 дугаар зүйлийн 30.5 дахь хэсгийн дугаарыг ”30.7” гэж өөрчилсүгэй.” гэсэн саналыг дэмжье.
Зөвшөөрсөн

39

Татгалзсан

9

Бүгд


48

81,2 хувийн саналаар санал дэмжигдлээ.

5 дугаар санал дэмжигдсэн тул 6 дугаар санал дээр санал хураалт явуулав.

6.Төслийн “7 дугаар зүйл” гэснийг “8 дугаар зүйл” гэж өөрчлөх гэсэн саналыг дэмжье.
Зөвшөөрсөн

34

Татгалзсан

14

Бүгд


48

70,8 хувийн саналаар санал дэмжигдлээ.
Төрийн аудитын тухай хуульд нэмэлт оруулах тухай хуулийн төслийн талаар Байнгын хорооноос гаргасан зарчмын зөрүүтэй саналын томьёоллоор санал хураалт явуулав.

З.Энхболд: 1/ Төслийн 1 дүгээр зүйлийн “15.1.21 дэх заалт” гэснийг “15.1.22 дахь заалт” гэж өөрчлөх гэсэн саналыг дэмжье.
Зөвшөөрсөн

37

Татгалзсан

11

Бүгд


48

77,1 хувийн саналаар санал дэмжигдлээ.
 1 дүгээр санал дэмжигдсэн тул 2 дугаар санал дээр санал хураалт явуулав.

2/ Хуулийн төсөлд доор дурдсан агуулгатай зүйл нэмэх: 
 “2 дугаар зүйл.Төрийн аудитын тухай хуулийн 15.1.22 гэсэн дугаарыг “15.1.23” гэж өөрчилсүгэй.” гэсэн саналыг дэмжье.
Зөвшөөрсөн

41

Татгалзсан

7

Бүгд


48

85,4 хувийн саналаар санал дэмжигдлээ.

2 дугаар санал дэмжигдсэн тул 3 дугаар санал дээр санал хураалт явуулав.
3/ Хуулийн төслийн нэрийн “НЭМЭЛТ” гэсний дараа “, ӨӨРЧЛӨЛТ” гэж нэмэх гэсэн саналыг дэмжье.
Зөвшөөрсөн

41

Татгалзсан

7

Бүгд


48

85,4 хувийн саналаар санал дэмжигдлээ.
Концессын тухай хуульд нэмэлт оруулах тухай хуулийн төслийн талаар Байнгын хорооноос гаргасан зарчмын зөрүүтэй саналын томьёоллоор санал хураалт явуулав.

З.Энхболд: 1/ Төслийн 1 дүгээр зүйлийн “5-6 дах” гэснийг “6-7 дахь” гэж өөрчлөх гэсэн саналыг дэмжье.
Зөвшөөрсөн

38

Татгалзсан

10

Бүгд


48

79,2 хувийн саналаар санал дэмжигдлээ.
Засгийн газрын тусгай сангийн тухай хуульд нэмэлт,  өөрчлөлт оруулах тухай хуулийн төслийн талаар Байнгын хорооноос гаргасан зарчмын зөрүүтэй саналын томьёоллоор санал хураалт явуулав.

З.Энхболд: 1/ Төслийн 1 дүгээр зүйлийн 1 дэх заалтын “5.4.35 дахь” гэснийг “5.4.36 дахь” гэж өөрчлөх гэсэн саналыг дэмжье.
Зөвшөөрсөн

35

Татгалзсан

13

Бүгд


48

72,9 хувийн саналаар санал дэмжигдлээ.

2/ Төслийн 1 дүгээр зүйлийн 3 дахь заалтын “9 дүгээр зүйл” гэснийг “92 дугаар зүйл” гэж өөрчлөх гэсэн саналыг дэмжье.
Зөвшөөрсөн

38

Татгалзсан

10

Бүгд


48

79,2 хувийн саналаар санал дэмжигдлээ.
Хүнсний тухай хуульд өөрчлөлт оруулах тухай хуулийн төслийн талаар Байнгын хорооноос гаргасан зарчмын зөрүүтэй саналын томьёоллоор санал хураалт явуулав.

З.Энхболд: 1/ Төслийн нэрийг “Хүнсний тухай хуулийн зарим хэсэг хүчингүй болсонд тооцох тухай” гэж өөрчлөх гэсэн саналыг дэмжье.
Зөвшөөрсөн

33

Татгалзсан

15

Бүгд


48

68,8 хувийн саналаар санал дэмжигдлээ.
Байнгын хорооны саналаар Өрийн удирдлагын тухай, Өрийн удирдлагын тухай хуулийг дагаж мөрдөх журмын тухай, Төсвийн тогтвортой байдлын тухай хуульд нэмэлт, өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай, болон холбогдох бусад хуулиуд батлагдсантай холбогдуулан авах арга хэмжээний тухай Улсын Их Хурлын тогтоолын төслүүдийн төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв.
Уг асуудлыг 17 цаг 02 минутад хэлэлцэж дуусав.
Дөрөв. “Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тухай тогтоолд өөрчлөлт оруулах тухай” Улсын Их Хурлын тогтоолын төсөл /анхны хэлэлцүүлэг/.
Хуралдаанд Хүнс, хөдөө аж ахуйн яамны Төрийн нарийн бичгийн дарга Н.Ариунболд, мөн яамны Стратегийн бодлого, төлөвлөлтийн газрын дарга Л.Чой-Иш нар оролцов.

Хэлэлцэж буй асуудалтай холбогдуулан Улсын Их Хурлын Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Мягмарцэрэн нар байлцав.

Тогтоолын төслийн талаар Улсын Их Хурлын Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Дашзэвэгийн Зоригт танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт болон санал гараагүй.
 “Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тухай” Улсын Их Хурлын тогтоолын төслийн талаар Байнгын хорооноос гаргасан найруулгын саналаар санал хураалт явуулав.


З.Энхболд: 1.Төслийн 1 дүгээр заалтын “малын ашиг шим, үүлдэрлэг байдал, ноосны чанараас хамааруулан 2014 оноос эхлэн хонины ноос, тэмээний ноосны килограмм тутамд 1000-2000” гэснийг “ноосыг малын ашиг шим, үүлдэрлэг байдал, ноосны чанараас хамааруулан 2014 оноос эхлэн хонины ноос, тэмээний ноосны килограмм тутамд 1000-2000” гэж өөрчлөх гэсэн саналыг дэмжье.
Зөвшөөрсөн

44

Татгалзсан

5

Бүгд


49

89,8 хувийн саналаар санал дэмжигдлээ.



“Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тухай” Улсын Их Хурлын тогтоолыг анхны хэлэлцүүлгээр нь батлах гэсэн горимын санал Байнгын хорооноос гаргасныг дэмжье.
Зөвшөөрсөн

45

Татгалзсан

4

Бүгд


49

90,0 хувийн саналаар горимын санал дэмжигдлээ.
Байнгын хорооны гаргасан горимын санал дэмжигдсэн тул “Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тогтоолд өөрчлөлт оруулах тухай” Улсын Их Хурлын тогтоолын төслийг баталъя. 

Зөвшөөрсөн

42

Татгалзсан

8

Бүгд


50

84,0 хувийн саналаар санал тогтоол батлагдлаа.

Уг асуудлыг 17 цаг 20 минутад хэлэлцэж дуусав.

Тав. Гол, мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай болон Ашигт малтмалын тухай хуульд нэмэлт оруулах тухай хуулиудын төсөл /анхны хэлэлцүүлэг, үргэлжлэл/.

Хуралдаанд Монгол Улсын Засгийн газрын гишүүн, Уул уурхайн сайд Р.Жигжид, Уул уурхайн яамны Хяналт шинжилгээ, үнэлгээ, дотоод аудитын газрын дарга Д.Жавхланболд, мөн яамны Бодлогын хэрэгжилтийг зохицуулах газрын дарга Б.Батхүү, Монгол Улсын Засгийн газрын гишүүн, Байгаль орчин, ногоон хөгжил, аялал жуулчлалын сайд Д.Оюунхорол, Байгаль орчин, ногоон хөгжил, аялал жуулчлалын яамны Төрийн нарийн бичгийн даргын үүрэг гүйцэтгэгч Т.Булган, мөн яамны Ойн бодлого, зохицуулалтын газрын дарга Ц.Банзрагч, Газар зохион байгуулалт болон усны нэгдсэн бодлого зохицуулалтын газрын дарга Г.Мөнх-Эрдэнэ, Ой, ус, тусгай хамгаалалттай газрын кадастрын хэлтсийн дарга Н.Батзаяа нар оролцов.

Уг асуудлаар Улсын Их Хурал дахь “МАХН-МҮАН-ын Шударга ёс”-эвслийн бүлгийн авсан завсарлага дууссантай холбогдуулж бүлгийн дарга, Улсын Их Хурлын гишүүн Н.Батцэрэг үг хэлэв.

Байнгын хорооны санал, дүгнэлттэй холбогдуулан Улсын Их Хурлын гишүүн Г.Уянга, Х.Болорчулуун, Ц.Оюунбаатар, Б.Бат-Эрдэнэ,  нарын тавьсан асуултад Монгол Улсын Засгийн газрын гишүүн, Уул уурхайн сайд Р.Жигжид, Байгаль орчин, ногоон хөгжил, аялал жуулчлалын сайд Д.Оюунхорол, Байгаль орчин, ногоон хөгжил, аялал жуулчлалын яамны Төрийн нарийн бичгийн даргын үүрэг гүйцэтгэгч Т.Булган нар хариулж, тайлбар хийв. 
Гол, мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай болон Ашигт малтмалын тухай хуульд нэмэлт оруулах тухай хуулиудын төслийн талаар Байнгын хорооноос гаргасан  зарчмын зөрүүтэй саналын томьёоллоор санал хураалт явуулав..
З.Энхболд: Байгаль орчин, хүнс, хөдөө аж ахуйн байнгын хорооны дэмжсэн санал. 
Улсын Их Хурлын гишүүн Д.Арвин, О.Баасанхүү, А.Бакей, Д.Батцогт, Ж.Батсуурь, Бадмаанямбуугийн Бат-Эрдэнэ, З.Баянсэлэнгэ, Ц.Дашдорж, Мөнхчулууны Зоригт, С.Одонтуяа, О.Содбаатар, Л.Эрдэнэчимэг нарын гаргасан төслийн 2 дугаар зүйл буюу хуулийн 2 дугаар зүйлийг доор дурдсан байдлаар өөрчлөн найруулах:
“2 дугаар зүйл. Энэ хууль батлагдахаас өмнө ойн сан бүхий газарт олгогдсон ашигт малтмалын ашиглалтын тусгай зөвшөөрөл эзэмшигчид нь Ойн тухай хуулийн 8 дугаар зүйлийн 8.6 дахь хэсэг, 29 дүгээр зүйл, 30 дугаар зүйлийн 30.2 дахь хэсэг болон 42 дугаар зүйлийн 42.1.5 дахь заалтад заасныг хэрэгжүүлнэ. Усны сан бүхий газрын энгийн хамгаалалтын бүсийг Усны тухай хуулийн 22.3-т заасны дагуу усны сан бүхий газрын эргээс 200 метрээс тогтоох. Хайгуулын тусгай зөвшөөрөл бүхий талбай нь усны сан бүхий газрын энгийн хамгаалалтын бүс, ойн сан бүхий газартай давхацсан тохиолдолд Усны тухай хууль, Ойн тухай хуулийн дагуу шийдвэрлэх.” гэсэн саналыг дэмжье.
Зөвшөөрсөн

32

Татгалзсан

15

Бүгд


47

68,1 хувийн саналаар санал дэмжигдлээ.
Дээрх саналтай холбогдуулан Улсын Их Хурлын гишүүн Д.Ганхуяг, Д.Ганбат нар санал хэлэв.
“2.1.Тусгай зөвшөөрөл эзэмшигчтэй Байгаль орчны асуудал эрхэлсэн төрийн захиргааны төв байгууллага, Геологи уул уурхайн асуудал эрхэлсэн төрийн захиргааны байгууллага болон тухайн аймгийн Засаг дарга гэрээ хийж, хяналтыг мэргэжлийн хяналтын асуудал эрхэлсэн төрийн захиргааны байгууллага хэрэгжүүлнэ гэсэн саналыг дэмжье.

Зөвшөөрсөн

31

Татгалзсан

17

Бүгд


48

64,6 хувийн саналаар санал дэмжигдлээ.
 “2.2.Ашиглалтын тусгай зөвшөөрөл эзэмшигч нь олборлолт явуулсан талбайд нөхөн сэргээлт хийгээгүй тохиолдолд нөхөн сэргээлт хийхэд гаргах зардлыг тусгай зөвшөөрөл эзэмшигч бүрийн ашиглалт явуулсан хугацаанд олсон орлоготой нь уялдуулан нөхөж гаргуулна.” гэсэн саналыг дэмжье.
Зөвшөөрсөн

37

Татгалзсан

12

Бүгд


49

75,5 хувийн саналаар санал дэмжигдлээ.
2.Төслийн 1 дүгээр зүйл буюу хуульд нэмэлтээр орж байгаа 3 дугаар зүйлийг доор дурдсан байдлаар өөрчлөн найруулах:
“3 дугаар зүйл. Гол мөрний урсац бүрэлдэх эхийн бүсэд олгогдсон тусгай зөвшөөрлүүдийг цуцлах, усны сан бүхий газрын энгийн хамгаалалтын бүсэд олборлолт явуулж эхэлсэн тусгай зөвшөөрөл бүхий талбайд холбогдох арга хэмжээ авах, нөхөн сэргээлт хийлгэх журам болон гэрээний загварыг Засгийн газар батална. Уг журам, гэрээнд тусгай зөвшөөрөл эзэмшигчтэй байгаль орчныг хамгаалах, нөхөн сэргээхэд зарцуулах зардлыг 100 хувь урьдчилан байршуулах нөхцөл, хяналт тавих төрийн байгууллагын албан тушаалтны хүлээх үүрэг, хариуцлагыг тус тус тусгасан байна” гэсэн саналыг дэмжье.
Зөвшөөрсөн

39

Татгалзсан

10

Бүгд


49

79,6 хувийн саналаар санал дэмжигдлээ.
3.Төслийн 3 дугаар зүйлийн “энэ хууль батлагдсанаас хойш 6 сарын дотор” гэснийг “энэ хууль хүчин төгөлдөр болсноос хойш 3 сарын дотор” гэж өөрчлөх, хууль дагаж мөрдөх хугацааг ердийн журмаар тогтоох гэсэн саналыг дэмжье.
Зөвшөөрсөн

37

Татгалзсан

12

Бүгд


49

75,5 хувийн саналаар санал дэмжигдлээ.
Байнгын хорооноос гаргасан найруулгын шинжтэй саналыг бүхэлд нь уншиж нэг санал хураалт явуулав.

З.Энхболд: 1.Төслийн 1 дүгээр зүйл буюу нэмэлтээр орж байгаа 4 дүгээр зүйлийн “шаардлага хангахгүй” гэснийг “гэрээ байгуулаагүй” гэж өөрчлөх;
2.Төслийн 3 дугаар зүйлийн “... ашиглалтын”, “хуулийн 2, 3 дугаар зүйлд заасан шаардлагыг хүлээн зөвшөөрч” гэснийг тус тус хасах;
3.Хуулийг дагаж мөрдөж эхлэх хугацааг ердийн журмаар тогтоосонтой уялдуулан дагаж өргөн мэдүүлсэн Ашигт малтмалын тухай хуульд нэмэлт оруулах тухай хуулийн дагаж мөрдөх хугацааг ердийн журмаар тогтоох гэсэн найруулгын саналыг дэмжье.
Зөвшөөрсөн

38

Татгалзсан

11

Бүгд


49

77,6 хувийн саналаар санал дэмжигдлээ.
Байнгын хорооны саналаар Гол, мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай болон Ашигт малтмалын тухай хуульд нэмэлт оруулах тухай хуулиудын төслийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв.
Уг асуудлыг 17 цаг 53 минутад хэлэлцэж дуусав.
Зургаа. “Төрөөс аж үйлдвэрийн талаар баримтлах бодлого батлах тухай” Улсын Их Хурлын тогтоолын төсөл /хэлэлцэх эсэх/.
Хуралдаанд Монгол Улсын Засгийн газрын гишүүн, Аж үйлдвэрийн сайд Д.Эрдэнэбат, Аж үйлдвэрийн яамны Стратегийн бодлого, төлөвлөлтийн газрын даргыг түр орлон гүйцэтгэгч Д.Баттогтох, Хүнд үйлдвэрийн бодлогын газрын   даргын үүргийг түр орлон гүйцэтгэгч Д.Нэмэхбаяр, Худалдааны бодлого, зохицуулалтын газрын даргын үүргийг түр орлон гүйцэтгэгч Б.Золтуяа, Жижиг дунд үйлдвэрийн бодлогын хэрэгжилтийг зохицуулах газрын даргын үүргийг түр орлон гүйцэтгэгч Г.Билгүүн, Хяналт шинжилгээ, үнэлгээ, дотоод аудитын газрын даргын үүргийг түр орлон гүйцэтгэгч Т.Энхбаяр, Стратегийн бодлого, төлөвлөлтийн газрын мэргэжилтэн П.Баясгалан нар оролцов.

Хэлэлцэж буй асуудалтай холбогдуулан Улсын Их Хурлын Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх,  референт Н.Эрдэнэцэцэг нар байлцав.
“Төрөөс аж үйлдвэрийн талаар баримтлах бодлого батлах тухай” Улсын Их Хурлын тогтоолын төслийн талаарх хууль санаачлагчийн илтгэлийг Засгийн газрын гишүүн, Аж үйлдвэрийн сайд Д.Эрдэнэбат, Улсын Их Хурлын Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Д.Ганхуяг нар танилцуулав.


Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт, болон санал гараагүй. 
З.Энхболд: -Байнгын хорооны гаргасан “Төрөөс аж үйлдвэрийн талаар баримтлах бодлого батлах тухай” Улсын Их Хурлын тогтоолын төслийг хэлэлцэх нь зүйтэй гэсэн саналыг дэмжье.
Зөвшөөрсөн

44

Татгалзсан

6

Бүгд


50

88,0 хувийн саналаар санал дэмжигдлээ.
Тогтоолын төслийг анхны хэлэлцүүлэгт бэлтгүүлэхээр Улсын Их Хурлын Эдийн засгийн байнгын хороонд шилжүүлэв.

Холбогдох Байнгын хороод хуралдахаар болж нэгдсэн хуралдаан 18 цаг 03 минутад завсарлаж, 19 цаг 02 минутад үргэлжлэн хуралдав.

Улсын Их Хурлын дарга З.Энхболд чуулганы нэгдсэн хуралдаанаар үргэлжлэн хэлэлцэх асуудлыг танилцуулав.
Долоо. “Эдийн засгийн хүндрэлийг даван туулах арга хэмжээний тухай” Улсын Их Хурлын тогтоолын төсөл /эцсийн хэлэлцүүлэг/.
Хуралдаанд Монгол Улсын Засгийн газрын гишүүн, Сангийн сайд Ж.Эрдэнэбат, Сангийн яамны Төрийн нарийн бичгийн дарга Х.Ганцогт, мөн яамны Макро эдийн засгийн бодлогын хэлтсийн дарга Г.Батхүрэл, мөн хэлтсийн мэргэжилтэн Ж.Ганбаяр нар оролцов.

Хэлэлцэж буй асуудалтай холбогдуулан Улсын Их Хурлын Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Д.Цэцэгмаа нар байлцав.
“Эдийн засгийн хүндрэлээс гарах арга хэмжээний хөтөлбөр батлах тухай” Улсын Их Хурлын тогтоолын төслийг эцсийн хэлэлцүүлэгт бэлтгэсэн тухай Улсын Их Хурлын Эдийн засгийн байнгын хорооноос гаргасан танилцуулгыг Эдийн засгийн байнгын хорооны дарга, Улсын Их Хурлын гишүүн Ж.Батсуурь танилцуулав.

Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй.
Тогтоолын төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

З.Энхболд: Эдийн засгийн байнгын хорооны дэмжсэн санал.
1.Төслийн хавсралтын 2 дахь хэсгийн 2.2 дахь заалтыг Засгийн газрын өргөн мэдүүлсэн төслөөр нь үлдээх гэсэн саналыг дэмжье.
Зөвшөөрсөн

45

Татгалзсан

1

Бүгд


46

97,8 хувийн саналаар санал дэмжигдлээ.
2.Төслийн хавсралтын 6 дахь хэсгийн 6.2 дахь заалтыг Засгийн газрын өргөн мэдүүлсэн төслөөс хасах гэдгийг дэмжье.
Зөвшөөрсөн

37

Татгалзсан

8

Бүгд


45

82,2 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн О.Баасанхүү, Д.Ганхуяг нарын тавьсан асуултад Эдийн засгийн байнгын хорооны дарга, Улсын Их Хурлын гишүүн Ж.Батсуурь хариулж, тайлбар хийв.
Байнгын хорооны саналаар “Эдийн засгийн хүндрэлээс гарах арга хэмжээний хөтөлбөр батлах тухай” Улсын Их Хурлын тогтоолын төслийг баталъя.
Зөвшөөрсөн

46

Татгалзсан

1

Бүгд


47

97,9 хувийн саналаар санал дэмжигдлээ.
Уг асуудлыг 19 цаг 18 минутад хэлэлцэж дуусав.
Найм. Гол, мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай болон Ашигт малтмалын тухай хуульд нэмэлт оруулах тухай хуулиудын төсөл /эцсийн хэлэлцүүлэг/.
Хуралдаанд Монгол Улсын Засгийн газрын гишүүн, Уул уурхайн  Р.Жигжид сайд, мөн  яамны Бодлогын    хэрэгжилтийг зохицуулах газрын дарга Б.Батхүү, Хяналт, шинжилгээ, үнэлгээ, дотоод аудитын газрын дарга Д.Жавхланболд, Монгол Улсын Засгийн газрын гишүүн, Байгаль орчин, ногоон хөгжил, аялал жуулчлалын сайд Д.Оюунхорол, Байгаль орчин, ногоон хөгжил, аялал жуулчлалын  яамны Төрийн нарийн бичгийн даргын үүрэг гүйцэтгэгч Т.Булган, Ойн бодлого, зохицуулалтын  газрын дарга Ц.Банзрагч, Газар зохион байгуулалт болон усны нэгдсэн бодлого, зохицуулалтын газрын дарга  Г.Мөнх-Эрдэм, Ой, ус тусгай хамгаалалттай газрын кадастрын хэлтсийн дарга Н.Батзаяа нар оролцов.

Хуулийн төслийг эцсийн хэлэлцүүлэгт бэлтгэсэн тухай Улсын Их Хурлын  Байгаль орчин, хүнс, хөдөө аж ахуйн байнгын хорооны танилцуулгыг Улсын Их Хурлын гишүүн Сундуйн Батболд танилцуулав. 

Байнгын хорооны танилцуулгатай холбогдуулан Улсын Их Хурлын гишүүдээс санал гараагүй.
З.Энхболд: -Байнгын хорооны саналаар Гол, мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураая.
Зөвшөөрсөн

40

Татгалзсан

4

Бүгд


44

90,9 хувийн саналаар санал дэмжигдлээ.
Ашигт малтмалын тухай хуульд нэмэлт оруулах тухай хуулийн төслийг баталъя.
Зөвшөөрсөн

40

Татгалзсан

2

Бүгд


42

95,2 хувийн саналаар санал дэмжигдлээ.
 Уг асуудлыг 19 цаг 25 минутад хэлэлцэж дуусав.
Ес. Өрийн удирдлагын тухай болон холбогдох бусад хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/.
Хуралдаанд
Монгол Улсын Засгийн газрын гишүүн, Сангийн сайд Ж.Эрдэнэбат,  Сангийн яамны Төрийн нарийн бичгийн дарга Х.Ганцогт,  мөн яамны Хөгжлийн санхүүжилт, өрийн удирдлагын газрын дарга Б.Доржсэмбэд, Өрийн удирдлагын хэлтсийн дарга Н.Нарангэрэл нар байлцав.

Хэлэлцэж буй асуудалтай холбогдуулан Улсын Их Хурлын Төсвийн байнгын хорооны ажлын албаны ахлах зөвлөх Ч.Отгонбаатар, зөвлөх Б.Гандулам, референт Ц.Батбаатар нар байлцав.

Хууль, тогтоолуудыг эцсийн хэлэлцүүлэгт бэлтгэсэн тухай Улсын Их Хурлын Төсвийн байнгын хорооны танилцуулгыг Улсын Их Хурлын гишүүн Л.Эрдэнэчимэг танилцуулав.

Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй.
Өрийн удирдлагын тухай хуулийн төслийн талаар Байнгын хорооноос гаргасан зарчмын зөрүүтэй саналын томьёоллоор санал хураалт явуулав.

З.Энхболд: Төслийн 35 дугаар зүйлд 35.3 дахь хэсэг нэмсэнтэй холбогдуулан энэ хэсэгт үндэсний мөнгөн тэмдэгтийн ханшийн зөрүүнээс үүсэх эрсдэлийг баталгаа гаргуулагч этгээд хариуцахаар баталгааны гэрээнд тусгана гэсэн өгүүлбэр нэмэх гэсэн саналыг дэмжье.
Зөвшөөрсөн

41

Татгалзсан

2

Бүгд


43

95,3 хувийн саналаар санал дэмжигдлээ.
Төслийн тогтвортой байдлын тухай хуульд нэмэлт, өөрчлөлт оруулах тухай хуулийн төслийн талаар Байнгын хорооноос гаргасан  зарчмын зөрүүтэй саналын томьёоллоор санал хураалт явуулав.

З.Энхболд: Төсвийн тогтвортой байдлын тухай хуулийн 10 дугаар зүйлийн 10.1.6 дахь заалтын 8.1-д заасан гэснийг 8 дугаар зүйлд заасан гэж өөрчлөх гэсэн саналыг дэмжье.
Зөвшөөрсөн

38

Татгалзсан

5

Бүгд


43

88,4 хувийн саналаар санал дэмжигдлээ.
Байнгын хорооны саналаар хуулиудыг бүхэлд нь батлах санал хураалт явуулав.
З.Энхболд: 1.Өрийн удирдлагын тухай хуулийг баталъя.
Зөвшөөрсөн

41

Татгалзсан

2

Бүгд


43

95,3 хувийн саналаар хууль батлагдлаа.
2.Өрийн удирдлагын тухай хуулийг дагаж мөрдөх журмын тухай хуулийг баталъя.
Зөвшөөрсөн

41

Татгалзсан

2

Бүгд


43

95,3 хувийн саналаар хууль батлагдлаа.
3.Төсвийн тогтвортой байдлын тухай хуульд нэмэлт, өөрчлөлт оруулах тухай хуулийг баталъя.
Зөвшөөрсөн

39

Татгалзсан

4

Бүгд


43

90,7 хувийн саналаар хууль батлагдлаа.
4.Төсвийн тухай хуульд нэмэлт, өөрчлөлт оруулах тухай хуулийг баталъя.
Зөвшөөрсөн

41

Татгалзсан

1

Бүгд


42

97,6 хувийн саналаар хууль батлагдлаа.
5.Үнэт цаасны зах зээлийн тухай хуульд нэмэлт, өөрчлөлт оруулах тухай хуулийг баталъя.
Зөвшөөрсөн

39

Татгалзсан

3

Бүгд


42

92,9 хувийн саналаар хууль батлагдлаа.
6.Төрийн аудитын тухай хуульд нэмэлт оруулах тухай хуулийг баталъя.
Зөвшөөрсөн

41

Татгалзсан

1

Бүгд


42

97,6 хувийн саналаар хууль батлагдлаа.
7.Валютын зохицуулалтын тухай хуульд өөрчлөлт оруулах тухай хуулийг баталъя.
Зөвшөөрсөн

38

Татгалзсан

4

Бүгд


42

90,5 хувийн саналаар хууль батлагдлаа.
8.Төв банкны тухай хуульд нэмэлт оруулах тухай хуулийг баталъя. 
Зөвшөөрсөн

39

Татгалзсан

3

Бүгд


42

92,9 хувийн саналаар хууль батлагдлаа.
9.Засгийн газрын тусгай сангийн тухай хуульд нэмэлт, өөрчлөлт оруулах тухай хуулийг баталъя.
Зөвшөөрсөн

39

Татгалзсан

3

Бүгд


42

92,9 хувийн саналаар хууль батлагдлаа.
10.Төрийн болон орон нутгийн өмчийн тухай хуульд нэмэлт оруулах тухай хуулийг баталъя.
Зөвшөөрсөн

41

Татгалзсан

1

Бүгд


42

97,6 хувийн саналаар хууль батлагдлаа.
11.Концессын тухай хуульд нэмэлт оруулах тухай хуулийг баталъя.
Зөвшөөрсөн

41

Татгалзсан

1

Бүгд


42

97,6 хувийн саналаар хууль батлагдлаа.
12.Хүнсний тухай хуульд өөрчлөлт оруулах тухай хуулийг баталъя. 
Зөвшөөрсөн

42

Татгалзсан

1

Бүгд


43

97,7 хувийн саналаар хууль батлагдлаа.
13.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд өөрчлөлт оруулах тухай хуулийг баталъя. 
Зөвшөөрсөн

43

Татгалзсан

0

Бүгд


43

100,0 хувийн саналаар хууль батлагдлаа.
14.Гадаадын зээл, тусламжийг зохицуулах тухай хуулийг хүчингүй болсонд тооцох тухай хуулийг баталъя.
Зөвшөөрсөн

36

Татгалзсан

7

Бүгд


43

83,7 хувийн саналаар хууль батлагдлаа.
15.Өрийн удирдлагын тухай хууль батлагдсантай холбогдуулан авах арга хэмжээний тухай Улсын Их Хурлын тогтоолыг баталъя.
Зөвшөөрсөн

42

Татгалзсан

1

Бүгд


43

97,7 хувийн саналаар тогтоол батлагдлаа.
Уг асуудлыг 19 цаг 38 минутад хэлэлцэж дуусав.
Арав. Ашигт малтмалын тухай хуульд нэмэлт оруулах тухай хуулийн төсөл /анхны хэлэлцүүлэг/.
Хуралдаанд Засгийн газрын гишүүн, Уул уурхайн сайд Р.Жигжид, Уул уурхайн яамны бодлогын хэрэгжилтийг зохицуулах газрын дарга Б.Батхүү, Хяналт шинжилгээ, дотоод аудитын газрын дарга Д.Жавхланболд нар оролцов.

Хэлэлцэж буй асуудалтай холбогдуулан Улсын Их Хурлын Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Д.Цэцэгмаа нар байлцав.

Хуулийн төслийг анхны хэлэлцүүлэгт бэлтгэсэн талаар Улсын Их Хурлын Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Дашзэвэгийн Зоригт танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Д.Ганхуягийн тавьсан асуултад Эдийн засгийн байнгын хорооны дарга, Улсын Их Хурлын гишүүн Ж.Батсуурь хариулж, тайлбар хийв.
З.Энхболд: -Байнгын хороо Ашигт малтмалын тухай хуульд нэмэлт оруулах тухай хуулийг анхны хэлэлцүүлгээр нь батлах горимын санал гаргасныг дэмжье.
Зөвшөөрсөн

41

Татгалзсан

2

Бүгд


43

95,3 хувийн саналаар санал дэмжигдлээ.
Хуулийг анхны хэлэлцүүлгээр батлах горимын санал дэмжигдсэн тул Ашигт малтмалын тухай хуульд нэмэлт оруулах тухай хуулийг баталъя.
Зөвшөөрсөн

40

Татгалзсан

3

Бүгд


43

93,0 хувийн саналаар хууль батлагдлаа.
Уг асуудлыг 19 цаг 45 минутад хэлэлцэж дуусав.
Арван нэг. Сонгуулийн ерөнхий хорооны дарга, нарийн бичгийн даргыг томилох, чөлөөлөх тухай асуудал.
Хуралдаанд Сонгуулийн ерөнхий хорооны дарга, нарийн бичгийн даргад нэр дэвшигч Ч.Содномцэрэн, Ц.Болдсайхан нар оролцов.

Хэлэлцэж буй асуудалтай холбогдуулан Улсын Их Хурлын Төрийн байгуулалтын ажлын албаны ахлах зөвлөх Ч.Ариунхур, зөвлөх С.Энхцэцэг нар байлцав.

Улсын Их Хурлын дарга З.Энхболд Сонгуулийн ерөнхий хорооны дарга, нарийн бичгийн даргыг томилох тухай саналыг танилцуулав.

Сонгуулийн ерөнхий хорооны дарга, нарийг бичгийг томилох, чөлөөлөх тухай асуудлаар Улсын Их Хурлын Төрийн байгуулалтын байнгын хорооноос гаргасан санал, дүгнэлтийг Байнгын хорооны дарга, Улсын Их Хурлын гишүүн А.Бакей танилцуулав.

Байнгын хорооны санал, дүгнэлт болон нэр дэвшигчидтэй холбогдуулан Улсын Их Хурлын гишүүн Н.Батцэрэг дэмжиж буйгаа илэрхийлж үг хэлэв.
З.Энхболд: 1.Байнгын хорооны саналаар Чойнзонгийн Содномцэрэнг Сонгуулийн ерөнхий хорооны даргаар улираан томилох саналыг дэмжье.
Зөвшөөрсөн

43

Татгалзсан

1

Бүгд


44

97,7 хувийн саналаар санал дэмжигдлээ.
2.Цэдэн-Ишийн Болдсайханыг Сонгуулийн ерөнхий хорооны нарийн бичгийн даргаар томилох саналыг дэмжье.
Зөвшөөрсөн

40

Татгалзсан

5

Бүгд


45

88,9 хувийн саналаар санал дэмжигдлээ.
3.Батнямын Алтанжаргалыг Сонгуулийн ерөнхий хорооны нарийн бичгийн даргын үүрэгт ажлаас чөлөөлөх саналыг дэмжье.
Зөвшөөрсөн

41

Татгалзсан

4

Бүгд


44

91,1 хувийн саналаар санал дэмжигдлээ.
Сонгуулийн ерөнхий хорооны дарга, нарийн бичгийн даргыг томилох, чөлөөлөх санал хуралдаанд оролцсон гишүүдийн олонхын саналаар дэмжигдсэн тул Сонгуулийн ерөнхий хорооны дарга, нарийн бичгийн даргыг томилох, чөлөөлөх тухай Улсын Их Хурлын тогтоол батлагдсанд тооцов.

Улсын Их Хурлын тогтоолын төслийн эцсийн найруулгатай холбогдуулан Улсын Их Хурлын гишүүдээс асуулт гараагүй.

Улсын Их Хурлын гишүүд тогтоолын эцсийн найруулгыг сонсов.
Уг асуудлыг 19 цаг 55 минутад хэлэлцэж дуусав.
Арван хоёр. Зарим Байнгын хорооны бүрэлдэхүүнд өөрчлөлт оруулах тухай Улсын Их Хурлын тогтоолын төсөл.
Улсын Их Хурлын дарга З.Энхболд Зарим Байнгын хорооны бүрэлдэхүүнд өөрчлөлт оруулах тухай Улсын Их Хурлын тогтоолын төслийг танилцуулав. 
З.Энхболд: -Зарим Байнгын хорооны бүрэлдэхүүнд өөрчлөлт оруулах тухай Улсын Их Хурлын тогтоолыг баталъя.
Зөвшөөрсөн

39

Татгалзсан

5

Бүгд


44

88,6 хувийн саналаар санал дэмжигдлээ.
Зарим Байнгын хорооны бүрэлдэхүүнд өөрчлөлт оруулах тухай Улсын Их Хурлын тогтоолын эцсийн найруулгатай холбогдуулан Улсын Их Хурлын гишүүдээс санал гараагүй.

Улсын Их Хурлын гишүүд дээрх тогтоолын эцсийн найруулгыг сонсов.
 Уг асуудлыг цаг минутад хэлэлцэж дуусав.
Арван гурав. Засгийн газрын гишүүнийг огцруулах тухай асуудал.
Хуралдаанд Сангийн яамны Төрийн нарийн бичгийн дарга Х.Ганцогт, Хөгжлийн банкны гүйцэтгэх захирал Н.Мөнхбат, “Эрдэнэс-Оюутолгой” ХХК-ийн орлогч захирал С.Ашид-Мөнх нар оролцов.

Хэлэлцэж буй асуудалтай холбогдуулан Улсын Их Хурлын Төрийн байгуулалтын байнгын хорооны ахлах зөвлөх Ч.Ариунхур, зөвлөх Ж.Бямбадулам нар байлцав.

Уг асуудлыг танилцуулах Улсын Их Хурлын гишүүн Г.Уянга болон Засгийн газрын гишүүнийг огцруулах тухай саналыг өргөн мэдүүлсэн бусад гишүүд нэгдсэн хуралдаанд байгаагүй болно.

Улсын Их Хурлын гишүүн Б.Гарамгайбаатар Улсын Их Хурлын чуулганы нэгдсэн хуралдааны дэгийн тухай хуулийн 38 дугаар зүйлийн 38.1, 38.2-т заасны дагуу уг асуудлыг хэлэлцэх хугацаа дууссан тул Байнгын хорооны санал дүгнэлтээр асуудлыг шийдэх тухай горимын санал гаргав.
З.Энхболд: -Улсын Их Хурлын гишүүн Б.Гарамгайбаатарын гаргасан горимын саналыг дэмжье.
Зөвшөөрсөн

41

Татгалзсан

2

Бүгд


43

95,3 хувийн саналаар горимын санал дэмжигдлээ.
Улсын Их Хурлын Төрийн байгуулалтын байнгын хорооноос гаргасан  санал, дүгнэлтийг Төрийн байгуулалтын байнгын хорооны дарга, Улсын Их Хурлын гишүүн А.Бакей танилцуулав.

Улсын Их Хурлын гишүүн О.Содбилэг, Д.Сарангэрэл нарын тавьсан асуултад Эрдэнэс-Оюутолгой компанийн орлогч захирал С.Ашидмөнх, Хөгжлийн банкны гүйцэтгэх захирал Н.Мөнхбат нар хариулж, тайлбар хийв.
З.Энхболд: -Байнгын хорооны гаргасан Засгийн газрын гишүүн, Монгол Улсын сайд, Засгийн газрын Хэрэг эрхлэх газрын дарга Сангажавын Баярцогтыг огцруулахыг дэмжих боломжгүй гэснийг дэмжье.
Зөвшөөрсөн

41

Татгалзсан

1

Бүгд


42

97,6 хувийн саналаар санал дэмжигдлээ.
Уг асуудлыг 20 цаг 14 минутад хэлэлцэж дуусав.
Улсын Их Хурлын дарга З.Энхболд батлагдсан хуулиудын эцсийн найруулгыг танилцуулав. 

Эдийн засгийн хүндрэлээс гарах арга хэмжээний хөтөлбөр батлах тухай, Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тухай тогтоолд өөрчлөлт оруулах тухай Улсын Их Хурлын тогтоолуудын;
 Гол, мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай, 

Өрийн удирдлагын тухай, Өрийн удирдлагын тухай хуулийг дагаж мөрдөх журмын тухай, Төсвийн тогтвортой байдлын тухай хуульд нэмэлт, өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай, Үнэт цаасны зах зээлийн тухай хуульд нэмэлт, өөрчлөлт оруулах тухай, Төрийн аудитын тухай хуульд нэмэлт оруулах тухай, Валютын зохицуулалтын тухай хуульд өөрчлөлт оруулах тухай, Төв банкны тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн тухай хуульд нэмэлт оруулах тухай, Концессын тухай хуульд нэмэлт оруулах тухай, Хүнсний тухай хуульд өөрчлөлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд өөрчлөлт оруулах тухай, Гадаадын зээл тусламжийг зохицуулах тухай хуулийг хүчингүй болсонд тооцох тухай хуулиудын, Өрийн удирдлагын тухай хууль батлагдсантай холбогдуулан авах арга хэмжээний тухай Улсын Их Хурлын тогтоолын,  эцсийн найруулгатай холбогдуулан Улсын Их Хурлын гишүүдээс санал гараагүй.

Улсын Их Хурлын гишүүд дээрх хууль, тогтоолуудын эцсийн найруулгыг сонсов.

Ашигт малтмалын тухай хуульд нэмэлт оруулах тухай хуулийн эцсийн найруулгатай холбогдуулан Улсын Их Хурлын гишүүн Д.Арвин санал хэлж, уг хуулийн эцсийн найруулгыг сонсов.
Бусад. Улсын Их Хурлын дарга З.Энхболд 2 дугаар сарын 18-нд төрсөн өдөр нь тохиож байгаа Улсын Их Хурлын гишүүн Лувсангийн Эрдэнэчимэгт Улсын Их Хурлын гишүүдийнхээ нэрийн өмнөөс төрсөн өдрийн мэнд хүргээд эрүүл энх, аз жаргал, сайн сайхныг хүсэн ерөөв.

Улсын Их Хурлын дарга З.Энхболд Улсын Их Хурлын 2014 оны намрын чуулганыг хааж үг хэлэв. 

Үг хэлж дууссаны дараа танхимд Төрийн дуулал эгшиглэв.

Энэ өдрийн чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хуралдаан зохион байгуулах хэлтсийн дарга Н.Цогтсайхан, шинжээч Б.Баярсайхан, А.Болортуяа нар хариуцан ажиллав.


Хуралдаан 20 цаг 29 минутад өндөрлөв.
Тэмдэглэлтэй танилцсан:
ТАМГЫН ГАЗРЫН ЕРӨНХИЙ НАРИЙН БИЧГИЙН ДАРГА  

Б.БОЛДБААТАР

Тэмдэглэл хөтөлсөн:
ПРОТОКОЛЫН АЛБАНЫ ШИНЖЭЭЧ







Б.БАТГЭРЭЛ

УЛСЫН ИХ ХУРЛЫН 2014 ОНЫ НАМРЫН ЭЭЛЖИТ ЧУУЛГАНЫ

2015 ОНЫ 02 ДУГААР САРЫН 18-НЫ ӨДРИЙН НЭГДСЭН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ


З.Энхболд: -Гишүүдэд өдрийн мэнд хүргэе. 42 гишүүн хүрэлцэн ирж, Улсын Их Хурлын 2015 оны намрын ээлжит чуулганы 2 дугаар сарын 18-ны өдрийн нэгдсэн хуралдаан эхэлж байна.


Нэгдсэн хуралдаанаар хэлэлцэх асуудлыг өчигдрийн зогссон газар Эдийн засгийн хүндрэлийг даван туулах арга хэмжээний тухай Улсын Их Хурлын тогтоолын төслийн анхны хэлэлцүүлгийг үргэлжлүүлж эхэлнэ.


Өнөө өглөө хуралдсан Төсвийн болон Төрийн байгуулалтын байнгын хорооны шийдсэн асуудлуудыг өнөөдрийн хэлэлцэх асуудалд нэмсэн байгаа. 


2 дугаар асуудлаар Сонгуулийн ерөнхий хорооны гишүүдийг томилох тухай асуудал.


3 дугаар асуудал Өрийн удирдлганы тухай хуулийн тухай болон холбогдох бусад хуульд нэмэлт, өөрчлөлт оруулах тухай хууль, тогтоолын төслүүдийн анхны хэлэлцүүлэг.


4 дэх асуудал Ноосны асуудал. Үндэсний үйлдвэрлэгчдийг дэмжих ноосны урамшуулал байгаа. Ажлын байр нэмэгдүүлэх зарим арга хэмжээний тухай тогтоолд өөрчлөлт оруулах тухай Улсын Их Хурлын тогтоолын төслийн анхны хэлэлцүүлэг.


5 дахь асуудал, Гол, мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай. Ашигт малтмалын тухай хуульд нэмэлт оруулах тухай хуулиудын төслийн анхны хэлэлцүүлэг үргэлжилнэ.


6 дахь асуудал, Төрөөс аж үйлдвэрийн талаар баримтлах бодлого батлах тухай Улсын Их Хурлын тогтоолын төсөл хэлэлцэх эсэх.


7 дахь асуудал, сайдыг огцруулах эсэх асуудал. Ийм асуудлууд өнөөдөр хэлэлцэнэ. Үүний дараа дөрвөн Байнгын хороо хуралдана. Төсөв, Эдийн засаг, Байгаль орчин, Төрийн байгуулалт. Тэгээд шийдсэн асуудлаар нь дахиад нэг чуулган хийнэ. Ийм графиктайгаар өнөөдөр явна. 


Хэлэлцэх асуудал дээр саналтай хүн байна уу?


-Хэлэлцэх асуудлаа баталъя.


Эдийн засгийн хүндрэлийг даван туулах арга хэмжээний тухай Улсын Их Хурлын тогтоолын анхны хэлэлцүүлэг дээр явж байгаа.


Зарчмын зөрүүтэй саналын томьёоллын 12 дугаараас эхэлж саналаа хураана.


12. Хавсралтын төслийн “Гадаадын хөрөнгө оруулалтыг нэмэгдүүлэх” гэсэн 6 дугаар хэсгийн 6.3 дахь заалтын “2015 оны 2 дугаар хагас” гэснийг “2015 оны эхний хагас” гэж өөрчлөх. Санал гаргасан Улсын Их Хурлын гишүүн Тлейхан, Байнгын хороо дэмжсэн байна.


Дэмжье гэдгээр санал хураая.


Санал хураалт.


45 гишүүн оролцож 34 гишүүн зөвшөөрч, 75,6 хувийн саналаар дэмжлээ.


13. Хавсралтын төслийн “Гадаадын хөрөнгө оруулалтыг нэмэгдүүлэх” гэсэн 6 дугаар хэсгийн 4 дэх заалтыг хасах. Санал гаргасан Улсын Их Хурлын гишүүн Ганхуяг, Ганбат, Самбуугийн Дэмбэрэл.


Дэмжье гэдгээр санал хураая.


Санал хураалт.


46 гишүүн оролцож, 34 гишүүн зөвшөөрч, 73,9 хувийн саналаар 13 дахь санал дэмжигдлээ.


14. Хавсралтын төслийн “Гадаадын хөрөнгө оруулалтыг нэмэгдүүлэх” гэсэн 6 дугаар хэсгийн 6.5 дахь заалтын “Уул уурхайн яам” гэснийг “Эрчим хүчний яам, Аж үйлдвэрийн яам” гэж өөрчлөх. Санал гаргасан Улсын Их Хурлын гишүүн Батсуурь.


Дэмжье гэдгээр санал хураая.


Санал хураалт.


46 гишүүн оролцож, 37 гишүүн зөвшөөрч, 80,4 хувийн саналаар дэмжлээ.


15 дугаар саналаасаа татгалъя гэсэн үү, Батсуурь гишүүн?


-15 биш үү?


15 дугаар саналыг уншъя.


15.Хавсралтын төслийн “Экспортыг нэмэгдүүлэх, импортыг орлуулах” гэсэн 7 дахь хэсэгт доор дурдсан агуулгатай 7.3 дахь заалт нэмэх:


7.3 агуулга нь төмрийн хүдрийн баяжмалын экспортыг нэмэгдүүлэх. Хоёрдугаар мөрөөр төмрийн хүдрийн баяжмалын борлуулалтыг нэмэгдүүлэх. Хэрэгжих хугацаа 2015 оны 2 дугаар хагас. Уул уурхайн яам, Гадаад харилцааны яам. Хамгийн сүүлийн бага нь 2016 оноос жил бүр 10 сая тонноос доошгүй экспорт хийнэ. Санал гаргасан Улсын Их Хурлын гишүүн Батсуурь, Ц.Баярсайхан, Тлейхан. 


Дэмжье гэдгээр санал хураая.


Санал хураалт.


46 гишүүн оролцож, 36 гишүүн зөвшөөрч, 78,3 хувийн саналаар дэмжлээ.


16. Хавсралтын төслийн “Экспортыг нэмэгдүүлэх, импортыг орлуулах” гэсэн 7 дахь хэсэгт доор дурдсан агуулгатай 7.5 дахь заалт нэмэх:


7.5. Үндэсний үйлдвэрлэлийг дэмжих зорилгоор дэлхийн худалдааны байгууллагатай тохирсон тарифын хязгаар дотор импортын гаалийн тарифыг зохистой хувиар нэмэгдүүлэх саналыг боловсруулан Улсын Их Хуралд өргөн мэдүүлэх. Хэрэгжих хугацаа 2015 оны эхний хагас. Хэрэгжүүлэх газрууд нь Аж үйлдвэрийн яам, Гадаад харилцааны яам. Хүрэх үр дүн нь импортын гаалийн татварын хэмжээ нэмэгдсэн байна.


-Санал гаргасан Улсын Их Хурлын гишүүн Батсуурь байсан. Энэ саналаараа санал хураалгахгүй гэж байна. Санал хураахгүй.


17. Хавсралтын төслийн “Экспортыг нэмэгдүүлэх, импортыг орлуулах” гэсэн 7 дахь хэсэгт доор дурдсан агуулгатай 7.6 дахь заалт нэмэх:


7.6.Экспортыг нэмэгдүүлэх. Гадаад орнуудтай байгуулсан хөнгөлөлтийн ерөнхий тогтолцоог /GSP/ өргөжүүлэх замаар экспортын үйлдвэрлэл эрхлэгчдийн эрэлтийг нэмэгдүүлэх. Хэрэгжих хугацаа 2015 оны эхний хагас жил. Хэрэгжүүлэх газар Аж үйлдвэрийн яам, Гадаад харилцааны яам. Хүрэх үр дүн нь Экспортын үйлдвэрлэл эрхлэгчдийн эрэлт нэмэгдсэн байна. Санал гаргасан Улсын Их Хурлын гишүүн Одонтуяа, Самбуугийн Дэмбэрэл.


-Одонтуяа гишүүн.


С.Одонтуяа: -Экспортын нийлүүлэлтийг нэмэгдүүлэх гэснийг нь андуураад эрэлт нэмэгдүүлэх гээд. “эрэлт, нийлүүлэлтийг нэмэгдүүлэх” гэсэн ч болно.


З.Энхболд: -Хамгийн эхний багана дээр үү?


С.Одонтуяа: -“эрэлт, нийлүүлэлт” гэх. Нэг үг хаячихсан байсан.


З.Энхболд:  -Тэгвэл хамгийн сүүлчийн багана дээр юм байна. Хүрэх үр дүн дээр. Экспортын үйлдвэрлэл эрхлэгчдийн эрэлт, гээд. Үйлдвэрлэл эрхлэгч гэдэг чинь компани, хувь хүн байгаа биз дээ? Тэгээд хувь хүмүүсийн эрэлт, нийлүүлэлт нэмэгдэнэ гэж юу байдаг юм бэ?


С.Одонтуяа: -Гадаадын энэ тогтолцоог өргөжүүлэхээр гадаадад хөнгөлөлттэй квотууд бий болохоор экспортын зах зээл нь бий болно л гэсэн санаа. Зүгээр зах зээлийг нэмэгдүүлэх гээд орхисон ч болно.


З.Энхболд:  -Та нар юу бичсэнээ хар даа.


С.Одонтуяа: -Санаа нь ийм байхгүй юу, дарга аа. Одоо хөнгөлөлттэй нөхцөл байгаа. Энэ хөнгөлөлтийн ерөнхий тогтолцоонд. Тэгэхээр энэ дээр гадаад зах зээл олгох ажлыг Засгийн газар хийж экспортлогчдын зах зээлийг нэмэгдүүлэх байхгүй юу.


З.Энхболд:  -Экспортын үйлдвэрлэл эрхлэгчдийн” гэж байгаа юм. Эрхлэгчид гэдэг чинь нэг бол хувь хүн байна, эсвэл компани байна. Түүний эрэлт, нийлүүлэлт нэмэгдэнэ гэдэг чинь юу гэсэн үг юм бэ?


С.Одонтуяа: -Экспортын бүтээгдэхүүний нийлүүлэлт нэмэгдэнэ гэсэн үг.


З.Энхболд: - Экспортын үйлдвэрлэл гэвэл болж байна. Эрхлэгчид гэдэг үг яагаад ч болохгүй байна.


С.Одонтуяа: -Тэгвэл “эрхлэгчид” гэдэг үгийг нь хасчихъя. Найруулга дээр “нийлүүлэлт” гэдэг үг нэмэх ёстой юм.


З.Энхболд: -Экспортын үйлдвэрлэлийн эрэлт, нийлүүлэлт гэх юмуу?


С.Одонтуяа: -Тийм. Жишээлбэл, манайд оёдлын үйлдвэрийн квот бий болоход оёдлын үйлдвэрүүд олноороо бий болдог шүү дээ. Тэгэхээр Засгийн газрын гол үүрэг бол энэ зах зээлээ бий болгох.


З.Энхболд:  -Сүүлчийн баганын экспортын үйлдвэрлэл эрхлэгчдийн гэдгийн “эрхлэгчдийн” гэдгийг хасаад нийлүүлэлт гэдэг үг нэмээд санал хураая.


Санал хураалт.


47 гишүүн оролцож, 37 гишүүн зөвшөөрч, 78,7 хувийн саналаар саяын засвартайгаар дэмжигдлээ.


18. Хавсралтын төслийн “Дэд бүтцийн томоохон төслүүдийг хэрэгжүүлж, гадаадын хөрөнгө оруулалтыг нэмэгдүүлэх” гэсэн 9 дүгээр хэсгийн 9.1 дэх заалтыг хасах. Санал гаргасан Улсын Их Хурлын гишүүн Ганбат, Ганхуя, Самбуугийн Дэмбэрэл.


Дэмжье гэдгээр санал хураая.


Санал хураалт.


47 гишүүн оролцож, 41 гишүүн зөвшөөрч, 87,2 хувийн саналаар санал дэмжигдлээ.


19. Хавсралтын төслийн “Дэд бүтцийн томоохон төслүүдийг хэрэгжүүлж, гдаадын хөрөнгө оруулалтыг нэмэгдүүлэх” гэсэн 9 дүгээр хэсгийн 9.7 дахь заалтын “2016 он” гэснийг “2015 оны эхний хагас” гэж өөрчлөх. Санал гаргасан Улсын Их Хурлын гишүүн Тлейхан, Номтойбаяр.


Дэмжье гэдгээр санал хураая.


Санал хураалт.


47 гишүүн оролцож, 35 гишүүн зөвшөөрч, 74,5 хувийн саналаар санал дэмжигдлээ.


20. Хавсралтын төслийн “Дэд бүтцийн томоохон төслүүдийг хэрэгжүүлж, гадаадын хөрөнгө оруулалтыг нэмэгдүүлэх” гэсэн 9 дүгээр хэсгийн 9.8 дахь заалтыг доор дурдсанаар өөрчлөн найруулж, 10.15 дахь заалт болгох:


10.15. Импортыг орлуулах үйлдвэрийг дэмжих. Үйлдвэрийн нэр нь Эгийн голын усан цахилгаан станц төслийн бэлтгэл ажлыг хангаж эхлүүлэх. Хэрэгжих он 2016. Хэрэгжүүлэх газар нь Эрчим хүчний яам, Аж үйлдвэрийн яам. Хүрэх үр дүн нь төслийн ажил эхэлсэн байна. Санал гаргасан Улсын Их Хурлын гишүүн Батсуурь, Одонтуяа.


Дэмжье гэдгээр санал хураая.


Санал хураалт.


47 гишүүн оролцож, 39 гишүүн зөвшөөрч, 83 хувийн саналаар дэмжлээ.


21. Хавсралтын төслийн 11.5 дахь заалтын “Барилга, усралтын” гэснийг таслалыг хасах. Санал гаргасан Улсын Их Хурлын гишүүн Ж.Батсуурь.


Дэмжье гэдгээр санал хураая.


Санал хураалт.


48 гишүүн оролцож, 39 гишүүн зөвшөөрч, 81,2 хувийн саналаар дэмжлээ.


Эдийн засгийн байнгын хороо дэмжээгүй саналууд байна.


1.Хавсралтын төслийн “Экспортыг нэмэгдүүлэх, импортыг орлуулах” гэсэн 10 дугаар хэсгийн 10.1 дэх заалтыг хасах. Санал гаргасан Улсын Их Хурлын гишүүн Энхтүвшин, Байнгын хороо дэмжээгүй.


Дэмжээгүй саналыг дэмжье гэдгээр санал хураая.


Санал хураалт.


48 гишүүн оролцож, 37 гишүүн зөвшөөрч, 77,1 хувийн саналаар санал дэмжигдлээ.


2.Хавсралтын төслийн “Экспортыг нэмэгдүүлэх, импортыг орлуулах” гэсэн 10 дугаар хэсэгт доор дурдсан агуулгатай 10.12 дахь заалт нэмэх:


10.12. Уул уурхайн бус үбтээгдэхүүний экспортыг нэмэгдүүлэх. Зорилт нь, хийх ажил нь Монголын хөрсөнд тарьж ургуулсан экологийн цэвэр хүнсний бүтээгдэхүүн үйлдвэрлэж олон улсын зах зээлд гаргах. Хэрэгжүүлэх он 2016 он. Хэрэгжүүлэх газар Хүнс, хөдөө аж ахуйн яам. Хүрсэн байх үр дүн экологийн цэвэр хүнсний бүтээгдэхүүн үйлдвэрлэж, экспортод гаргаж эхэлсэн байна. Санал гаргасан Улсын Их Хурлын гишүүн Оюунбаатар, Байнгын хороо дэмжээгүй.


Байнгын хорооны дэмжээгүй саналыг дэмжье гэдгээр санал хураая.


Санал хураалт.


48 гишүүн оролцож, 40 гишүүн зөвшөөрч, 83,3 хувийн саналаар Байнгын хорооны санал дэмжигдлээ.


Зарчмын зөрүүтэй саналаар санал хурааж дууслаа.


Байнгын хорооны саналаар Эдийн засгийн хүндрэлийг даван туулах арга хэмжээний тухай Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.


Батсуурь гишүүн нэг дэмжигдсэн саналаа буцаая гэсэн. Тэр дэмжигдсэн саналыг буцаахын тулд Байнгын хороон дээр 5 дугаар саналыг 2/3-оор шийдээрэй. Бас өчигдрийн хамгийн сүүлчийн Тавантолгойн саналыг бас 2/3-оор.


Найруулгын санал уншъя.


Тогтоолын төслийн 2 дахь заалтын ““Эдийн засгийн хүндрэлийг даван туулах хөтөлбөр”-ийн үйл ажиллагааны дэлгэрэнгүй төлөвлөгөөг хамтран боловсруулж хэрэгжүүлэхийг” гэснийг ““Эдийн засгийн хүндрэлийг даван туулах арга хэмжээний хөтөлбөр”-ийг хэрэгжүүлэх нарийвчилсан төлөвлөгөөг хамтран боловсруулж ажиллахыг” гэж өөрчлөх.


2.Хавсралтын төслийн 6.3 дахь заалтын “Гацсан томоохон төслүүдийг хөдөлгөх” гэснийг “Зогсонги байдалд орсон томоохон төслүүдийн үйл ажиллагааг эрчимжүүлэх” гэж өөрчлөх.


3.Хавсралтын төслийн 10.12 дахь заалтын “тарифыг” гэснийг “гаалийн татварыг” гэж өөрчлөх.


4.Хавсралтын төслийн 11.5 дахь заалтын “хариуцлагын даатгалын төрлүүдийг албан журмын даатгал болгох хуулийн төсөл боловсруулж” гэснийг “хариуцлагын албан журмын даатгалын тухай хуулийн төслүүдийг боловсруулж” гэж өөрчлөх. 


Найруулгын саналуудыг Байнгын хороо дэмжсэн байна. 


Дэмжье гэдгээр санал хураая.


Санал хураалт.


49 гишүүн оролцож, 45 гишүүн зөвшөөрч, 91,8 хувийн саналаар найруулгын санал дэмжигдлээ. Үүгээр зарчмын зөрүүтэй саналаар санал хурааж дууслаа.


Байнгын хорооны саналаар “Эдийн засгийн хүндрэлийг даван туулах арга хэмжээний тухай Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.


Дараагийн асуудлын өмнө би эцсийн найруулга, нэг мэндчилгээ дэвшүүлээд эцсийн найруулга сонсъё.


Өнөөдөр төрсөн өдөр нь тохиож байгаа Улсын Их Хурлын гишүүн нэг байна. 2 дугаар сарын 18 буюу өнөөдөр Улсын Их Хурлын гишүүн Лувсангийн Эрдэнэчимэг төрсөн байна. Улсын Их Хурлын гишүүдийнхээ нэрийн өмнөөс Эрдэнэчимэг гишүүнд төрсөн өдрийн мэнд хүргээд эрүүл энх, аз жаргал, сайн сайхныг хүсэн ерөөе.


Баталсан хуулиудын эцсийн найруулгыг сонсъё.


Монгол хэлний тухай хуулийн эцсийн найруулга дээр саналтай гишүүн байна уу?


-Байхгүй юу. Сонссоноор тооцлоо.


Төрийн албан ёсны хэлний тухай хуулийг хүчингүй болсонд тооцох тухай хуулийн эцсийн найруулга дээр саналтай гишүүн байна уу?


-Алга байна, сонссоноор тооцлоо.


Улсын Их Хурлын 2015 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын эцсийн найруулга дээр саналтай гишүүн байна уу? 


-Алга байна, сонссоноор тооцлоо.


Монгол Улсын Засгийн газарт чиглэл өгөх тухай Улсын Их Хурлын тогтоолын эцсийн найруулга дээр саналтай гишүүн байна уу?


-Алга байна, сонссоноор тооцлоо.


Эдийн засгийн түншлэлийн хэлэлцээр соёрхон батлах тухай хуулийн эсийн найруулга дээр саналтай гишүүн байна уу?


-Алга байна, сонссоноор тооцлоо.


Чөлөөт бүсийн тухай хуулийн эцсийн найруулга дээр саналтай гишүүн байна уу?


-Сонссоноор тооцлоо, алга байна.


Чөлөөт бүсийн тухай хууль хүчингүй болсонд тооцох тухай хуулийн эцсийн найруулга дээр саналтай гишүүн байна уу?


-Алга байна, сонссоноор тооцлоо.


Одоогийн явж байгаа найруулгууд бол Чөлөөт бүсийн хууль батлагдсантай холбогдон гарч батлагдсан хуулиуд байгаа.


Алтанбулаг худалдааны чөлөөт бүсийн эрх зүйн байдлын тухай хууль хүчингүй болсонд тооцох тухай хуулийн эцсийн найруулга дээр саналтай гишүүн байна уу?


Алга байна, сонссоноор тооцлоо.


Замын-Үүдийн Эдийн засгийн чөлөөт бүсийн эрх зүйн байдлын тухай хууль хүчингүй болсонд тооцох тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Цагааннуур худалдааны чөлөөт бүсийн эрх зүйн байдлын тухай хууль хүчингүй болсонд тооцох тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Гаалийн тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Гадаадын иргэний эрх зүйн байдлын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Газрын тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Газрын төлбөрийн тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Үл хөдлөх эд хөрөнгийн албан татварын тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Аж ахуйн нэгжийн орлогын албан татварын тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Нэмэгдсэн өртгийн албан татварын тухай хуульд нэмэлт оруулах тухай хуултийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Хот байгуулалтын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Архидан согтуурахтай тэмцэх тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Тамхины хяналтын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.
Хилийн боомтын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Чөлөөт бүсийн тухай хуулийг дагаж мөрдөх журмын тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Цагааннуур худалдааны чөлөөт бүс байгуулахтай холбогдуулан авах арга хэмжээний тогтоол хүчингүй болсонд тооцох тухай Улсын Их Хурлын тогтоолын эцсийн найруулга дээр саналтай гишүүн байна уу?

-Алга байна, сонссоноор тооцлоо.

Цагааннуур худалдааны чөлөөт бүс байгуулах тухай тогтоолд өөрчлөлт оруулах тухай Улсын Их Хурлын тогтоолын эцсийн найруулга дээр саналтай гишүүн байна уу?

-Алга байна, сонссоноор тооцлоо.

Замын-Үүд эдийн засгийн чөлөөт бүс байгуулах тухай тогтоолд өөрчлөлт оруулах тухай Улсын Их Хурлын тогтоолын эцсийн найруулга дээр саналтай гишүүн байна уу?

-Алга байна, сонссоноор тооцлоо.

Алтанбулаг худалдааны чөлөөт бүс байгуулах тухай тогтоолд өөрчлөлт оруулах тухай Улсын Их Хурлын тогтоолын эцсийн найруулга дээр саналтай гишүүн байна уу?

-Алга байна, сонссоноор тооцлоо.

Эцсийн найруулга сонсож дууслаа.

Дараагийн асуудал.

Сонгуулийн ерөнхий хорооны гишүүнээр томилох, гишүүнээс чөлөөлөх тухай Улсын Их Хурлын тогтоолын төслийг хэлэлцэж эхэлье.

Төрийн байгуулалтын байнгын хорооноос санал болгосон нэр дэвшигчдийн танилцуулгыг Улсын Их Хурлын гишүүн Бакей хийнэ. Индэрт урьж байна.

А.Бакей: -Улсын Их Хурлын дарга, эрхэм гишүүд ээ, Сонгуулийн ерөнхий хорооны гишүүнд нэр дэвшүүлэх, гишүүнээр томилох тухай асуудлыг Төрийн байгуулалтын байнгын хороо 2015 оны 2 дугаар сарын 10-ны өдрийн хуралдаанаар хэлэлцэж МАХН, МҮАН-ын Шударга ёс-эвслийн бүлгээс завсарлага авсан тул 2015 оны 2 дугаар сарын 18-ны өдрийн хуралдаанаараа үргэлжлүүлэн хэлэлцээд дараах санал, дүгнэлтийг чуулганы нэгдсэн хуралдаанд танилцуулж байна.

Сонгуулийн төв байгууллагын тухай хуулийн 4 дүгээр зүйлийн 4.2 дахь хэсэгт “хорооны гишүүний тавыг Улсын Их Хурлын Төрийн байгуулалтын байнгын хороо Төрийн жинхэнэ албан хаагчдаас санал болгосноор Улсын Их Хуралд зургаан жилийн хугацаагаар томилно” гэж заасан байдаг. Сонгуулийн ерөнхий хорооны бүрэн эрхийн хугацаа нь дуусгавар болсон болон орон, гарсан нийт дөрвөн гишүүн байгаа бөгөөд эдгээрийг Төрийн байгуулалтын байнгын хорооноос санал болгосны дагуу Улсын Их Хурал томилсон байна.

Төрийн байгуулалтын байнгын хорооны хуралдаанаар Улсын Их Хурлын гишүүн Р.Гончигдорж, Нямаагийн Энхболд нарын санал болгосон Чойнзонгийн Содномцэрэн, Цэдэн-Ишийн Болдсайхан, Рэнцэнгийн Содхүү нарыг Сонгуулийн ерөнхий хорооны гишүүнд нэр дэвшүүлэх эсэх асуудлаар санал хураахад хуралдаанд оролцсон гишүүдийн олонх дэмжсэн болно.

Сонгуулийн ерөнхий хорооны гишүүнд Төрийн байгуулалтын байнгын хорооноос нэр дэвшүүлсэн Цэдэн-Ишийн Болдсайхан, Чойжингийн Содномцэрэн, Рэнцэнгийн Содхүү нарыг Сонгуулийн ерөнхий хорооны гишүүнээр томилуулах саналыг чуулганы нэгдсэн хуралдаанд оруулах нь зүйтэй гэж хуралдаанд оролцсон гишүүдийн олонх үзсэн болно.

Түүнчлэн бүрэн эрхийн хугацаа нь дуусгавар болж буй Батнямын Алтанжаргалыг Сонгуулийн ерөнхий хорооны гишүүнээс чөлөөлөх саналыг Байнгын хорооны хуралдаанд оролцсон гишүүдийн олонх дэмжсэн болно.

Улсын Их Хурлын эрхэм гишүүд ээ, Сонгуулийн ерөнхий хорооны гишүүнд нэр дэвшүүлэх,  гишүүнээр томилуулах асуудлаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

З.Энхболд:  -Байнгын хорооны санал, дүгнэлт болон нэр дэвшигчдээс асуулт асууж, үг хэлэх гишүүд байна уу?

-Алга байна.

Одоо санал хураалт явуулъя.

Байнгын хорооны саналаар Цэдэн-Ишийн Болдсайханыг Сонгуулийн ерөнхий хорооны гишүүнээр томилох саналыг дэмжье гэсэн санал хураая.

Санал хураалт.

51 гишүүн оролцож, 41 гишүүн зөвшөөрч, 80,4 хувийн саналаар дэмжигдлээ.

Дараагийн санал хураалт.

Чойнзонгийн Содномцэрэнг Сонгуулийн ерөнхий хорооны гишүүнээр томилох саналыг дэмжье гэсэн санал хураая.

Санал хураалт.

51 гишүүн оролцож, 46 гишүүн зөвшөөрч, 90,2 хувийн саналаар дэмжлээ.

3 дахь санал хураалт. Рэнцэнгийн Содхүүг Сонгуулийн ерөнхий хорооны гишүүнээр томилох саналыг дэмжье гэсэн санал хураая.

Санал хураалт.

51 гишүүн оролцож, 45 гишүүн зөвшөөрч, 88,2 хувийн саналаар дэмжлээ.

Дараагийн санал хураалт. Бүрэн эрхийн хугацаа нь дуусгавар болсон Батнямын Алтанжаргалыг Сонгуулийн ерөнхий хорооны гишүүнээс чөлөөлөх саналыг дэмжье гэсэн санал хураая.

Санал хураалт.

50 гишүүн оролцож, 47 гишүүн зөвшөөрч, 94,0 хувийн саналаар дэмжигдлээ.

-Бакей дарга аа, гурван хүн томилчихоод нэг хүн чөлөөлж байгаа нь болж байгаа юмуу? Нөгөө хоёрыг нь чөлөөлдөггүй юмуу. Шийдвэр гаргадаггүй юу?

Бакей гишүүн.

А.Бакей: -Нэг нь нас нөгчсөн байгаа. Тийм учраас чөлөөлөх тухай асуудал дэгээр тодорхой байхгүй юм байна. Тийм учраас ойлгомжтой юм, зохимжгүй гээд. Нэг нь улиран сонгуулахаар нэр дэвшиж байгаа.

З.Энхболд: -Ойлголоо. Сонгуулийн төв байгууллагын тухай хуулийн 4.5-д хорооны гишүүний бүрэн эрх нь түүнийг томилсон тухай Улсын Их Хурлын шийдвэр гарснаар эхэлж, дараагийн гишүүн томилогдсоноор дуусгавар болно гэж заасан байдаг. Сонгуулийн ерөнхий хорооны гишүүнээр томилох, гишүүнээс чөлөөлөх санал хураалтад оролцсон гишүүдийн олонхын саналаар дэмжигдсэн тул Сонгуулийн ерөнхий хорооны гишүүдийг томилох, чөлөөлөх тухай Улсын Их Хурлын тогтоол батлагдсанаар тооцлоо.

Сонгуулийн ерөнхий хорооны гишүүнээр томилох, гишүүнээс чөлөөлөх тухай Улсын Их Хурлын тогтоолын эцсийн найруулга дээр саналтай гишүүн байна уу?

-Алга байна, сонссоноор тооцлоо.

Асуудал дууссан. Нэр дэвшигч явж болно.

Дахиад нэг хуралд орох ёстой, үүний дараа Байнгын хороо, дахиад нэг чуулган байгаа.

Дараагийн асуудал.

Өрийн удирдлагын тухай болон холбогдох бусад хуульд нэмэлт, өөрчлөлт оруулах тухай хууль, тогтоолуудын төслийн анхны хэлэлцүүлгийг явуулъя.

Хууль, тогтоолуудын төслийн талаарх Төсвийн байнгын хорооны санал, дүгнэлтийг Улсын Их Хурлын гишүүн Эрдэнэчимэг танилцуулна. Индэрт урьж байна.

Л.Эрдэнэчимэг: -Улсын Их Хурлын дарга, эрхэм гишүүд ээ, Монгол Улсын Засгийн гараас 2015 оны 2 дугаар сарын 5-ны өдөр Улсын Их Хуралд өргөн мэдүүлсэн Өрийн удирдлагын тухай болон түүнтэй хамт өргөн мэдүүлэгдсэн хуулийн төслүүдийг Улсын Их Хурлын чуулганы 2015 оны 2 дугаар сарын 12-ны өдрийн нэгдсэн хуралдаанаар хэлэлцээд, хэлэлцэх нь зүйтэй гэж үзэж, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

Төсвийн байнгын хороо уг хуулийн төслүүдийн анхны хэлэлцүүлгийг 2015 оны 2 дугаар сарын 18-ны өдрийн хуралдаанаар хийлээ.

Хуулийн төслийн анхны хэлэлцүүлгийг Байнгын хорооны хуралдаанаар хийх үед Засгийн газрын өр гэсэн ойлголтод Засгийн газрын баталгаа багтаж байгаа тул нэр томьёоны тодорхойлолод болон холбогдох зүйл, заалтуудад өөрчлөлт оруулах, Монгол Улсын мөнгөний болон валютын зах зээлд нөлөөлөхүйц байх гэсэн нэр томьёоны тодорхойлолтыг ойлгомжтой болгож томьёолох, зээлийн баталгаа гаргуулагч нь хийх гадаад зээллэгтэйгээ тэнцүү хэмжээгээр өөрийн эзэмшиж буй Засгийн газрын үнэт цаасыг барьцаалсан тохиолдолд тухайн зээллэгийн нийт дүнд Засгийн газрын өрийн баталгаа гаргаж болно гэсэн заалтыг төсөлд нэмж тусгах, төслийн 37.4 дэх хэсгийг баталгаа гаргуулагч энэ хуулийн 37.2-т заасан мэдэгдлийг хүргүүлснээс хойш зээлдүүлэгч нь санхүү, төсвийн асуудал эрхэлсэн төрийн захиргааны төв байгууллагад 30 хоногийн дотор баталгааны төлбөрийн нэхэмжлэлийг хүргүүлэх үүрэгтэй гэж өөрчлөх. Төсвийн тогтвортой бйдлын тухай хуульд заасан тусгай шаардлагыг зөрчигдөх нөхцөл үүссэн тохиолдолд авах арга хэмжээг Өрийн удирдлагын тухай хуульд тусгасан заалтуудыг Төсвийн тогтвортой байдлын тухай хуулиар зохицуулах нь зүйтэй гэж үзээд, Өрийн удирдлагын тухай хуулийн төсөлд туссан эдгээр заалтуудыг Төсвийн тогтвортой байдлын тухай хууль уруу шилжүүлэх, Өрийн удирдлагын тухай хуульд Улсын Их Хурлын гишүүдийн гуравны хоёроос доошгүйн саналаар өөрчлөлт оруулахтай холбоотой заалтыг төслөөс хасах саналыг Улсын Их Хурлын гишүүн Эрдэнэчимэг, Ганхуяг, Даваасүрэн, Санжмятав, Сономпил, Хүрэлбаатар, Чойжилсүрэн нар гаргасныг хуралдаанд оролцсон гишүүдийн олонх дэмжсэн болно.

Хуулийн төслүүдтэй холбогдуулан Байнгын хороорноос гаргасан зарчмын зөрүүтрэй саналын томьёоллыг та бүхэнд тараасан болно.

Өрийн удирдлагын тухай болон түүнтэй хамт өрөн мэдүүлэгдсэн хуулийн төслүүдийн талаар тус Байнгын хорооноос гарсан санал, дүгнэлтийг хэлэлцэн шийдэврлэж өгнө үү.

Ажлын хэсэг:

Ж.Эрдэнэбат
-Сангийн сайд

Ганцогт
-Сангийн яамны Төрийн нарийн бичгийн дарга

Доржсэмбэд
-мөн яамны Хөгжлийн санхүүжилт, өрийн удирдлагын газрын дарга

Нарангэрэл
-Өрийн удирдлагын хэлтсийн дарга

Байнгын хорооны санал, дүгнэлттэй холбогдуулан асуулттай гишүүд байна уу? Санал дээрээ асууж болно.

Нямдорж гишүүнээр тасаллаа. 

-Баярсайхан гишүүн асууя.

Г.Баярсайхан: -Баярлалаа. Гишүүддээ өдрийн мэндийг дэвшүүлье. Би цус гээд хэлчихье. Цус гэхээр та бүхэн гайхах байх. Өрийн удирдлагын хууль. Анагаах ухааны шинжлэх ухаанд цус алдахад цус л хэрэгтэй байдаг юм. Бидэнд өнөөдөр хөрөнгө хэрэгтэй байна. Үнэтэй ч бй, үнэгүй ч бай эдийн засаг хүндэрч байхад бид ямар ч тохиолдолд эдийн засгийн цус эргэлтийг удаашруулахгүй улам хурдан эргүүлэх шаардлага байгаа. Яахав, эдийн засагчид миний хэлж байгаа зүйлийг янз бүрээр улс төржүүлж магад. Гэхдээ Монголын улс төр Монгол Улсын эдийн засгаа сульдаа, Монгол Улсын эдийн засгаа удаашруулах энэ алхмуудыг Ардын нам бөгөөд бусад улс төрийн хүчнүүд үүнийг хийж байна шүү. Асуудалд бодитой хандъя.

МАН эдийн засгийг эрчимжүүлэх, бусад асуудал дээр идэвхтэй оролцъё гэж байгаа бол идэвхтэй оролцох шаардлага нэгэнт байна. Нэгэнт хамт эрх барьж байгаа бол энэ асуудал дээр улс төржилгүй бодитой хандъя гэдгийг л хэлье.

З.Энхболд: -Ойлголоо, Баярсайхан гишүүн.

-Нямдорж гишүүн.

Ц.Нямдорж: -Энэ хуулийг би гаргахын төлөө бйгаа юм. Гэхдээ нэг их яарч сандралгүй доторх юмыг нь сайн үзэж байгаад хожим хойноо хор холбогдол багатай наана, цаанахаа сайн тооцсон ийм юм гаргах шаардлагатай гэсэн бодол байгаа юм. Тэгээд өнөөдөр түгжиж, түгжиж байгаад гэнэт Байнгын хороогоор хэлэлцээд. Одоо энэ нэгдүгээр хэлэлцүүлэг явах нь, дахиад хоёр дахь нь явах нь. Редакц сонсож чадах ч юмуу, үгүй ч юмуу. Битүүний өдөр ингэж шахаж хууль батлуулж байгаа явдал бол сайн биш дээ. Бушуу туулай борвиндоо баастай гэдэг ардын үг байдаг. 2012 онд мөн иймэрхүү байдлаар стратегийн салбарт гадаадын хөрөнгө оруулалтаа хязгаарлах хуулийг хэлсээр байтал баталсан. Эцэст нь юу болсон билээ. Урт нэртэй гээд нэрлэдэг хуулийг Улсын наадмын дараа мөн ингэж шахаж байгаад баталсан, юу болсон билээ? Ийм, ийм юмаа тооцдоггүй юмуу?

Хоёрдугаарт, 58,3 хувийн өрийн таазын төвшинд 1 триллион төгрөгийн бонд гаргаж санхүүжилт хийх, 300 орчим сая долларын зээл авах эрх Төсвийн хуулиар олгогдчихсон байгаа л даа.

Засгийн газар одоо 4 дүгээр сарын 5 хүртэл бараг 2 триллион төгрөгийн зээл, бондын төвшинд үйл ажиллагаагаа зохицуулаад тэгээд энэ хаврын чуулган эхлэх хүртэл энэ хуулийг нь жаахан бэлтгэж байгаад ингэж хэлэлцэж яагаад болохгүй байгаа юм бэ? Үүгээр чинь олон нийтийн санаа бодол өөр тийш хандчихсан байх үед өрийн таазыг нэмэгдүүлэх алхмыг л хийж байна шүү дээ. 58,3 баараггүй биз, дахиад юм орж ирэхгүй биз гэж би Болор даргаас төсөв баталж байх үед асуугаад л байсан. Чимээгүй суугаад л байсан. Одоо улсын үйлдвэрийн газрын өрийг өрийн бүрэлдэхүүнээс гаргаж хаячихаад тэр хэмжээгээр өр авах нүх үүсгэх гэж л энэ хуралдааныг хийж байна шүү дээ. Энэ чинь зөв юмуу? 

Би Их Хурлын удирдлагад энэ юмныхаа анхны хэлэлцүүлгийг хийчихээд, тэгээд больчихооч гэж хэлэх гэж байна. Хаврын чуулганаар баталчихъя. Өнөөдөр энэ санал хураалт явагдаад дэмжигдсэн төвшиндөө Засгийн газар үйл ажиллагаагаа баримжаалаад явж байг. Тэр хооронд энэ хуулийг чинь сайн үзэж шүүсийг нь шахах шаардлага байна шүү дээ. Ард түмнийг хэтэрхий ингэж басамжилж бас болохгүй шүү дээ. Битүүний өдөр өрийн асуудал яриад л. Энэ чинь хатуухан хэлбэл их л муу ёртой юм болж байна шүү дээ. Өртэй хүн өөдөлдөггүй, өттэй ямаа таргалдаггүй гэсэн ардын үг байдаг юм шүү дээ.

Тэгээд шахаж, шахаж байгаад ганцхан өдөр гэнэт сэлэм эргүүлээд ингээд энэ хуулийг батлах нь зохистой бус аа. Тийм учраас би Байнгын хорооны удирдлагаас юу асуух гээд байна вэ гэхээр үүний нэгдүгээр хэлэлцүүлгийг хийчих ээ, энэ төвшиндөө ойлголцчихъё. Тэгээд хоёрдугаар хэлэлцүүлгээ хаврын чуулган эхлэхээр хийе. Энэ хууль чинь кноп дараад гаргахад амар. Гарсныхаа дараа сүйдлээд хаячихдаг эд шүү дээ. Эмээлийг нь буруу тохоод хаячихвал өөр тийшээ авч давхиад аминд хүрдэг асуудал шүү дээ.

Би үнэхээр харамсаж байна. Улсын Их Хурлын гишүүд гишүүдийнхээ эрх үүргийг жаахан бодолцохгүй бол Засгийн газрын оруулж ирээд шахаад байгаа юмыг тэр чигт нь гаргаж өгөх гэж ингэж явуулдаг оролдлого чинь явсаар байгаад бид нарыг ийм байдалд хүргэж байгаа шүү дээ. Би энэ асуудлыг асуух гэсэн юм. Заавал өнөөдөр үүнийг шахаж батлах ямар шаардлага байна вэ? Одоо та нар хар, 4 цаг болчихсон. Цагаан сарын бөх хоёрын даваа дуусаж байна шүү дээ. Арай хэтэрч л байна.

Их Хурын дарга та энэ асуудалд уян хатан хандаад өнөөдөр хүрсэн ойлголцлоор нэгдүгээр хэлэлцүүлгээ дуусгаад, энэ асуудлаа дуусгаач ээ. Редакц сонсоно гээд наана чинь бөөн асуудал болно.

З.Энхболд:  -Болор гишүүн хариулъя. Энэ хууль өнөөдөр орж ирээгүй, жилийнхээ ойн дээр хүрч байгаа, Нямдорж гишүүн ээ. Өөрт чинь бүтэн жил үүнтэй танилцах боломж байсан. Бөхөд яарч байгааг ойлгож байна. Гэхдээ ажлаа хий, одоо.

Б.Болор: -Хэн хүнгүй л бөх үзмээр байгаа байлгүй дээ. Нямдорж гишүүний асуултад хариулъя. Бас ажлын хэсгээс илүү тодорхой хариулт нэмж өгч магадгүй. Ер нь сая Энхболд дарга хэллээ. Энэ хууль бол орж ирээд нэлээн удчихсан, бараг жил болж байгаа. Сая Засгийн газар түрүүн өргөн барьснаа одоо буцааж татаад гишүүдийн хэлэлцүүлгийн явцад эхний өргөн барьсан хууль бол бас анхныхаа хэлэлцүүлгийн шатанд буцаад татагдсан байгаа шүү дээ. Тэр үеэр татаад эргүүлж барихдаа гишүүдийн хэлж, ярьж байсан саналуудыг нэлээн их хувийг нь тусгаад ингээд оруулж ирсэн байгаа.

Үүний дагуу ч гэсэн Төсвийн байнгын хороон дээр Эрдэнэчимэг гишүүнээр ахлуулсан ажлын хэсэг гарч энэ дээр бас нэлээн хугацаа гаргаж ажилласан. Үүнийг бид өнгөрсөн 7 хоног, энэ 7 хоногт ч гэсэн хэлэлцүүлэхээр төлөвлөгөөнд байнга орж явсан боловч зарим нэг намын бүлгүүд ярилцах шаардлагатай байна гэсний дагуу хүлээгдсэнээр байгаад өнөөдрийг хүрсэн байгаа.

-Эрдэнэчимэг гишүүн нэмж.

З.Энхболд: -Болно, болно. 

Асуулт асууж дууслаа. Зарчмын зөрүүтэй саналаар санал хурааж эхэлье.

ӨРИЙН УДИРДЛАГЫН ТУХАЙ ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ:

Төсвийн байнгын хорооны дэмжсэн санал.
1.Төслийн 8 дугаар зүйлийн 8.1.3 дахь заалтыг дараах байдлаар өөрчлөн найруулсугай:

“8.1.3.Олон улсын гэрээний тухай хуульд заасны дагуу Улсын Их Хуралтай зөвшилцсөний үндсэн дээр зээлийн гэрээнд гарын үсэг зурах эрх олгох;” Санал гаргасан Улсын Их Хурлын гишүүн Эрдэнэчимэг, Ганхуяг, Даваасүрэн, Санжмятав, Сономпил, Хүрэлбаатар, Чойжилсүрэн. Цаашид ажлын хэсэг гэнэ.

Дэмжье гэдгээр санал хураая.

Санал хураалт.

50 гишүүн оролцож, 43 гишүүн зөвшөөрч, 86 хувийн саналаар эхний санал дэмижгдлээ.

2.Төслийн 15 дугаар зүйлийн 15.1.2 дахь заалтын “хуулийн 14.6д” гэснийг “хуульд” гэж өөрчлөх. Санал гаргасан ажлын хэсэг, Байнгын хороо дэмжсэн.

Дэмжье гэдгээр санал хураая.

Санал хураалт.

50 гишүүн оролцож, 40 гишүүн зөвшөөрч, 80 хувийн саналаар дэмжигдлээ.

3.Төслийн 45 дугаар зүйлийн 45.1 дэх хэсгийн “29.11” гэснийг “29.10” гэж өөрчлөх. Санал гаргасан ажлын хэсэг, Байнгын хороо дэмжсэн.

Санал хураалт.

50 гишүүн оролцож, 40 гишүүн зөвшөөрч, 80 хувийн саналаар дэмжигдлээ.

4.Төслийн 16 дугаар зүйлийн 16.3, 16.4, 44.2 дахь хэсгийг төслөөс хасч Төсвийн тогтвортой байдлын тухай хууль руу тус тус шилжүүлэх. Санал гаргасан ажлын хэсэг.

Дэмжье гэдгээр санал хураая.

Санал хураалт.

50 гишүүн оролцож, 42 гишүүн зөвшөөрч, 84 хувийн саналаар дэмжигдлээ.

5.Төслийн 4 дүгээр зүйлийн 4.1.9 дэх хэсгийг доор дурдсанаар өөрчлөн найруулах:

“4.1.9. “Монгол Улсын мөнгөний болон валютын зах зээлд нөлөөлхүйц байх” гэж Засгийн газрын зүгээс тухайн үеийн мөнгөний бодлогын хүрээнд авч хэрэгжүүлж байгаа арга хэмжээний зорилтот үр дүн болон валютын зах зээл дэх төгрөгийн ханшид нөлөөлөх хэмжээ, нөхцөл бүхий үнэт цаас гаргах, гадаад зээллэг хийх, ашиглах, буцаан төлөхийг;” Санал гаргасан ажлын хэсэг.

-Бакей гишүүн асууя.

А.Бакей: -Энэ нэр томьёоны тодорхойлолт юм байна л даа. Гэхдээ Монгол Улсын мөнгөний болоод валютын зах зээлд нөлөөлөхүйц байх гэж ийм нэр томьёо ер нь байдаг юм болов уу? Хэр зэрэг оновчтой юм бэ? Тэгээд доторх агуулга нь ч гэсэн сайн ойлгогдохгүй байна. Ийм нэр томьёо заавал байх шаардлагатай юу?

З.Энхболд:  -Болор гишүүн хариулъя.

Б.Болор: -Байнгын хороон дээр ажлын хэсэг 7 гишүүн гарч ажилласан. Тэгээд манай ажлын хэсгийнхний тайлбарласнаар энэ бол нэр томьёоны найруулгын засвар юм гэж Байнгын хороон дээр тайлбарласан байгаа. Ингээд санал хураагдаад явсан байгаа.

З.Энхболд:  -Байхгүй юм нэмж байгаа юмуу, байсныг нь өөрчилж байгаа юмуу?

-Самбуугийн Дэмбэрэл гишүүн.

С.Дэмбэрэл: -Энэ томьёолол чинь нэгдүгээрт зөвхөн найруулга талаасаа ойлгогдохгүй байх төдийгүй хамгийн гол нь агуулга талаасаа утгагүй болчихсон байна. Өөрөөр хэлбэл, энэ нь байх шаардлагагүй. Энэ дээр жишээлбэл, тухайн үеийн мөнгөний бодлогын хүрээнд авч хэрэгжүүлж байгаа арга хэмжээний зорилтот үр дүн. Мөнгөний бодлогоор зорилтот үр дүн гэж зөвхөн инфляцийг онилохыг л хэлж байгаа юм. Тэгээд валютын зах зээл дэх төгрөгийн ханшид нөлөөлөх хэмжээ гэж байна. Валютын зах зээл дэх ханшийг төгрөгөөр нөлөөлөх хэмжээ гэдгийг хэн яаж тодорхойлох юм бэ? Бид хуулиа бодох ёстой. Хуульд ийм юм байхгүй. Тэгэхээр хэрэв үүнийг үнэхээр байлгая гэж байгаа бол мөнгөний бодлогыг хэрэгжүүлэх төрийн мөнгөний бодлогыг хэрэгжүүлэх Төв банк болон Засгийн газар хамтран гэсэн ийм найруулгаар оруулна уу гэхээс биш, ийм детальчилсан, эдийн засаг утга учир муутай ийм зүйлийг оруулах нь энэ хуулийг удаан амьдрахгүй байх бас нэг заалт болно. Удаан амьдрахгүй заалт бол одоло байгаа. Тухайлбал, та бид хоёр дахь удаагаа алдаа гаргах гэж байгаа. Тэр нь 40 хувь, 58 хувь гэж хуульчилж байгаа явдал. Энэ хуульчилгаа уг нь Өрийн удирдлагын хуулиар өрөө удирдахын тулд хатуу тогтоосон үзүүлэлт биш, өрөө удирдах арга хэрэгслүүдийг суулгаад Өрийн удирдлагын хуулиа урт удаан наслах ийм болгох ёстой байтал бид нар хатуу тогтоодоггүй, дэлхий дээр бид хатуу тогтоодоггүй, дэлхий дээр хаана ч байдаггүй тийм зүйлүүдийг оруулчихаад ийм зүйлүүд дахиад нэмж оруулж өгөх гээд байна. Тийм учраас би ажлын хэсэгт энэ саналаа татаад авчихвал яасан юм бэ гэсэн санал гаргаж байна.

З.Энхболд:  -Эрдэнэчимэг гишүүн.

Л.Эрдэнэчимэг: -Энэ бол зөвхөн найруулгын шинж чанартай нэр томьёоны найруулгын засвар хийсэн байгаа юм. Үүнийг татаад авчихлаа гэхэд энэ дээр хоёр, гуравхан үгийн зөрүүтэйгээр л хууль дээрээ бас л байж байгаа байхгүй юу. Тэгэхээр хуулиасаа бүхлээр нь татаж авах асуудал бол анхны хэлэлцүүлэг дээр байж болохгүй л дээ.

З.Энхболд:  -Дэгийн хувьд боломжгүй болсон байгаа. Үүнийг нэг бол дэмж, дэмжихгүй бол хуучин нь үлдэнэ.

5 дээр дэмжье гэдгээр санал хураая.

Санал хураалт.

50 гишүүн оролцож, 35 гишүүн зөвшөөрч, 72 хувийн саналара дэмжлээ.

6.Төслийн 35 дугаар зүйлд дараах агуулга бүхий 35.3 дахь хэсгийг нэмэх:

“35.3.Баталгаа гаргуулагч нь хийх гадаад зээллэгтэйгээ тэнцүү хэмжээгээр өөрийн эзэмшиж буй Засгийн газрын үнэт цаасыг барьцаалсан тохиолдолд тухайн зээллэгийн нийт дүнд Засгийн газрын өрийн баталгаа гаргаж болно.” Санал гаргасан ажлын хэсэг, Байнгын хороо дэмжсэн.

-Хүрэлбаатар гишүүн асууя.

Ч.Хүрэлбаатар: -Тэгэхээр ингэх юм байна шүү дээ. Засгийн газар дотооддоо үнэт цаас гаргана. Энэ үнэт цаасыг нь худалдаж авсан банк юмуу аж ахуйн нэгж ч юмуу, иргэн гадаадаас зээл авах болоход яг тэр мөнгөн дүнд нь зориулж нийцүүлээд Засгийн газрын баталгаа гаргаж өгөх нь байна шүү дээ. Тэгэхээр энэ дээр Засгийн газар хоёр үүрэг гүйцэтгэж байгаа юм. Үнэт цаасаа төлөх нэг өр үүсгэчихсэн байна, баталага гаргаад дахиад нэг үүрэг үүсчихэж байгаа юм. Тэгээд нэг хэмжээн дээр хоёр үүрэг үүсэж байгаа учраас үүнийгээ цаг хугацааны хувьд маш нарийн сайн зохицуулж өгөхгүй бол энэ өөрөө эрсдэл үүсгэнэ шүү.

Уг нь Засгийн газрын үнэт цаас гаргана. Энэ нь дотооддоо ч бай, гадааддаа ч бай 100 хувь хөрвөж байх ийм эрх, боломж чадамж бүхий үнэт цаас гаргачихвал энэ заалт хамаагүй. Гэхдээ үнэндээ бол гадаадаас зээл авах гэж байгаа дахиад энэ дээр нэг өр үүсчихэж байгаа юм. Дотооддоо үнэт цаас гаргаад түүнийг нь боломжийн аж ахуйн нэгжүүд буюу банкууд эргэж барьцаалж гадаадын зах зээл дээрээс мөнгө босгох ийм боломжийг бүрдүүлж өгч байгаа юм байна л даа. Энэ дээр цаг хугацааны хувьд зөв хийж, маш сайн зохицуулахгүй бол энэ нэг удаа нэг мөнгөний хэмжээгээр хоёр үүргийг засгийн газар үүрчих ийм их эрсдэлтэй заалт орж ирж байна шүү гэдгийг би анхааруулж хэлэх гэсэн юм. Энэ дээр Төсвийн байнгын хорооны даргаас тодруулга авъя.

З.Энхболд:  -Болор гишүүн хариулъя.

Б.Болор: -Хүрэлбаатар гишүүний асуултад болдог бол санал гаргасан ажлын хэсгийн ахлагч хариулж болох бол хариулуулъя. Бид нар Байнгын хороон дээр ярьсан. Энэ дээр та зөв ойлгосон байна. Засгийн газрын үнэт цаас эзэмшиж буй этгээд үнэт цаасыг барьцаалан өрийн баталгаа гаргах тохиолдолд Засгийн газрын үнэт цаасаа төлөх болон өрийн баталгаа гаргаснаар бий болох үүргийг л. Тэгэхээр таны ойлголт зөв байна. Таны анхааруулгыг бас ойлгож байна. Саналаа илүү дэлгэрэнгүй тайлбарлах боломж ажлын хэсгийн ахлагчид өгч болдог бол.

З.Энхболд  -Эрдэнэчимэг гишүүн.

Л.Эрдэнэчимэг: -Засгийн газар өөрөө 3-5 жилийн хугацаатай үнэт цаас гаргадаг. Үүнийг нь иргэн, аж ахуйн нэгж, банкууд авдаг. Ойрын хугацаанд үнэт цаасаа эргэж худалдаж авах тийм боломж, бололцоо Монгол Улсад нэг их харагдахгүй байгаа учраас тухайн үнэт цаасыг худалдаад авчихсан аж ахуйн нэгж, банкуудын хувьд тэр үнэт цаасаа эргээд барьцаалаад гадаадаас зээл босгох шаардлагатай байна гэж үздэг юм байна л даа. Энэ утгаараа энэ заалт орсон байгаа.

Хүрэлбаатар гишүүний хэлээд байгаа цаг хугацааных нь хувьд анхаарч үзээрэй гэдгийг жишээлбэл, үнэт цаас бол өөрөө баталгаатай. Улс бол түүнийг заавал төлөх ёстой баталгаатай гэсэн үг. Дээр нь энэ бүртгэлийн хувьд давхцахгүй байх шаардлагатай гэж бид нар үзсэн юм. Хоёр дахин үүрэгжүүлээд байна гэж хэлэд байгаа учраас бүртгэлийн хувд давхцуулахгүйгээр өөрөөр хэлбэл, тэр гаргаж байгаа баталгааг нь харин өрийн хязгаарт оруулахгүйгээр бас ард талд нь нэмэлт заалт оруулж ирсэн байгаа.

З.Энхболд:  -Хүрэлбаатар гишүүн тодруулъя.

Ч.Хүрэлбаатар: -Уг нь Цагаан сарын битүүний өдөр өр ярих бол их муу ёртой юм л даа. Гэхдээ ярихаас өөр арга байхгүй. Гэхдээ Эрдэнэчимэг гишүүн ээ, таны хэлснээс би хоёр зүйл ер ойлгосонгүй. Нэгдүгээрт нь, Засгийн газар үнэт цаасаа төлж чадахгүй бол гэдэг чинь энэ үг өөрөө маш том эрсдэл үүсгэнэ шүү дээ. Өөрөөр хэлбэл, Засгийн газрын үнэт цаас дефолт болж байна гэсэн үг. Тэр тохиололд худалдаж авсан аж ахуйн нэгжүүд нь баталгаа гаргаж болно гэж байна уу? Дээр нь энэ баталгааг өрийн хэмжээнд нь оруулж тооцохгүй гэж хэлнэ гэж байна. Баталгаа бол баталгаа шүү дээ. Өрдөө ороод л тооцогдоод явна. Тэгэхээр 200 саяын нэг үнэт цаас 400 сая болж хувирах тийм өр болж үүсэх тийм эрсдэл үүсэж байна шүү гэдгийг би хэлмээр байна л даа. Таныхаар бол давхар тоолуулж явах л юм байна.

З.Энхболд:  -Нямдорж гишүүн.

Ц.Нямдорж: -Энэ чинь Засгийн газар Их Хуралд оруулж ирээд 20-иод хувийн баталгаа гаргуулах баталгаа зөвшөөрөл авна гээ биз дээ? Тэр дээр та нар ямар юм нэмж байна вэ гэхээр үнэт цаасыг худалдаж авахад Их Хурлаас зөвшөөрөл авахгүй шүү дээ. Зүгээр зарчихна шүү дээ. Тэгээд сүүлд нь барьцаалахаар нь Засгийн газрын баталгаа болоод, одоогийн бадлаар 3 триллион төгрөгийн үнэт цаас байгаа гэсэн байхр аа? Энэ чинь автоматаар шууд Засгийн газрын баталгаа өр болж хувирах ийм л томьёолол орж ирж байна шүү дээ. Ингэж болохгүй шүү дээ. Тэгээд энэ чинь хэрэг дээрээ юу болж хувирах вэ гэхээр Их Хурлын тогтоосон хязгаарт багтсан Засгийн газрын нэг баталгаат өр, үнэт цаас дамжуулан барьцаалсан 3 триллионы давхар өр ингэж явах нь байна шүү дээ. Энэ санал гаргасан гишүүд үүнийгээ татаж ав аа. 

Хэрэв энэ саналыг дэмжихээр бол энэ хуулийнхаа хэлэлцүүлгийг хойшлуул аа. 58,3 дээр барьж энэ хуулийн зохицуулалт хийж байгаа гэж түрүүн Эрдэнэчимэг гишүүн хэлж байсан. Наад үнэт цаасны чинь юмыг баталгаа автоматаар болоод хувирчих юм бол өнөөдөр зүгээр л 3 триллион төгрөгөөр энэ өрийн хэмжээ тооцож байгаа дээр чинь нэмэгдэнэ гэсэн үг. Ингэж хуулийн луйвар хийж болохгүй шүү дээ. Би ийм хуулийн луйвар явагдаад байгаа учраас үүнийг чинь эсэргүүцээд байгаа байхгүй юу. 

Үүнийг хатуухан үгээр хэлбэл хуулийн хулгай гэдэг юм л даа. Энэ арай дэндэж байна шүү дээ. Өрөө нэмэхгүй гэсэн хоёр намын дарга нар гарын үсэг зурчихсан, хамтын ажиллагааны гэрээ юу болох вэ? Сая 58,3 байна гээд Төсвийн тогтвортой байдлын хуульд өөрчлөлт оруулчихсан. Түүнийгээ жил дараалан бууруулна гэсэн чинь юу болох вэ? Ядаж энэ саналаа татаад авчих л даа. 

З.Энхболд:  -Эрдэнэчимэг гишүүн.

Л.Эрдэнэчимэг: -Нямдорж гишүүний хэлж байгаа 3 их наяд төгрөгийн үнэт цаасыг Засгийн газар өөрөө гаргачихсан байгаа юм билээ. Үүнийг худалдаж авсан тухайн банк, аж ахуйн нэгжүүд, хувь хүмүүс эргээд яг энэ хэмжээгээрээ барьцаа тавиад засгаас өрийн баталгаа гаргуулна гэсэн энэ санаа орж ирж байгаа. Тэр өрийн баталгаагаараа гадаадаас зээл авах боломжтой гэсэн үг. Үнэт цаас бол өөрөө Засгийн газрын баталгаатай үнэт цаас учраас тэр бол өөрөө бас барьцаа болж болох юм гэж ажлын хэсэг үзээд байгаа юм. Тэгээд өрийн юунд оруулахгүй гэж тооцож байгаа. Ер нь худалдаж авсан газрууд нь арилжааны банкууд болон хувь хүмүүс байгаа шүү дээ.

З.Энхболд:  -Бонд гэдэг чинь өөрөө чөлөөтэй зарахыг л хэлж байгаа биз дээ. Нэг удаа зарчихсан, түүнийгээ тэр бондтой хүн чинь хэнд ч хамаагүй зарж болно шүү дээ. Нэг л удаа гаргаж байгаа шүү дээ.

-Ажлын хэсэг үүгээрээ санал хураалгах хэвээр үү?

Л.Эрдэнэчимэг: -Хэвээрээ.

З.Энхболд:  -Нямдорж гэдэг хүнд таалагдахгүй бол хууль бус гэдэг ийм юм ярихаа болих хэрэгтэй. Ганц гишүүний үг, олонхын саналаар шийддэг хуультай Улсын Их Хурал.

Хүрэлбаатар гишүүний хэлснийг анхаараад нэг тохиолдолд нэг л төлбөрийн үүрэгтэй байх ёстой. Хоёр үүрэгтэй байж болохгүй шүү дээ. Хоёр үүрэг авах тухай ойлголт угаасаа байхгүй.

Дэмжье гэдгээр санал хураая.

Санал хураалт. Болор гишүүн Байнгын хорооныхоо хоёрдугаар хэлэлцүүлэг дээр хоёр үүрэг байхгүй гэдгээр тодорхойлоорой.

50 гишүүн оролцож, 28 гишүүн зөвшөөрч, 56 хувиар дэмжлээ.
 Угаасаа нэг өрийн бичгээр хоёр үүрэг авч болохгүй шүү дээ. Логик нь тийм юм чинь.

7. 6 дугаар санал дэмжигдсэн тохиололд хураалгана. Төслийн 35 дугаар зүйлийн 35.2 дахь хэсгийн “Энэ” гэсний өмнө “Энэ хуулийн 35.3-т зааснаас бусад тохиолдолд” гэж нэмэх. Санал гаргасан ажлын хэсэг, Байнгын хороо дэмжсэн.

7 дугаар саналаар санал хураая.

Санал хураалт.

50 гишүүн оролцож, 39 гишүүн зөвшөөрч, 78 хувийн саналаар дэмжигдлээ.

8.Төслийн 37 дугаар зүйлийн 37.4 дэх хэсгийг дараах байдлаар өөрчлөн найруулах:

“37.4.Баталгаа гаргуулагч энэ хуулийн 37.2-т заасан мэдэгдлийг хүргүүлснээс хойш зээлдүүлэгч нь санхүү, төсвийн асуудал эрхэлсэн төрийн захиргааны төв байгууллага 30 хоногийн дотор баталгааны төлбөрийн нэхэмжлэлийг хүргүүлэх үүрэгтэй.” Санал гаргасан ажлын хэсэг, Байнгын хороо дэмжсэн.

-Хүрэлбаатар гишүүн асууя.

Ч.Хүрэлбаатар: -Би энэ дээр түрүүчийнхтэйгээ холбоотойгоор би баталгаа гаргуулагч гэдэг үгтэй холбогдуулаад нэг санал хэлж тодруулмаар байна. Дотоодод гаргасан үнэт цаасаа барьцаалаад гадаадаас зээллэг авах болчихлоо шүү дээ. Түүнд нь Засгийн газар баталгаа гаргаж өгнө. Жишээлбэл, 1 сая доллартай тэнцүү хэмжээний төгрөг байлаа гэж бодъё. 2 тэрбум төгрөгийн үнэт цаас худалдаад авчихсан хүн яг тухайн өдрийнхөө ханшаар хийгээд 1 сая долларыг гаднаас авахаар болоод Засгийн газрыг 2 тэрбум төгрөгт нь нийцсэн баталгааг бичээд өгчихлөө гэж бодъё. 2 тэрбум төгрөгт нийцсэн 1 сая долларын баталгааг бичээд өгчихнө. Гэтэл өнөөдрийнх шиг ханш тогтворгүй байгаа ийм үед уналаа, ханш 30 хувиар уналаа гэж бодъё. Засгийн газар дээр нь зөв зүгэр сууж байгаад өөрсдийнхөө эрсдэлийг өндөр хувийн хүү тооцож аваад явж байгаа аж ахуйн нэгж дээр дахиад дээр нь 30 хувийн эрсдэлийг бид нар Засгийн газар авчихсан заалтыг бид дөнгөж сая баталчихлаа.

Бид нар өөрөө Засгийн газрынхаа санхүүгийн энэ байдлыг улам тогтворгүй болгох, эрсдэлтэй болгох заалтуудыг нэмж батлаад байна шүү дээ. Ийм эрсдэлийг Засгийн газар өөрсдөө дэмжээд байгаа юу? Өөрсдөө хүсээд байгаа юу? Бид нар бас Засгийн газар дээрээ хувийн хэвшлийнхний үүрэг эрсдэлийг тэр бүр өөр дээрээ авч болохгүй шүү дээ. Ийм учраас дөнгөж сая баталсан энэ дэмжсэн заалт бол үнэхээр хариуцлагагүй заалт шүү. Нэг удаа авах үүргийг бид нар нэг өр дээр хоёр үүрэг Засгийн газар авчих бид нүхийг нь сая гаргаад өгчихлөө. Дээр нь бүх валютын ханшийн эрсдэлийг Засгийн газар үүрэх боломжийг нь бид нар бас гаргаад өгчихлөө шүү. Ний нуугүй хэлэхэд арай ч ингэж болохгүй л дээ. Гишүүд минь битүүний өдөр байна, наана, цаанаас нь харж байгаад энд хандаач. Энэ дээр алдаа гараад байна. Болохгүй шүү дээ.

З.Энхболд:  -Баярцогт гишүүн ажлын хэсэг, Төсвийн байнгын хороонд ямар холбоотой билээ? 

-Санал хэлж болохүй, асуулт асуу.

С.Баярцогт: -Сая Хүрэлбаатар гишүүний хэлээд байгааг бид нар бодох ёстой. Нэг өрийн бичгээр хоёр баталгаа гаргаж болохгүй. Түүнтэй санал нэг байна. Нөгөө талдаа манайх дотооддоо бол төгрөгөөр гаргачихаад цаашаа гаргаж байгаа хоёрдогч этгээд маань гадаадын зах зээл дээр гаргахаараа валютаар гаргачихаж байгаа юм. Тэгэхээр бид нар баталгаагаа тухайн банкиндаа өгөхдөө ханшийн эрсдэл гээд ийм асуудал заавал үүсээд байгаа юм. Гэтэл энэ дээр байгаа дүн маань нийт дүнд нь Засгийн газар өрийн баталгаа гаргаж болно гээд байгаа юм. Тэгвэл хоёрдугаар хэлэлцүүлэг дээр нийт дүндээ гэдгээ 70 хувьд нь гээд гаргачихаж болно шүү дээ. Тэгвэл Хүрэлээ гишүүний хэлээд байгаа тэр эрсдэл чинь алга болчих юм.

Сая 30 хувийн эрсдэлтэй гэдэг чинь нийт дүнд нь биш, 70 хувьд нь гаргахад л асуудал байхгүй болж байгаа байхгүй юу. Би бол хоёрдугаар хэлэлцүүлэг дээр үүнийгээ нийт дүнд нь гэхээ болиод нийт дүнгийн 70 хувьд нь гээд ийм маягаар найруулчихвал.

З.Энхболд:  -Тийм хэмжээний засвар хийх үүргийг Байнгын хороонд өгсөн байгаа.

Түрүүн би дуусахдаа хэлсэн. 8 дугаар саналаар санал хураая. Санал хураалт.

Санал хурааж байна.

50 гишүүн оролцож, 38 гишүүн зөвшөөрч, 76 хувийн саналаар 8 дахь санал дэмжигдлээ.

9.Төслийн 46 дугаар зүйлийн 46.2 дахь хэсгийг төслөөс хасах.

9 дүгээр саналыг дэмжье гэдгээр санал хураая.

Санал хураалт.

50 гишүүн оролцож, 32 гишүүн зөвшөөрч, 64 хувийн саналаар дэмжигдлээ.

10.Төсвийн тогтвортой байдлын тухай хуулийн 6.1.4-өөс Засгийн газрын баталаганы нэр томьёоны тодорхойлолтод өөрчлөлт оруулж байгаатай холбогдуулан төсөлд тусгагдсан Засгийн газрын баталгааны хязгаартай холбоотой зүйл заалтуудыг өөрчлөх.

-Нямдорж гишүүн асууя.

Ц.Нямдорж: -Яаж өөрчлөх гэж байгаа юм бэ? Тэр өөрчлөх саналын томьёолол чинь орж ирэх ёстой шүү дээ.

З.Энхболд:  -Эрдэнэчимэг гишүүн.

Л.Эрдэнэчимэг: -Төсвийн тогтвортой байдлын тухай хуульд, дараагийн хуудас дээр 6.1.4-т заасан заалтын дотоодын нийт бүтээгдэхүүнд 40 хувиас өр, Засгийн газрын өрийн баталгаа 20 хувь гэдгийн өрийн баталгааны 20 хувийг байхгүй болгоод, Засгийн газрын өрийн баталгаа өр рүүгээ ороод нийтдээ 40 хувь болж тооцогдож байгаа. Энэ шалтгаанаар энэ Өрийн удирдлагын тухай хууль дээрх асуудлуудыг хойш нь Төсвийн тогтвортой байдлын тухай хууль руу өөрчилж оруулж байгаа юм.

З.Энхболд:  -Одоо 10 дугаар саналаар санал хурааж дууссаны дараа Төсвийн тогтвортой байдлын тухай хуульд нэмэлт, өөрчлөлт оруулах тухай хуулийн төслийн  талаар санал хураана.

10 дугаар саналыг дэмжье гэдгээр санал хураая.

Санал хураалт.

49 гишүүн оролцож, 38 гишүүн зөвшөөрч, 77,6 хувийн саналаар дэмжигдлээ.

Дараагийн бүлэг санал хураалт.
ТӨСВИЙН ТОГТВОРТОЙ БАЙДЛЫН ТУХАЙ ХУУЛЬД НЭМЭЛТ, 

ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХ

ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

Төсвийн байнгын хороо дэмжсэн санал:
1.Төсвийн тогтвортой байдлын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 1 дэх заалтын “өрийн хязгаар" гэсний дараах "болон Засгийн газрын өрийн баталгааны хязгаар нь" гэснийг хасах; Санал гаргасан ажлын хэсэг.

Төсвийн тогтвортой байдлын тухай хуульд оруулах бүх санал хураалт 2/3-оор дэмжигдэх ёстой. Өнөөдөр 49 гишүүн байна. 33 гишүүн дэмжиж байж батлагдана.

Эхний санал хураалт дэмжье гэдгээр санал хураая.

Санал хураалт.

49 гишүүн оролцож, 38 гишүүн зөвшөөрч, 77,6 хувийн саналаар дэмжигдлээ.

2 дугаар сарын 13-ны өдрөөс эхлээд Төсвийн тогтвортой байдлын 2/3-оор санал хураадаг хуулийн заалт түдгэлзсэн байна. Тийм учраас заавал 33 гишүүний зөвшөөрөл шаардахгүй, ердийн олонхоор явах юм байна шүү. Гэхдээ юмыг яаж мэдэх вэ, одоогийнх шиг 38 гишүүн дараад байвал болж байна.

2 дугаар санал.
2.Төслийн 3 дугаар зүйлийн 4.1.8.б заалтыг "хууль болон гэрээнд заасны дагуу гаргасан Засгийн газрын өрийн баталгааны дүнг " гэж өөрчлөх. Санал гаргасан ажлын хэсэг.

Дэмжье гэдгээр санал хураая. 

Санал хураалт.
49 гишүүн оролцож, 38 гишүүн зөвшөөрч, 77,6 хувийн саналаар 2 дахь санал дэмжигдлээ.

3.Төслийн 16 дугаар зүйлийн 16.3 дахь хэсэг, 44 дүгээр зүйлийн 44.2 дахь хэсгийг төслөөс хасч Төсвийн тогтвортой байдлын тухай хууль руу шилжүүлэн Төсвийн тогтвортой байдлын тухай хуулийн 8 дугаар зүйлд доор дурдсан агуулгатай 8.2 дахь хэсэг нэмэх:
“8.2.Төсвийн тогтвортой байдлын тухай хуулийн 6.1.4-д заасан тусгай шаардлагыг энэ хуулийн 8.1-д зааснаас гадна Засгийн газрын гадаад өрийн багц дахь дийлэнх хувь хэмжээг эзэлж байгаа үндэсний мөнгөн тэмдэгттэй харьцах гадаад валютын Монголбанкнаас зарласан тухайн оны эцсийн албан ханш нь өмнөх оны мөн үеийн албан ханшаас 15 хувь ба түүнээс дээш хувиар өссөн тохиолдолд түр хугацаагаар түдгэлзүүлж болно.
-Дэмбэрэл гишүүн асууя. Дараа нь Нямдорж, Хүрэлбаатар гишүүн.
С.Дэмбэрэл: -Энэ заалтын 8.2 гэдэг заалтын талаар ажлын хэсгээс тайлбар авмаар байна. Энэ дээр валютын ханшийн нэрлэсэн төвшинг л хэлээд байх шиг байна. Энэ валютын ханшийн нэрлэсэн төвшин 15 хувь гэдэг энэ заагийг яаж тогтоосон юм бэ? Ер нь яагаад ингэх болсон юм бэ? Энэ заалтын талаар мэргэжлийн тайлбар авъя.
З.Энхболд:  -Эрдэнэчимэг гишүүн.
Л.Эрдэнэчимэг: -Мэргэжлийн тайлбар авахыг хүсэж байвал ажлын хэсгээс авч болно. Энэ бол угаасаа Өрийн удирдлагын тухай хууль дээр энэ байж байгаа л даа. Өнгөрсөн оны ханш энэ оны ханшийн хооронд 15 хувийн зөрүүтэй байх юм бол энэ нь өөрөө өрийг бас тодорхой хэмжээгээр нэмэгдүүлж байгаа гэсэн үг шүү дээ. 15 хувиар автоматаар нэмэгдээд явчихаж байгаа. Энэ нь өөрөө тусгай шаардлага болж орж ирж байгаа л гэсэн үг. Энэ бол Өрийн удирдлагын тухай хууль дээр байгаа. Үүнийг Төсвийн тогтвортой байдлын тухай хууль руу шилжүүлж оруулсан байгаа юм.
З.Энхболд:  -Ганцогт хариулъя. Төрийн нарийн бичгийн дарга.
Х.Ганцогт: -Гишүүний асуултад хариулъя. Бидний, Засгийн газрын өрийн хэмжээ энэ жилийн хувьд 58,3 хувьтай байгаа. Ханшийн хөдлөлттэй холбоотйгоор 15 хувиас дээш хөдлөхөд 58,3 хувийн хязгаар давж байгаа юм. Үүнтэй холбоотойгоор бид нар 15 хувь гэдэг ийм тооцоо, судалгаа гаргаж ирсэн байгаа юм.
З.Энхболд:  -Дэмбэрэл гишүүн тодруулъя.
С.Дэмбэрэл: -Нэрлэсэн ханш 15 хувиар сулрахад гэж тийм тооцоогоор оруулж ирж байгаа гэж би ойлголоо. Гэтэл тухайн үед бодит ханш чангарсан байх тохиолдолд тэгвэл яах юм бэ? Ийм тохиолдолд яах вэ? Ерөнхийдөө валютын ханшийн зохицуулалтад тохируулга хийдэг Олон улсын валютын сангийн ийм тусгай удирдамж, зөвлөмж байдаг шүү дээ. Тэнд яг 15 хувь гэсэн тийм юм байдаггүй шиг санагадад байх юм. Тодорхой тоо зааж өгдөггүй. Тэгэхээр үүнийг яаж гаргасан бэ гэдэг чинь өөрөө өрийн хязгаарыг хуульчилсны л гай гарах гээд байна л даа. Өрийн хязгаарыг хуульчилчихаар чинь бусад заалтуудаа иймэрхүү тоо оруулж өгөхөөс өөр аргагүй болчихоод байгаа байхгүй юу. Тийм учраас суурь алдаа нь өрийн хязгаарыг хуульчилчихсан. Уг нь энэ ажлын хэсэг бол өрийн хязгаарыг хуульчлах.
З.Энхболд:  -Ганцогт хариулъя.
Х.Ганцогт:  -Дэмбэрэл гишүүний асуултад хариулъя. Тантай санал нэг байгаа. Өрийн хязгаарыг хуульчилж тогтоосон. Засгийн газар энэхүү өрийн хязгаарт багтааж ажиллах ёстой. Валютын ханшийн өөрчлөлт бол Засгийн газрын шууд хариуцах, мэдэх ажил биш болохоор гадаад нөхцөл байдлаас үүдэлтэйгээр энэхүү өрийн хэмжээ хөдлөх тохиолдолд энэ тусгай шаардлагыг биелүүлэхгүй байх энэ нөхцөлийг оруулж өгч байгаа юм.

Хоёрдугаарт, сүүлийн 5 жилийн хугацаанд валютын ханшийн хэлбэлзэл 10-аас доош хувьтай байсан. Нэг жилийг эс тооцвол. Тэгэхээр 15 хувийг бид бас огцом хэлбэлзэлтэй гэж үзэх ийм үүднээс 15 гэдгээр тогтоосон.

Валютын ханш чангарсан тохиолдолд өрийн хязгаар давахгүй. Өрийн хязгаараас улам доошоо зай гарах болохоор энэ дээр ямар нэгэн арга хэмжээ авахгүй.
З.Энхболд:  -Нямдорж гишүүн.
Ц.Нямдорж: -Энэ чинь 6.1.4 гэдэг чинь сая өөрчлөлт оруулаад 58.3 болгодог чинь биз дээ. Энэ 8.2 гэдэг юм чинь уншаад, уншаад ойлгогдохгүй байна. Лав л орж ирснээсээ хойш арван удаа уншлаа. Тусгай шаардлагыг түдгэлзүүлнэ гээд байгаа юм. Юу гэсэн үг юм бэ? Би монгол хэлээр уншаад байна шүү дээ. Монгол хэлээр хэн ч уншаад ойлгохгүй байгаа юмыг чинь юу гэж ойлгох юм бэ? Та нар уншаад үз дээ. Засгийн газрын гадаад өрийн багц дахь дийлэнх хувь, хэмжээг эзэлж байгаа үндэсний мөнгөн тэмдэгттэй харьцах гадаад валютын Монголбанкнаас зарласан тухайн оны эцсийн албан ханш нь өмнөх үеийн мөн үеийн албан ханшаас 15 хувь ба түүнээс дээш хувиар өссөн тохиолдолд түр хугацаагаар түдгэлзүүлж болно гэж байгаа юм. Энэ чинь юу гэсэн үг юм бэ?

-Чи битгий тайлбарлаад бай, би хууль яриад байна. Чи хэн юм бэ? Хүний урдаас юм яриад байдаг. Ингээд ойлгогдохгүй байна шүү дээ. Түрүүн миний эргэлзээд томьёолол чинь хаана байна гэж асуудал чинь тэр шүү дээ, 10 дугаар санал. Түдгэлзүүлнэ гэсэн чинь юу гэсэн үг юм бэ? Амьдрал дээр ийм болохоор ингэнэ гээд тайлбарлаад өг дөө.
З.Энхболд: -Энэ бол өргөн баригдсан төсөл дотор байгаа нэг хуулиас нөгөө рүү шилжүүлж байгаа Засгийн газраас ирсэн заалт байгаа. Үүнийгээ Сангийн яам тайлбарла.
Х.Ганцогт: -Нямдорж гишүүний асуултад хариулъя. 8.2.1 дээр байгаа дийлэнх хувь хэмжээг эзэлж байгаа үндэсний мөнгөн тэмдэгттэй харьцах гадаад валют гэдэгт дан доллар байхгүй. Тийм болохоор ийм агуулгаар оруулсан байгаа. Дийлэнх хэмжээг эзэлж байгаа валютуудын ханш 15 хувиас дээш хөдлөөд, үүний үр дагавар нь Засгийн газрын өрийн хязгаар зөрчигдсөн тохиолдолд Төсвийн тогтвортой байдлын хуулиар өрийн хязгаар хэтэрсэн тохиолдолд Засгийн газар огцрох хүртэл ийм арга хэмжээ авна гэсэн ийм заалт байгаа. Тэгэхээр энэ заалтыг хоёр жил хүртэлх хугацаанд түр түдгэлзүүлэхээр оруулж ирсэн ийм заалт байгаа.
З.Энхболд:  -Хүрэлбаатар гишүүн.
Ч.Хүрэлбаатар: -Энэ заалт дээр нэг тодорхойгүй зүйл байгаад байна. Гадаад валютын ханш өөрчлөгдсөн, суларсан гэсэн үг. Ямар хугацаанд харьцуулж хэлэх юм бэ? 2012 оны сонгуулиас хойш валютын ханш чинь 50 хувиар уначихсан шүү дээ. Тэгэхээр өмнөх оны мөн үеийн албан ханшнаас 15 хувь эцсийн эцсийн хооронд авч явах нь байна шүү дээ. Тэр ойлголт зөв үү? Жилийн хугацаанд авч явах нь байна. Дунд нь болохоор хэлбэлзэл хамаагүй юм байна гэж ойлгож байгаа. Энэ зөв үү.
З.Энхболд:  -Ганцогт хариулъя.
Х.Ганцогт: -Хүрэлбаатар гишүүний асуултад хариулъя. Суурь болгож авах ханш бол өмнөх оны эцсийн ханш байгаа. Тухайн ханштай харьцуулахад жилийн дундуур ч байж болно. Жишээ нь жилийн дундуур төсвийн тодотгол хийх үеэр энэ заалт биелсэн байвал энэ тухайгаа Их Хуралд танилцуулж жишээ нь төсвийн тодотголоо үүнтэй холбогдуулж өргөн барина. Заавал жилийн эцэс болтол хүлээж байгаад энэ хэрэгжинэ гэсэн үг байхгүй.
З.Энхболд:  -Хүрэлбаатар гишүүн тодруулъя.
Ч.Хүрэлбаатар: -Оны төгсгөлөөс харьцуулбал төгрөгийн ханш тухайн гадаад валютын ханштай харьцуулсан байдлаар 14,5 хувиар суларч байлаа гэж бодъё. Тэгчихээд 15,1 гарах болгонд л Засгийн газар Улсын Их Хурал руу барьж гүйгээд байна гэсэн үг үү? Уучлаарай, энэ хуулийн заалтыг түдгэлзүүлээд өгөөч гэж. Түдгэлзүүлэх гэдгээ ойлгож байгаа нь, би валютын ханшийн тэр өөрчлөлт нь байх хугацаанд гэж ойлгож байгаа шүү дээ. Тэгэхээр л  14,5-аар уначихаад, 15 руу гарангуут л Засгийн газар руу гүйх нь байна шүү дээ. Өнөөдөр орлоо, маргааш нь буучихдаг, буцааж авъя гээд буцаагаад авчихдаг. Дахиад 7 хоногийн дараа 15,1 болгонгуут дахиад барьж орж ирээд иймэрхүү юм процесс яваад байхаар болчихов уу гэж л асууж байна. Валютын ханш тухайн оныхоо явц дунд хэлбэлзэнэ шүү дээ.
З.Энхболд:  -Сангийн яам Ганцогт.
Х.Ганцогт: -Валютын ханш жилийн дундуур дээш, доошоо нэлээн хэлбэлзэнэ. Төсвийн тухай хуулиар төсвийн тогтвотой байдлын тусгай шаардлагыг хангасан улсын төсвийг өргөн барина гэсэн ийм хуулийн заалттай. Тэгэхээр улсын төсвийн тодотгол болон дараа жилийн улсын төсөв барихдаа энэ заалтыг хэрэгжүүлэх үү, үгүй юу гэдэг саналаа Засгийн газар Их Хуралд өргөн барих юм.

Валютын ханш хэлбэлзэх тохиолдол бүрт Их Хуралд үүнийгээ түдгэлзүүлье гэдгээ өргөн барихгүй. Зөвхөн төсвийн тодотгол болон ирэх оны төсөв өргөн барихдаа төсвийн тусгай шаардлагад нийцүүлж өргөн барих шаардлагатай болохоор энэ заалтыг барьж өргөн барина.
З.Энхболд:  -Нямдорж гишүүн ээ, нэг гишүүн нэг л тодруулдаг юм.
Ц.Нямдорж: -Ойлгохгүй байна.
З.Энхболд:  -Бусад нь ойлгоод байна. Танаас бусад нь ойлгосон.

Засгийн газраас ирсэн 3 дугаар саналаас дэмжье гэдгээр санал хураая.

Санал хураалт.


50 гишүүн оролцож, 42 гишүүн зөвшөөрч 84 хувийн саналаар дэмжлээ.


3 дугаар санал дэмжигдсэн тохиолдолд хураалгахаар 4 дэх санал байна. 5, 6 дахь санал бүгд 3 дугаар санал дэмжигдсэн тохиолдолд гэсэн нөхцөлтэй юм байна.

4.Төсвийн тогтвортой байдлын тухай хуулийн 9.1.3 дахь заалтын “шийдвэрийг гаргаж” гэснийг “шийдвэр болон тусгай шаардлагад нийцүүлэх арга хэмжээг батлах, шаардлагатай гэж үзвэл” гэж өөрчлөх. Санал гаргасан ажлын хэсэг, Байнгын хороо дэмжсэн.


4 дүгээр саналыг дэмжье гэдгээр санал хураая.


Санал хураалт.


50 гишүүн оролцож, 42 гишүүн зөвшөөрч 84 хувийн саналаар дэмжлээ.
5 дахь санал мөн 3 дугаар санал дэмжигдсэн тохиолдолд хураалгаж байгаа.

5. Төсвийн тогтвортой байдлын тухай хуулийн 10.1.5 дахь заалтын “8.1-д заасан” гэснийг “8 дугаар зүйлд заасан “ гэж, мөн заалтын “түр түдгэлзүүлэх тухай санал” гэснийг “ түр түдгэлзүүлэх тухай болон тусгай шаардлагад нийцүүлэх арга хэмжээний санал, шаардлагатай гэж үзвэл” гэж тус тус өөрчлөх. Санал гаргасан ажлын хэсэг, Байнгын хороо дэмжсэн.


Дэмжье гэдгээр санал хураая.


Санал хураалт.
50 гишүүн оролцож, 44 гишүүн зөвшөөрч 88 хувийн саналаар дэмжлээ. 

6.Төслийн 16.4 дэх заалтыг Төсвийн тогтвортой байдлын тухай хуулийн 10 дугаар зүйлд дараах найруулгатайгаар шилжүүлэн тусгах:
“10.1.8. энэ хуулийн 8.2-т заасан үндэслэлээр өрийн тусгай шаардлагыг түр түдгэлзүүлснээс хойших хоёр хүртэлх жилийн хугацаанд тусгай шаардлагад нийцүүлэх арга хэмжээ авах”. 

Энэ бас шилжиж ирж байгаа заалт юм байна, тийм үү Эрдэнэчимэг гишүүн ээ. Та нар юу ч өөрчлөөгүй юу?

Ажлын хэсэг санал гаргаж, Байнгын хороо дэмжсэн байна. Дэмжье гэдгээр санал хураая.

Санал хураалт.

50 гишүүн оролцож, 41 гишүүн зөвшөөрч 82 хувийн саналаар 6 дугаар санал дэмжигдлээ.                                  
7.Төслийн 3 дугаар зүйлийн 6.1.4 дэх заалтын "40 хувиас" гэсний дараах ", Засгийн газрын өрийн баталгааны өнөөгийн үнэ цэнээр илэрхийлэгдсэн үлдэгдэл нь тухайн жилийн оны үнээр тооцсон дотоодын нийт бүтээгдэхүүний 20 хувиас тус тус" гэснийг хасах. Санал гаргасан ажлын хэсэг.

-Нямдорж гишүүн асууя.
Ц.Нямдорж: -20 хувиар хязгаарлагдана гэж байсныг аваад хаячихаар чинь хязгааргүй болдог юм байгаа биз дээ. Тийм биз?
З.Энхболд:  -Эрдэнэчимэг гишүүн хариулъя.
Л.Эрдэнэчимэг: -6.4.1 дэх заалт дээр 40 хувиас, 20 хувиас гэж тус тусад нь салгаж заасан байгаа шүү дээ. Эндээс 20 хувиас гэдгийг хасчихаар 40 хувиас хэтрэхгүй гэдэг, өрийн тааз 40 хувьтай болж үлдэж байна л гэсэн үг. Тэр дотор өр болон өрийн баталгаа хоёулаа орж байгаа гэсэн үг. Өнөөдөр бол 58,3 байгаа.

Хоёр жилийн хугацаанд 58,3 хувь маань 40 хувь руу очих ёстой байхгүй юу. Түүнийг графиклаад он, оноор нь тавиад 2018 он гэхэд 40 хувьдаа хүрнэ гээд заачихсан байгаа.
З.Энхболд:  -Тухайн онд харгалзах хувь л юм байна шүү дээ. Олон жилийн дараах. Түүнээс өнөөдрийн он биш юм байна, тийм үү. Шилжилтэд байгаа олон тоонуудын хамгийн сүүлийнх дээр байгаа л тоо юм байна.

Дэмжье гэдгээр санал хураая.

Санал хураалт.
49 гишүүн оролцож, 30 гишүүн зөвшөөрч 61,2 хувийн саналаар дэмжлээ.
8.Төслийн 4 дүгээр зүйлийн “19 дүгээр зүйлийн 19.5 гэснийг 19.4 гэж, 19 дүгээр зүйлийн 19.6 гэснийг 19.5 гэж, 19 дүгээр зүйлийн 19.7 гэснийг 19.6 гэж” гэснийг хасах. Санал гаргасан ажлын хэсэг, Байнгын хороо дэмжсэн.
Дэмжье гэдгээр санал хураая.

Санал хураалт.
49 гишүүн оролцож, 32 гишүүн зөвшөөрч 65,3 хувийн саналаар дэмжлээ.

9. Төслийн 1 дүгээр зүйлд дараах агуулга бүхий 3 дахь дэд хэсгийг нэмэх:


3/”Энэ хуулийн 6.1.4-т заасан Засгийн газрын өрийн хязгаарт Засгийн газрын дотоод үнэт цаасаар бүрэн баталгаажсан буюу барьцаа тавьсан өрийн баталгааны үлдэгдлийг оруулж тооцохгүй.” Санал гаргасан ажлын хэсэг.


-Хүрэлбаатар гишүүн асууя.


Хүрэлбаатар гишүүн ажлын хэсгээс нэрээ авахуулах юмуу? Би ажлын хэсгийн гишүүдэд нэрээ өгдөггүй шүү дээ.


Ч.Хүрэлбаатар: -Авахуулчихъя.


З.Энхболд:  -Хүрэлбаатар гишүүнийг би ажлын хэсгээс хаслаа.


Ч.Хүрэлбаатар: -Энэ дээр, битүүний өдөр өр үүсгэх ажлын хэсгээс нэр хасагдаж байгаад их баяртай байна. Ингээд нэг зүйл ороогүй учраас. Засгийн газрын гаргаж байгаа баталгаа өрийн хязгаарт нэг хэсэг нь ордог, нэг хэсэг нь ордоггүй ийм буруу жишиг энэ дээр явж эхэллээ шүү дээ. Бид нар сая нэг мөнгөн дээр Засгийн газар хоёр удаа хариуцлага үүрэх хуулийн заалтыг сая батлаад өгчихсөн. Одоо дээр нь энэ Засгийн газар баталгаа гаргачихаад үүнийгээ өрийн хязгаарт орохгүй гэж хэлж байгаа бүр эмгэнэлтэй юм руу л алхаж байна. Уг нь ингэмээргүй байгаа юм. Засгийн газар хариуцлага үүрсэн бол баталгаа гаргавал тэр нь цаанаа эрсдэлд орсон ч баталгаагаар байдаг, энэ нь өөрийнхөө хязгаарт орж явдаг Засгийн газрын санхүүгийн эрсдэлийн хэмжээнд орж явдаг л байх ёстой. Ингэхээр нүгэлийн нүдийг гурилаар хуурдагтай адилхан л заалтууд бид нар хийгээд байна шүү дээ. Ингэж буруу юугаар нэн ялангуяа өрийн асуудалд хандамгүй байна. Энэ маш буруу заалтыг түрүүн дэмжсэнээс болоод ийм хариуцлагагүй заалтууд хойно, хойноосоо орж ирж байна шүү дээ. Үүнийг яах юм бэ?


З.Энхболд: -Ажлын хэсгийн ахлагч Эрдэнчимэг хариулъя.


Л.Эрдэнэчимэг: -Засгийн газрын гаргаж байгаа үнэт цаасны дуусах хугацаатай тухайн үнэт цаасыг баталгаа болгож байгаа, барьцаа болгож баталгаа байгаа тэр хугацаа хоёрыг яг ижил тавих юм. 3 жилийн хугацаатай үнэт цаас байвал өрийн баталгаагаа 3 жилийн хугацаатай л гаргана. Хэрвээ тухайн тэр өрийн баталгааг гаргуулагч этгээд нь гадаадад түүнийгээ төлж чадахгүй байгаа тохиолдолд тэр өрийн баталгаа гаргагч төлнө. Тэгэхээр нэг л удаа нэг л төлбөр хийгдэх юм. Давхар, давхар төлбөр хийгдэхгүй шүү дээ. Нэг бол бонд эзэмшигч өөрөө түүнийгээ төлж барагдуулна. Нэг бол түүнийгээ төлж чадахгүй нөхцөлд нөгөө баталгаа гаргаж байгаа байгууллага аль нэг нь л төлнө. Түүнээс бондоо ч төлнө, баталгаагаа ч төлнө гэсэн давхар үүрэг хэзээ ч хүлээгдэхгүй байхгүй юу. Тэгэхээр энэ бол угаасаа хэрвээ бид нар үүнийг өрийн хязгаар дотроо оруулна гээд тооцчихвол харин нэгэнт гаргачихсан байгаа үнэт цаасныхаа үнийн дүнгээр өрийн баталгаа гээд давхардаад явчих учраас үүнийг давхардуулахгүйн тулд бид өрийн хязгаараас нь тусад нь байлгах ёстой гэж үзээд байгаа юм.


З.Энхболд:  -Болор гишүүн.


Б.Болор: -Ер нь сая ажлын хэсгийн ахлагч нэлээн тодорхой хариулчихлаа. Энэ саналыг ч гэсэн ажлын хэсэг дээр нэлээн ярьсан. Мөн Засгийн газраас ч гэсэн хууль өргөн баригдсаны дараа бас албан тоотоор ирсэн ийм санал байгаа юм.


Хүрэлбаатар гишүүний хувьд ажлын хэсгээс гаръя гээд, та гаргаад ингээд. Уг нь Хүрэлбаатар гишүүн ажлын хэсэгт орж ажиллая гэдэг саналаа өөрөө гаргасан, би орж ажиллая гэж энэ ажлын хэсэгт орсон байгаа. Энэ ажлын хэсэг бол нэлээн том бүрэлдэхүүнтэй, 7 хүний гишүүнтэй ийм бүрэлдэхүүн ажилласан, нэлээн ч олон хоног ажилласан. Энэ ажилд Хүрэлбаатар гишүүн оролцоогүй юм байна гэж ойлгож байна.


Өнөөдөр Байнгын хороогоор анхны хэлэлцүүлэг хийхэд бас Хүрэлбаатар гишүүн өөрөө байгаагүй. Тийм учраас ажлын хэсгээс гарлаа гээд ингээд гарчихаж болдог юмуу, яадаг юм бэ. Би бас. Өөрөө орж ажиллая гэдэг хүсэлтийг гаргаж тавьсан. Анх би энэ ажлын хэсэгт орж ажиллая гэж хүсэлт тавьсны дагуу энэ ажлын хэсэгт орсон байгаа.


З.Энхболд:  -Бид нар өр тавих биш, өрөө хэрхэн хариуцлагатай менежмент хийх гэдэг л хууль гаргах гэж байгаа. Хүрэлбаатар гишүүн тэгж улс төржүүлж болохгүй. Нэгэнт ажлын хэсэгт орсон бол тэндээ асуудлаа ярьж бай, битгий чуулганд орж ирж цаг үрээд бай.


Санал хураая. 9 дүгээр саналыг дэмжье гэдгээр санал хураая.


Санал хураалт.

49 гишүүн оролцож, 38 гишүүн зөвшөөрч 77,6 хувийн саналаар 9 дэх санал дэмжигдлээ.
10.Төсвийн тогтвортой байдлын тухай хуулийн 18 дугаар зүйлийн 18.3 дахь хэсгийн "8.1-д зааснаас" гэснийг "8 дугаар зүйлд зааснаас" гэж өөрчлөх. Санал гаргасан ажлын хэсэг, Байнгын хороо дэмжсэн.  

Санал хураая.
49 гишүүн оролцож, 40 гишүүн зөвшөөрч 81,6 хувийн саналаар дэмжлээ.
11.Төслийн 1 дүгээр зүйлийн 2 дахь заалт буюу "12.1.9.Засгийн газрын өрийн баталгааны нийт хэмжээ," гэснийг хасах. Санал гаргасан ажлын хэсэг, Байнгын хороо дэмжсэн.

Санал хураая.
48 гишүүн оролцож, 39 гишүүн зөвшөөрч 81,2 хувийн саналаар дэмжлээ.

Үүгээр Төсвийн тогтвортой байдлын тухай хуулийн санал хураалт дууслаа. 

Одоо, Төсвийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналаар санал хураая.

1.Төслийн 6 дугаар зүйлээс "13 дугаар зүйлийн 13.1.3 дах заалт тус бүрийг " гэснийг хасах. Санал гаргасан ажлын хэсэг.


Дэмжье гэдгээр санал хураая.


Санал хураалт.
48 гишүүн оролцож, 40 гишүүн зөвшөөрч 83,3 хувийн саналаар дэмжлээ.

2.Төслийн 1 дүгээр зүйлийн 52.6 дахь хэсгийг хасах. Санал гаргасан ажлын хэсэг, Байнгын хороо дэмжсэн байна.


Санал хураая.
48 гишүүн оролцож, 37 гишүүн зөвшөөрч 77,1 хувийн саналаар 2 дахь санал дэмжигдлээ.
3.Төслийн 1 дүгээр зүйлийн "30.4" гэсэн дугаарыг "30.5" гэж өөрчлөх.
48 гишүүн оролцож, 40 гишүүн зөвшөөрч 83,3 хувийн саналаар дэмжлээ /Редакцийн саналыг зарчмын зөрүүтэй болгоод, юмыг яаж мэдэх вэ гээд хураалгачихсан юм байна шүү дээ/.

4.Төслийн 6 дугаар зүйлийн “53 дугаар зүйл” гэснийг “53 дугаар зүйлийн 53.1 дэх хэсэг” гэж өөрчлөх. Ажлын хэсэг санал гаргаж, Байнгын хороо дэмжсэн байна.

Дэмжье гэдгээр санал хураая.
48 гишүүн оролцож, 39 гишүүн зөвшөөрч 81,2 хувийн саналаар дэмжлээ.
5.Хуулийн төсөлд дор дурдсан агуулгатай дараах зүйл нэмсүгэй.
“ 7 дугаар зүйл. Төсвийн тухай хуулийн 30 дугаар зүйлийн 30.5 дахь хэсгийн дугаарыг ”30.7” гэж өөрчилсүгэй.” Ажлын хэсэг санал гаргаж, Байнгын хороо дэмжсэн байна.

Санал хураалт.
48 гишүүн оролцож, 39 гишүүн зөвшөөрч 81,2 хувийн саналаар дэмжлээ.
Дараагийн санал 5 дугаар санал дэмжигдсэн тохиолдолд хураалгахаар нөхцөлтэй санал байсан байна.

6.Төслийн “7 дугаар зүйл” гэснийг “8 дугаар зүйл” гэж өөрчлөх. Ажлын хэсэг санал гаргаж, Байнгын хороо дэмжсэн. 

Дэмжье гэдгээр хураая. 

Санал хураалт. 
48 гишүүн оролцож, 34 гишүүн зөвшөөрч 70,8 хувийн саналаар дэмжлээ.

Дараагийн санал хураалт.
ТӨРИЙН АУДИТЫН ТУХАЙ ХУУЛЬД НЭМЭЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ
1/ Төслийн 1 дүгээр зүйлийн “15.1.21 дэх заалт” гэснийг “15.1.22 дахь заалт” гэж өөрчлөх. Ажлын хэсэг санал гаргаж, Байнгын хороо дэмжсэн байна.

Дэмжье гэдгээр санал хураая.

Санал хураалт.
48 гишүүн оролцож, 37 гишүүн зөвшөөрч 77,1 хувийн саналаар дэмжлээ.
1 дүгээр санал дэмжигдсэн тохиолдолд хураалгахаар 2 дугаар санал байна.

2/ Хуулийн төсөлд доор дурдсан агуулгатай зүйл нэмэх: 
 “2 дугаар зүйл.Төрийн аудитын тухай хуулийн 15.1.22 гэсэн дугаарыг “15.1.23” гэж өөрчилсүгэй.” Ажлын хэсэг санал гаргаж, Байнгын хороо дэмжсэнийг дэмжье гэдгээр санал хураая.
48 гишүүн оролцож, 41 гишүүн зөвшөөрч 85,4 хувийн саналаар дэмжлээ.
2 дугаар санал дэмжигдсэн тохиолдолд хураалгахаар 3 дугаар санал байна.
3/ Хуулийн төслийн нэрийн “НЭМЭЛТ” гэсний дараа “, ӨӨРЧЛӨЛТ” гэж нэмэх. Санал гаргасан ажлын хэсэг. 

Дэмжье гэдгээр санал хураая.

Санал хураалт.
48 гишүүн оролцож, 41 гишүүн зөвшөөрч 85,4 хувийн саналаар дэмжлээ.

Дараагийн санал.
КОНЦЕССЫН ТУХАЙ ХУУЛЬД НЭМЭЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛ.
1/ Төслийн 1 дүгээр зүйлийн “5-6 дах” гэснийг “6-7 дахь” гэж өөрчлөх. Ажлын хэсэг санал гаргаж, Байнгын хороо дэмжсэн байна.

Дэмжье гэдгээр санал хураая.

Санал хураалт.
48 гишүүн оролцож, 38 гишүүн зөвшөөрч 79,2 хувийн саналаар дэмжлээ.
ЗАСГИЙН ГАЗРЫН ТУСГАЙ САНГИЙН ТУХАЙ ХУУЛЬД НЭМЭЛТ,  ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ
1/ Төслийн 1 дүгээр зүйлийн 1 дэх заалтын “5.4.35 дах” гэснийг “5.4.36 дахь” гэж өөрчлөх. Ажлын хэсэг санал гаргасан, Байнгын хороо дэмжсэн байна. 

Санал хураалт.
48 гишүүн оролцож, 35 гишүүн зөвшөөрч 72,9 хувийн саналаар дэмжлээ.
2/ Төслийн 1 дүгээр зүйлийн 3 дахь заалтын “9 дүгээр зүйл” гэснийг “92 дугаар зүйл” гэж өөрчлөх. Санал гаргасан ажлын хэсэг.

Дэмжье гэдгээр санал хураая.
48 гишүүн оролцож, 38 гишүүн зөвшөөрч 79,2 хувийн саналаар дэмжигдлээ.
ХҮНСНИЙ ТУХАЙ ХУУЛЬД ӨӨРЧЛӨЛТ ОРУУЛАХ
 ТУХАЙ ХУУЛИЙН ТӨСЛИЙН ТАЛААРХ ЗАРЧМЫН 

ЗӨРҮҮТЭЙ САНАЛ.


Энэ хуульд Хүнсний хууль ямар хамаатай юм бэ? Юу орсон бэ? Хүнсний хууль, санхүүгийн хууль хоёр хоорондоо ямар хамаатай юм бэ?
1/ Төслийн нэрийг “Хүнсний тухай хуулийн зарим хэсэг хүчингүй болсонд тооцох тухай” гэж өөрчлөх. 

Дэмжье гэдгээр санал хураая.

Санал хураалт.
48 гишүүн оролцож, 33 гишүүн зөвшөөрч 68,8 хувийн саналаар дэмжлээ.

Байнгын хорооноос гаргасан зарчмын зөрүүтэй саналаар санал хурааж дууслаа.

Байнгын хорооны саналаар Өрийн удирдлагын тухай, Өрийн удирдлагын тухай хуулийг дагаж мөрдөх журмын тухай, Төсвийн тогтвортой байдлын тухай хуульд нэмэлт, өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай, Үнэт цаасны зах зээлийн тухай хуульд нэмэлт, өөрчлөлт оруулах тухай, Төрийн аудитын тухай хуульд нэмэлт оруулах тухай, Валютын зохицуулалтын тухай хуульд өөрчлөлт оруулах тухай, Төв банкны тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн тухай хуульд нэмэлт оруулах тухай, Концессын тухай хуульд нэмэлт оруулах тухай, Хүнсний тухай хуульд өөрчлөлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд өөрчлөлт оруулах тухай, Гадаадын зээл, тусламжийг зохицуулах тухай хуулийг хүчингүй болсонд тооцох тухай хуулиудын төсөл болон Өрийн удирдлагын тухай хууль батлагдсантай холбогдуулан авах арга хэмжээний тухай Улсын Их Хурлын тогтоолын төслүүдийн төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүллээ.

Дараагийн асуудал.
“Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тухай тогтоолд өөрчлөлт оруулах тухай” Улсын Их Хурлын тогтоолын төслийн анхны хэлэлцүүлэг явуулна.
Тогтоолын төслийн талаарх Эдийн засгийн байнгын хорооны санал, дүгнэлтийг Улсын Их Хурлын гишүүн Дашзэвэгийн Зоригт танилцуулна. Индэрт урьж байна /ноосны урамшууллын тухай/.
Д.Зоригт: -Улсын Их Хурлын дарга, эрхэм гишүүд ээ, “Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тухай” Улсын Их Хурын тогтоолын төслийн хэлэлцэх эсэх асуудлыг 2015 оны 2 дугаар сарын 13-ны өдрийн чуулганы нэгдсэн хуралдаанаар хэлэлцэнх шийдвэрлэж, төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.

Эдийн засгийн байнгын хороо 2015 оны 2 дугаар сарын 17-ны өдрийн хуралдаанаар дээрх тогтоолын төслийн анхны хэлэлцүүлгийг хийлээ.

Төслийн талаар зарчмын зөрүүтэй санал гараагүй тул Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3 дахьв хэсэгт заасны дагуу анхны хэлэлцүүлгээр батлах горимын саналыг Байнгын хорооны хуралдаанд оролцсон гишүүдийн олонх дэмжсэн болно.

Хууль, Улсын Их Хурлын бусад шийдвэрийн төсөл боловсруулах өргөн мэдүүлэх журмын тухай хуульд заасныг үндэслэн Төслийн 1 дүгээр заалтын “малын ашиг шим, үүлдэрлэг байдал, ноосны чанараас хамааруулан 2014 оноос эхлэн хонины ноос, тэмээний ноосны килограмм тутамд 1000-2000” гэснийг “ноосыг малын ашиг шим, үүлдэрлэг байдал, ноосны чанараас хамааруулан 2014 оноос эхлэн хонины ноос, тэмээний ноосны килограмм тутамд 1000-2000” гэж найруулгын засвар хийх саналыг Байнгын хорооны хуралдаанд оролцсон гишүүдийн олонх дэмжлээ.

Улсын Их Хурлын эрхэм гишүүд ээ, “Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тухай” Улсын Их Хурлын тогтоолын төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж, тогтоолын төслийг баталж өгөхийг та бүхнээс хүсье. Анхаарал тавьсанд баярлалаа. 
З.Энхболд:  -Ажлын хэсгийг танилцуулъя.

Ариунболд
-Хүнс, хөдөө аж ахуйн яамны Төрийн нарийн бичгийн дарга

Чой-Иш
-Хүнс, хөдөө аж ахуйн яамны Стратегийн бодлого, төлөвлөлтийн газрын дарга

Байнгын хорооны санал, дүгнэлттэй холбогдуулан асуулттай гишүүд байна уу? 
-Алга байна.

Найруулгын нэг санал байна. 
“ҮНДЭСНИЙ ҮЙЛДВЭРЛЭГЧДИЙГ ДЭМЖИХ, АЖЛЫН БАЙР НЭМЭГДҮҮЛЭХ ЗАРИМ АРГА ХЭМЖЭЭНИЙ ТУХАЙ” УЛСЫН ИХ ХУРЛЫН ТОГТООЛЫН ТӨСЛИЙН ТАЛААРХ НАЙРУУЛГЫН САНАЛ.


1.Төслийн 1 дүгээр заалтын “малын ашиг шим, үүлдэрлэг байдал, ноосны чанараас хамааруулан 2014 оноос эхлэн хонины ноос, тэмээний ноосны килограмм тутамд 1000-2000” гэснийг “ноосыг малын ашиг шим, үүлдэрлэг байдал, ноосны чанараас хамааруулан 2014 оноос эхлэн хонины ноос, тэмээний ноосны килограмм тутамд 1000-2000” гэж өөрчлөх. Санал гаргасан Улсын Их Хурлын гишүүн Дашзэвэгийн Зоригт.


Дэмжье гэдгээр санал хураая.


Санал хураалт.


49 гишүүн оролцож, 44 гишүүн зөвшөөрч, 89,8 хувийн саналаар найруулгын саналыг дэмжлээ. 


Найруулгын саналаар санал хурааж дууслаа.


Байнгын хороо төслийг анхны хэлэлцүүлгээр нь батлах горимын санал гаргасныг дэмжье гэсэн санал хураая.


Санал хураалт.


50 гишүүн оролцож, 45 гишүүн зөвшөөрч, 90 хувийн саналаар дэмжлээ.


Байнгын хорооны санал дэмжигдсэн тул Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тогтоолд өөрчлөлт оруулах тухай Улсын Их Хурлын тогтоолын төслийг баталъя гэсэн санал хураая.


Санал хураалт.


50 гишүүн оролцож, 42 гишүүн зөвшөөрч, 84 хувийн саналаар дэмжлээ.


Үүгээр энэ асуудал дууслаа.


Дараагийн асуудал.


Гол, мөрний урсац бүрэлдэх эх, усны сан бүхий усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай болон Ашигт малтмалын тухай хуульд нэмэлт оруулах тухай хуулиудын төслийн анхны хэлэлцүүлгийг үргэлжлэн явуулна.


Чуулганы нэгдсэн хуралдааны 2 дугаар сарын 13-ны өдрийн хуралдаанар Шударга ёс-эвслийн бүлэг завсарлага авсан байна. Завсарлагатай холбогдуулан Батцэрэг гишүүн үг хэлнэ.


Н.Батцэрэг: -Урт нэртэй хуулийг дагаж мөрдөх журмын тухай хуулийн төслийг хэлэлцэж байх явцад манай бүлэг завсарлага авсан. Бас нягтлах, орон нутгаас ирж байгаа саналуудын талаар ярилцах зүйлүүд нэлээд байсан.


Ер нь гишүүд рүү орон нутгаас нэлээн их хандаж байгаа юм билээ. Гэхдээ бид нар ярилцаж байгаад завсарлагаа дуусгавар болгоё гэж үзсэн.


Ажлын хэсгийг танилцуулъя.


Жигжид


-Уул уурхайн сайд

Жавхланболд
-Уул уурхайн яамны Хяналт шинжилгээ, үнэлгээ, дотоод аудитын газрын дарга

Батхүү
-Уул уурхайн яамны Бодлогын хэрэгжилтийг зохицуулах газрын дарга


Оюунхорол 
-Байгаль орчин, ногоон хөгжил, аялал жуулчлалын сайд

Булган
-тус яамны Төрийн нарийн бичгийн даргын үүрэг гүйцэтгэгч

Банзрагч
-тус яамны Ойн бодлого, зохицуулалтын газрын дарга

Мөнх-Эрдэнэ
-Газар зохион байгуулалт болон усны нэгдсэн бодлого зохицуулалтын газрын дарга

Батзаяа
-Ой, ус, тусгай хамгаалалттай газрын кадастрын хэлтсийн дарга.

Байнгын хорооны санал, дүгнэлттэй холбогдуулан асуулттай гишүүдийн нэрийг сэргээе.

-Уянга гишүүн асууя.
Г.Уянга: -Урт нэртэй хууль дээр завсарлага 5 хоногийн хугацаатай авсан. Энэ завсарлагыг зөвшөөрөх үндэслэл байхгүй. Би бүлэг дээр цөөнх болсон. Энэ завсарлагыг хэн цуцалж байгаа вэ, энэ хуулийг цааш нь явуулах бололцоо хэн хангаж байгаа вэ гэдгийг олон нийтэд нэрсээр нэр ил болно биз дээ. Энэ хуулиас болж нэг хүн амьдралаа алдаж өнөөдөр шоронд байгаа. Эзнийг нь шоронд хийчихээд энд хууль батлах гэж байна. Тэнд хэсэг хүмүүс өлсөж байна. Өнөөдөр баяр болж байхад.

Бид өчигдөр Гацууртын ордын асуудлыг шийдсэний дараа өлсгөлөн зогсоохыг Улсын Их Хурлын 5 гишүүн хүсэж, очсон, баяр болж байна, бид тодорхой амжилтад хүрлээ. Тийм урчаас та нар түр зуур зогсоогооч гэж гуйсан. Чин сэтгэлээсээ гуйсан.  Хоёр шаардлага хэлсэн.

Нэгдүгээрт, Урт нэртэй хуулийг хүлээж байна гэсэн. Хоёрдугаарт, Улсын Их Хурлын дарга, Ерөнхий сайдыг уулзвал төрөө, энэ албан тушаалыг хүндэтгээд бас бодолцож болох юм гэсэн. Тэгэхээр та гарч уулзаарай, баяр болж байна. Хүмүүс нэг хэсэг нь өлсөж болохгүй, нэг хэсэг нь бууз идээд байж байхад нэг хэсэг нь өлсөж болохгүй. Тэнд тантай таны ээж шиг, эгч шиг хүн бас өлсөж байгаа. Бодолцоно биз дээ.

Шударга ёс-эвсэл энэ МАНАН-ын хуйвалдаанд оролцож байгаад маш их харамсаж байна. Ийм юм болохгүй байх гэж ингэж бодож байсан. Өнөөдөр баярын өдөр Өрийн удирдлагын хуулийг хэлэлцэж байна, Ашигт малтмалын хуулийг, Урт нэртэй хуулийг батлах гэж байна, Оюунтолгой, Цагаан суварга, Тавантолгойтой холбоотой Эдийн засгийн хүндрэлийг даван туулах арга хэмжээний тогтоолыг батлах гэж байна. Засгийн газрын гишүүнийг огцруулах асуудлыг шийдэх гэж байна. Хүн болгон битүүрэх гээд, найрлах гээд, зарим нь дэлгүүр хоршоо руу гүйж сандраад, зарим нь баяртаа бэлдээд, зарим нь бөх үзэж байгаа. Өнөөдөр ч гэсэн чуулганы танхимд бүгдээрээ асуудалд төвлөрч чадахгүй байна. Эрчүүд бүгд iPad дээрээ бөх тавьчихсан үзэж байна.

Ийм үеэр хулгай хийж болохгүй ээ. Ялангуяа Засгийн газрын гишүүнийг огцруулахтай холбоотой асуудалтай уялдаж маш чухал, чухал асуудал хөндөгдөж, сөхөгдөж яригдаж байгаа. Олон нийтийн анхаарал сарнисан үеэр ийм асуудлуудыг хэлэлцүүлэхийг би огт зөвшөөрөхгүй байна.

6 цагаас хойш ажлын цаг дуусна. Баярцогт гишүүний асуудлыг өргөн барьсан гишүүд ийм хулгайн байдлаар асуудал шийдэхийг хүлээн зөвшөөрөхгүй байгаа учраас би 6 цагаас хойш энэ танхимыг орхиж явна. 

Урт нэртэй хуультай холбогдуулж нэг асуулт байна. Энэ хуулийг гармагц та нар 200 метрээс дотогш 300-аад зөвшөөрөл эргэж сэргэнэ. Хэдэн компани хэдэн төгрөг Монголын төрөөс нэхэмжилж байгаа вэ? Ямар, ямар компани Монголын төрөөс хэдэн төгрөг нэхэж шүүхэд хандаад байгаа вэ гэдгийг хэлж өгөөч ээ. Гол үндэслэл бол ажлын хэсэг та нар 200 метр дотор зөвшөөрөл авчихсан аж ахуйн нэгжүүдийг ажлыг нь хийлгэж дуусахгүй бол төр их өрөнд орох нь ээ гээд байгаа шүү дээ. Тэгэхээр хэн ийм мөнгө нэхэмжлээд байгаа юм бэ?

200 метр зай бол анх энэ хууль батлагдах үед ч гэсэн энэ зөвшөөрөл олгогдох үед ч гэсэн усны тухай хуулиар лиценз өгөхийг хориглогдсон байсан газрууд. Хориглосон байсан газарт хэн гэдэг ямар албан тушаалтан, аль Засгийн газрын үед, хэнийг Байгаль орчны сайд байхад, хэнийг Ашигт малтмалын газрын дарга байхад, хэнийг Уул уурхайн сайд байхад өгөгдсөн лицензүүд вэ? Энэ хариуцлагыг тооцох ёстой. Хоёр дахь асуулт нь энэ.

Гурав дахь асуулт, энэ компаниудын Усны тухай хуулиар хориглогдсоор байтал зөвшөөрөл аваад /аль, аль талдаа, төр талдаа ч, хувь талдаа ч тэр/ усны голын голдиролтой тэр газруудад ашигт малтмал олборлох үйл ажиллагаагаа эхлүүлж шороонд мөнгөө булчихсан гээд байгаа тэр компаниудын байгаль орчинд учруулсан хохирлын тооцоог гаргасан юм байна уу? Нэг талаас компаниудын хохирч байгаа хохирлыг манай ажлын хэсэг нэхэмжлээгүй байхад нь гаргаад ирчихсэн байгаа юм. 1 их наяд, 2 их наяд билүү? Хэдэн төгрөг нэхэмжилж байна гэлээ?

Тэгвэл байгаль орчинд учруулсан хохирлыг нь тооцож гаргасан юм байна уу? Энэ хуульд санал өгөхийн тулд энэ дэнсийг заавал харгалзах ёстой гэж бодож байна. 

Дахин хэлье. Хулгайгаар баярын өмнө Монголын бүх ард түмэнд дандаа болохгүй, хортой зүйлүүд дандаа баярын өмнө, дандаа хүмүүсийн анхаарал сарнисан үеэр хийгдэж байсан. Өнөөдөр бас ийм хулгайнууд явах гэж байна. Тэгэхээр 6 цагаас хойш Бярцогтыг өргөн барьсан гишүүд энэ асуудлыг хэлэлцэх боломжгүй гэж үзэж энэ чуулганы хуралдааныг орхино гэдгийг энд бас албан ёсоор хэлчихье.

Асуултандаа хариулт авъя.
З.Энхболд:  -Улсын Их Хурал хурлаа яаж явуулахаа Уянга гишүүнээс асуухгүй, явдгаараа явна. 

-Цаг сунгаж хуралдахыг гишүүд дэмжиж байгаа юу?

Цаг сунгаад асуудлаа дуусгая.

Ер нь баярын өдөр баталсан гэдэг ийм популизм хийхээ болих хэрэгтэй. 3 дугаар сарын 1-ээс чуулганаа ямар ч асуудалгүйгээр үргэлжлүүлж болно. Хэрвээ үргэлжлүүлье гэж байгаа бол чуулган зарлаж болж байна. Баярын өдөр, баярын биш өдөр хууль баталж болно, болохгүй гэдэг хууль байдаггүй. Их Хурал өөрийнхөө дэгээр л явж байна.

Уянга гишүүн хуулийн хэлэлцэх эсэх үеийн танин мэдэхүйн асуултууд асууж байна. Жигжид сайд хариулъя. Анхдугаар хэлэлцүүлгийн үеэр холбоотой асуултад нь хариул.
Р.Жигжид: -Уянга гишүүний асуултад хариулъя. Нэгдүгээр асуудал нь, усан сан бүхий газрын энгийн хамгаалалтын бүс буюу 200 метрээс дотогш хэдэн тусгай зөвшөөрөл эзэмшсэн компани байгаа вэ, энд хориглолтод хэд орж байгаа вэ гэсэн асуулт байсан. Энд нийтдээ 242 тусгай зөвшөөрөл хамрагдсанаас нөхөн олговор хүсэж байгаа 123 тусгай зөвшөөрөл эзэмшигч хүсэж байна. Нийт 222 тэрбум төгрөгийн нэхэмжлэл гаргасан байгаа.

Хоёрдугаар асуудлын хувьд энэ хориглолтод үндсэндээ 2009 оноолс өмнө өгсөн хайгуулын болон ашиглалтын тусгай зөвшөөрөл одоо хамаарагдана. 

Гуравт нь, дараа нь ажлын хэсэг ажиллаад нийтдээ 488 тусгай зөвшөөрөл 194 болон 174 дүгээр тогтоолоор хориглосон талбайд хамаарагдсан байгаа. Үүнтэй холбогдуулаад 2,2 их наяд төгрөгийг нэхэмжлэхээр болж байгаа юм билээ. Үүнийг компани бүрээр нь тулгаад үзэхэд 98 тэрбум төгрөг нөхөн төлбөрт урьдчилсан байдлаар нэхэх магадлалтай гэсэн ийм тооцоо гаргаад байгаа.
З.Энхболд:  -Ямар онуудад энэ зөвшөөрлийг нь өгсөн байна вэ гэсэн асуулт асуусан.
Р.Жигжид: -2009 оноос өмнө өгсөн зөвшөөрлүүд байгаа.
З.Энхболд:  -Тодруулъя.
Г.Уянга: -Би байгаль орчинд учруулсан хохирлын үнэлгээ байна уу гэсэн. 2,2 их наяд чинь байгаль орчинд учруулсан хохирлын үнэлгээ болж таарч байна уу, Жигжид сайд аа? Үүнийг тодруулмаар байна.

Ер нь байгаль орчинд учруулсан хохирол, нэхэмжилж байгаа тэр нэхэмжлэлийн харьцааг та их тодорхой хэлмээр байна. Бид нар болохгүй л дээ. Их Хурлын дарга миний асуултад коммент хэлэх шаардлага байхгүй. Та өнөөдөр өлсгөлөн зарлаж байгаа хүмүүстэй гарч очиж уулзаарай. Та л зогсоож чадах юм билээ. Өнөөдөр хулгайн юм хийж байгаагаа зөвтгөх.
З.Энхболд:  -Хулгайн юм хийдэг гэдэг нэр томьёог хэрэглэхгүй байхыг хүсье. Хүсвэл Улсын Их Хурлын гишүүд дуртай үедээ хуралдаж болно. Заавал өнөөдөр хаах алба байхгүй шүү дээ.

-Оюунхорол сайд байгаль орчинд учирсан хохирлын үнэлгээг хэлээдэх дээ.
Д.Оюунхорол: -Одоогоор байгаль орчны хохирлын нийт хэмжээ 1,1 их наяд төгрөгөөр үнэлэгдсэн. Үүний 57,9 хувь буюу 672 тэрбум төгрөг нь хуулиар хориглосон бүсэд учруулсан хохирол байна гэсэн ийм тооцоо, судалгаа гарсан байдаг.
З.Энхболд:  -Болорчулуун гишүүн.

Байнгын хорооны дүгнэлт гээд хэдэн хуудас цаас уншсан байгаа. Тэр дотроос асуугаарай. Дуртай юмаа асуух хориотой шүү.
Х.Болорчулуун: -Сүүлдээ ямар юм асуухыг бүр заадаг болох нь шив дээ.
З.Энхболд:  -Дэгээрээ явна шүү.
Х.Болорчулуун: -Их Хурлын гишүүдийн утсанд бас ард  иргэдээс маш их мессеж ирж байна. Та нарт ч гэсэн ирж байгаа байх. Энэ бол урт нэртэй хуулийг битгий цуцлаач ээ гэсэн хүсэлт, саналыг маш их тавьж байгаа. Энэ бол ард иргэд орон нутгийнхан бас энэ хуулийг цуцлахыг эсэргүүцэж байгаагийн илрэл гэж бодож байна. Ардчилсан нам сонгуулийн үед ард иргэдээсээ асууж ашигт малтмалыг олборлоно, хайгуул ашигласны лицензийг олгоно гэж мөрийн хөтөлбөртөө заасан. Сонгуулийн үед нэг өөр байдаг, гарсан хойноо өөр байж таарахгүй байх гэж бодож байна.

Энэ урт нэртэй хуулийн ажлын хэсэг Их Хурлаас гарсан. Арвин гишүүн ахалсан, бас хэд хэдэн аймгаар явсан. Гэхдээ Арвин гишүүн хаанаа ч хүрэхгүй. Яагаад гэвэл энэ хуульд урт нэртэй хуулийн хүрээнд ажлын хилийн зааг, цэсийг тогтооё. Ямрыг нь ашиглах вэ, ямрыг нь болих вэ гэж ингэж шийдвэр гарсан боловч хилийн зааг, цэсийг тогтоож чадаагүй. Зөвхөн гол, горхи, гол мөрөн, усны эхээс 200 метрээс цааш олборлоно гээд заачихсан. Энэ нь өөрөө маш дутагдалтай болж байна. Эргээд үндсэндээ урт нэртэй хууль журамд өөрчлөлт оруулах нэрээр байхгүй болж байна гэсэн үг.

Тэгээд яагаад Уул уурхайн яам ч орон нутагтайгаа хамтраад хилийн зааг, цэсийг тогтоох дээр нарийвчилж сайн ажиллаагүй юм бэ? Энд ашиглаж болох газар байгаа, болохгүй газар байгаа шүү дээ. Ямар сайндаа, Ноён уул бол үнэхээр болохгүй газар л даа. Ноён уулын Гацууртын алтны ордыг ухаад 200 гаруй сая тэрбум төгрөгийн ашигтай ажиллана гэж байна. Энэ ашгаар байгалийг нөхөн сэргээж чадахгүй шүү дээ. Ганцхан жишээ хэлэхэд. Түүх, дурсгалын зүйл ч яриад яах вэ. Тэгэхээр ам ажил, амлалт, биелэлт бол нэг байх ёстой шүү гэдгийг төр барьж байгаа эрхэмүүдэд, Ардчилсан намынханд, МАНАН-ын Засгийн газрынханд анхааруулж хэлье.
З.Энхболд:  -Асуусан уу. Үг хэлэв үү?

Хилийн цэсийг Байгаль орчны яам хариуцах уу? 

-Оюунхорол сайд хариулъя. Улсын Их Хурал хилийн цэс тогтоохгүй шүү дээ.
Д.Оюунхорол: -Манай яам, Булган дарга хариулъя.
З.Энхболд: -83 дугаар микрофон дээр хариулъя.
Т.Булган: -Гишүүний асуултад хариулъя. Засгийн газрын 2012 оны 194 дүгээр тогтоолоор хуулийн хүрээнд тогтоох хилийн цэсийг баталж тогтоож гаргасан байдаг. Тэгээд Засгийн газраас бас Уул уурхайн яам болон манай яаманд үүрэг даалгавар өгч хилийн цэсийг нарийвчлан тогтоох тийм тогтоол гарсан байгаа. Энэ хүрээнд бид өнгөрсөн онд тухайлсан ажил явуулж зөвлөх үйлчилгээ авч, дэлхийн байгаль хамгаалах сангийн оролцоотойгоор тодорхой хэмжээний зөвлөх баг ажиллаж урт нэртэй хуулийн хүрээнд усны сан бүхий газар, ойн сан бүхий газар, мөн урсац бүрэлдэх эхийг байгалийн хилийг тогтоох ажлыг олон улсад хүлээн зөвшөөрөгдсөн арга зүйгээр тогтоогоод байна.

Энэ он гараад 3 дугаар сараас эхлээд газар дээр нь загварчлал, тооцооны аргаар тогтоосон энэ ажлыг нарийвчилж газар дээр нь хэмжилт хийж баталгаажуулах ажлыг хийгээд 6 дугаар сардаа багтааж бид холбогдох төрийн захиргааны байгууллага, орон нутгаар баталгаажуулж тогтоол гаргах ажлыг хийж гүйцэтгэнэ.
З.Энхболд:  -Тодруулъя.
Х.Болорчулуун: -Байгаль орчны яамныхан 6 дугаар сард бид ажиллаж байгаад хилийн цэсийг тогтооно гэж байна. Энэ хууль батлагдвал, урт нэртэй хуулийн журамд өөрчлөлт орвол энэ чинь угаасаа хилийн цэс тогтоох шаардлагагүй болох нь байна шүү дээ. 400-аад лицензийн 90 хувь нь эргэж А лицензийг ашиглана гэсэн үг. Тэгэхээр бэлтгэл ажил үнэхээр хангагдаагүй энэ хуулийг оруулсан байна гэж ойлгогдож байна. Тийм учраас ард иргэд өнөөдөр эсэргүүцэж байгаа юм. Ард иргэд орон нутагтаа алтны төлөөх дажнаас болж амьдарч чадахаа болиод, гол горхиноосоо ууж чадахаа болиод өнөөдөр эсэргүүцэл зарлаад утас дүүрэн мессеж бичээд байж байгаа шүү. Үүнийг та нар бас анхаараарай гэж хэлэх байна.
З.Энхболд:  -Урт нэртэй хууль өөрөө хүчингүй болоогүй биз дээ? Жигжид сайд хариул даа. Хуулийг хүчингүй болсон гээд яриад байх юм. Олон ярихаар наадах чинь үнэн юм шиг ойлгогдоод байна шүү дээ. Та нар ямар учиртай хууль оруулж ирчихээд байгаа юм бэ.
Р.Жигжид: -Болорчулуун гишүүний тодруулсан асуултад хариулъя. Манай оруулж байгаа усан сан бүхий газрын энгийн хамгаалалттай бүс, ойн сан газар, мөн түүнчлэн урсац бүрдэх эх гэсэн үндсэн ийм гурван хэсэгт дагаж мөрдөх журмын тухай хуульд нь өөрчлөлт оруулж байгаа юм. Түүнээс биш, үндсэн хууль нь болж байгаа, бидний нэрлэдгээр урт нэртэй хуульд өөрчлөлт орохгүй. Үүнийг хэрэгжүүлэх үндэс нь бүрдэж байгаа юм гэж ойлгож болно. Сая хэлсэн гурван төрлийн газар, тухайлбал урсац бүрдэх эхийг нь бүрэн хамгаалалтдаа авна. Усан сан бүхий газрын энгийн хамгаалалттай бүс буюу 200 метрээс доторх асуудал энд яригдана. Энэ дотор дахиад аваад үзвэл онцгой хамгаалалтын бүс гээд Усны тухай хуулиар хамгаалсан бүс байдаг. Энд бас гар хүрэхгүй.
З.Энхболд:  -Оюунбаатар гишүүн асууя.
Ц.Оюунбаатар: -Энэ хуулийг маш их шахаж байгаа л даа. Хуульд тодорхой хэмжээний өөрчлөлт оруулах нь байж болох асуудал.

Миний нэг зарчмын яриад, асуугаад байгаа юм юу вэ гэхээр тодорхой объектуудаар нь салгаж аваад ТЭЗҮ-ийг нь хийгээд, байгаль орчны үнэлгээг нь хийгээд ингээд шийдээд явж болдоггүй, заавал багцаар нь 300 лицензийг нэгмөсөн гаргаж бүх газар голын урсгал, ой мод тэр орчныг нь сүйтгэх ийм өөрчлөлт оруулах гээд байдаг нь ямар учиртай юм бэ? Тодорхой тулгамдсан үнэхээр орд газрыг ашиглах тодорхой объектууд дээр яривал бид болж байгаа юм. Гацуурт ч гэдэг юмуу. Ийм боломж байхгүй юу? Заавал 300, 400-аар нь ярих юмуу? Энд сууж байгаа бүх хүмүүсийн ард ард иргэд, олон нийт чинь бухимдаад байгаа шүү дээ. Тэгээд үнэхээр Цагаан сар дөхчихсөн, битүүний өдөр.

Даргын хэлдэг маш зөв. Цагаан сараа өнгөрөөгөөд дахиад хуралдаж болно шүү дээ. Танд эрх нь байгаа, бэлэн шүү дээ. Хоёрхон хоног, завсарлагын хугацаа дуусаагүй байхад ингээд оруулж ирж байгаа байхгүй юу. Бүр дарамталж байгаад, рэкетилж байгаад. Ямар хэрэг байгаа юм бэ? Өршөөлийн хуулийг хоёр жил дарлаа шүү дээ. Түүнийгээ ярь л даа. Үүнийг хүлээсэн хүмүүс, ард талд нь хохирогчид, цаанаа 20, 30 тэрбум төгрөгийн төсвийн хөрөнгө хэмнэх ийм л асуудал байна шүү дээ. Тэгтэл энэ хуулийг ингэж, янз янзын яриа байгаа. Би эрхэм гишүүдийг хүндэлдэг ч гэсэн олон нийтийн тэр саналыг хэлэх үүрэгтэй.Үүрэгтэй, би тэгж бодож байна. Би шударгаар хэлж байдаг, бас хуульч нэрээ эрхэмлэдэг. МАНАН-ынхан хувааж авах гэж байгаа юм, ард нь эздэд нь байгаа, зарим гишүүд нь үүний оролцогч гэж. Яг л ийм мессеж авч байгаа шү дээ. Одоо ирж байгаа мессеж та бүхэнд бүгд л адил ирж байгаа шүү дээ. Тэр бүх хүмүүсийн зөв гэж би хэлээгүй. 

Асуудлыг цөөхөн, цөөхнөөр нь хэсэгчлээд шийдээд явъя. Ингэж массаар нь, сар шинийн өмнө, битүүний баярын өдөр ингэж шийдэж байгаа нь үнэхээр хардлага дагуулж байна. Тэр ард иргэд хардах эрхтэй. Бид сонгогчдоо хүндлэх ёстой, тэр сонгогчдын нэг хэсэг нь, тав, арав нь гадаа өлсөөд сууж байгаа учраас тэр хүмүүстэй ярилцах ёстой. Заавал тэр хүмүүсийн зөв гэж би хүлээгүй, очих ёстой. Сөрөг хүчин байхаар л тэдэн рүү давхиж очдог, иргэний нийгэм, төрийн бус байгууллагыг л баахан тойглодог. Эрх мэдэлтэй болохоороо хэнийг ч үл тоодоггүй. 2016 онд иргэдээсээ санал авахгүй, өөр сонгууль хийх гэж байгаа бол тийм байж болох байх. Гэхдээ газар шороогоо, байгаль дэлхийгээ, өвөг дээдсийн маань амиараа, цусаараа хамгаалсан юмыг ингэж сүйтгэж болохгүй ээ. Энэ бол зарчмын асуудал. Энэ бол Оюунбаатар гэдэг хүний ч юмуу, хэн нэгэн хүний чуулган дээр зүгээр ярьж байгаа үг биш. Энэ бол та бид бүгдээрээ л их, бага хэмжээгээр эх оронч байгаа. Хэн нь хэн бэ гэдгийг мэдээж өнөөдөр саналын кноп дарсан үед л шийдэх байх. 

Ер нь олон нийтийн үнэлгээ, дүгнэлтийн юман дээр их анхааралтай хандаж, засаг төр маань шударга, ил тод ажиллахыг бодохгүй бол түрүү, түрүүчийнхээ муу хэлээд байсан, өөрчилсөн Засгийн газраасаа илүү гарах юм байхгүй, харин ч олон түмний хардлага, шүүмжлэлд өртөж байна. 150 тэрбумын хохирол шийдүүлж байсан шүүхийн шийдвэрүүдийг дээрээс нь дарамталж байгаад хүчингүй болгуулаад буцаагаад, буцаагаад ирчихсэн. Газар дэлхийн юм. Өмнөговийн Цогц-цэций сум гэхэд хар шороо болсон, үнэхээр хүмүүсийн амьдрал, малын бэлчээр сүйрчихсэн л байгаа шүү дээ. Ингэхгүйгээр байгалиа ашиглая, баялгаа ашиглая л гэж хэлээд байгаа байхгүй юу. Үүнийг ерөөсөө зөрчилдүүлээд, сөргөлдүүлээд байх юм байхгүй. 300 лицензийг 300 газар ухахаар хяналт тавьж чадахгүй байна, ард  иргэд нь ч оролцож чадахгүй байна. Тийм учраас таван объект дээр, арван объект дээр асуудлаа шийдээд, үлгэр жишээ шийдэж чадвал дараагийнхаа асуудлуудыг шийднэ. Ийм байдлаар асуудалд хяналттай, бас өргөн олон түмнийхээ, иргэдийнхээ санал, хүсэлтийг нь тэдний шүүмжлэлийг нь хүлээж авъя. Боломжгүй нэг нь ингээд, ингээд болохгүй байна гэдгийг шууд хэлчихье. Бид нар очоод хэлээд нэмэр алга, Улсын Их Хурлын даргыг, Ерөнхий сайдыг хүсэж байна гэж би өчигдөр Гацууртын орд дээр хэлсэн шүү дээ. Тэгээд л асуудлаа шийдээд явъя. Бүр мугуй шаардлага тавьж байгаа иргэдийн хөдөлгөөн нэртэй хүмүүс байж байгаа. Түүнд нь бүр няцаалтыг нь өгөх ёстой. Цахилгаан станц байгуулахыг эсэргүүцнэ ч гэдэг юмуу. Байгаль экологид хохирол байхгүйгээр орчин үеийн тэргүүний технологийг нэвтрүүлэх үүргийг гадаадын хөрөнгө оруулагч нар гэрээ хэлэлцээр дээрээ бүр хүлээх ёстой. Ураныг ашиглана уу, голын сав газрыг ашиглана уу, энэ үүргээ биелүүлээгүй бол лицензийг цуцална, ашиглалтыг зогсооно гэдгийг Монголын төр засаг тов тодорхой гэрээ хийх хэрэгтэй. Манайх мэдлэгтэй олон хүн явдаг боловч үнэхээр эрх зүйн талаар гэрээ хийхдээ манай засаг, төрийнх ноль шүү дээ. Зөвхөн эрх мэдэл, албан тушаал өнөөдрийнхөө авсан албан тушаал дээрээ л сагаж байгаа болохоос хуулийн нарийн асуудлуудыг, цаана нь эх орон, газар шороо гэсэн юман дээр үнэхээр муу байгаа шүү. Би үүнийг удаа дараа хэлж байгаа. Сайн хуульчид эрхбиш байгаа шүү дээ. Тэр хүмүүсээ аваад.
З.Энхболд:  -Байнгын хорооны дарга Батболд, хэдэн зуун лиценз гарчих гээд байгаа юмуу? Тийм олон юм байгаагүй дээ. 

-Батболд гишүүн хариулъя.
Су.Батболд: -Би бүхэлд нь хариулъя. Энэ хуулийг баталсан. Баталсны дараа ямар үр дагавар гарсан бэ гэж. Мэдээж эх орондоо, уул усандаа монгол хүн бүхэн хайртай. Хэн ч гэсэн миний эцэг, өвгөдийн өвөлжөөн дээр очоод, уул усан дээр нь очоод ухаж сэндчээд хаячихаад түүнийг нь бөглөхгүй орхиод, малын бэлчээргүй ундны усгүй болгочихоосой гэж хүсэхгүй байгаа. Би ч бас тэр хүмүүсийн нэр.

Өнөөдөр бол нийгэмд, Улсын Их Хурлын тахимд болохоор нэг хэсэг нь хайргүй хүмүүс, нэг хэсэг нь жигтэйхэн хайртай хүмүүс болсон юм шиг ийм байдал үүсээд байна. 

Тэгээд манай Байнгын хороон дээр юу гэж яригдсан юм бэ, яагаад энэ хуулийг хэлэлцээд явж байгаа юм бэ гэж. Тэгэхээр энэ урт нэртэй хуулийг гаргаад ерөөсөө усны эх, усны голдирол, ойн сан бүхий газарт ашигт малтмал эрж хайх, олборлохыг хориглочихсон. Тэр үед Монгол төрийн зөвшөөрлөөр хэдэн зуун аж ахуйн нэгж хөрөнгөө оруулаад, хүч хөдөлмөрөө зараад, хайгуул хийгээд ашиглалт явуулаад хийчихсэн байсан. Түүнийг нэг өдөр хууль гаргаад бүгдийг нь зогсоочихсон. Тэгээд төр ямар шаардлага тавьсан бэ? Наана чинь одоо олборлуулахгүй, чи наадахаа бул, нөхөн сэргээ гэсэн. Ямар ч компани нэг ч төгрөг, нэг ч трактор, нэг ч экскаватор гаргаагүй. Өнөөдөр ухаад онгиччихсон голын эх, хугалаад хаячихсан ойн мод, голдиролыг нь өөрчилчихсөн голууд яг тэр чигээрээ хоёр жил болсон. Тэгээд нийгэмд юу үүссэн бэ, үүнийг яаж сэргээх юм бэ, энэ хуулийг яаж хэрэгжүүлэх юм бэ? Одоо үүнийг чинь бид буцаагаад сэргээх ёстой юу? Голыг нь голдиролоор нь урсгах ёстой, голынхоо эхийг аврах ёстой, унагасан модныхоо оронд 10 мод тарих ёстой. Энэ л асуудлыг шийдвэрлэе гэж байгаа шүү дээ. 

Тэгээд хуулийг хэрэгжүүлэх явцдаа зарим сум бол магадгүй голын голдиролоос километр газраас тогтоочихсон, зарим нь 50 метр газраар, зарим нь 2 метр газраар тогтоочихсон. Монгол Улсын хэмжээнд энэ чинь голын голдиролыг яаж тодорхойлдог аргачлал байгаагүй шүү дээ. Өнөөдөр, сая манай Байгаль орчны яамны Булган ярьж байна л даа. Гаднаас хүмүүс авчраад голын голдиролыг яаж тогтоодог юм бэ. Программ байдаг юм байна. Үерлэхээрээ хаагуур урсдаг юм, алийг нь голын голдирол гэж нэрлэдэг юм бэ гэдгээ хүртэл бид нар мэдэхгүй явж байгаа байхгүй юу. 

Одоо өнөөдөр харахад бороо ороогүй байхад урсаж байгаа тэр нарийн хэсэг нь голын голдирол уу, эсвэл бороо орсны дараа 500 явчихсан байгаа нь голын голдирол уу гэдгээ бид нар мэдэхгүй байгаа шүү дээ.

Энэ асуудлаар чинь дахиад гаднаас төсөл хэрэгжүүлээд, программ авчраад тэгээд тогтоож байгаад одоо ингээд янзлах гэж байгаа байхгүй юу. Үүний дараа бүгдээрээ хүрзээ бариад, трактораа асаагаад ухчихна гэсэн юм байхгүй шүү дээ. Би заримдаа гайхсан. Байнгын хороон дээр манайх хууль хэлэлцэж байхад энэ дотор маш олон хориглох юм хийсэн. Энэ хориглолт, саадыг давж гарч ирээд, түүнээс ашигт малтмал олборлох аж ахуйн нэгж хэд байгааг би сайн мэдэхгүй байгаа юм. Бүгдийг нь чи ингэ, төдөн сарын дотор тэг, тийм мөнгө байршуул, ингэнэ, тэгнэ гэчихсэн байсан. Үүнийг байршуулаад, түүнийг дахиад нөхөн сэргээх компани, аж ахуйн нэгж байна уу, үгүй юу гэдгийг би жаахан гайхаж байгаа. Үнэхээр их хориглолт хийчихсэн ийм л хууль батлах гэж байгаа. Энэ хуулиа батлаад, голынхоо эхийг ерөөсөө хөндөхгүй ээ. Модтой газрыг хэрэв ухсан бол нөхөн сэргээлтээ хийнэ. Чи нэг модны оронд 10 мод тарина, 100 мод тарина гэдэг гэрээгээ хийнэ. Чи тэр мод тарих мөнгөө төрийн дансанд байршуулчихна. Чи голын голдирол дотор юм ухчихсан байгаа бол, юм байдаг юм бол үүнийгээ аваад буцаагаад наадахаа сэргээх хэрэгтэй, ийм гэрээ хийгээд ингээд ашиглаад нөгөө ухсан юмаа хадгалъя. Үүнээс хойш, түүнээс цааш 200 метр дотор дахиж ухахгүй, хайгуул хийхгүй, модтой дотор хийхгүй, усны эх рүү бүр хавьтахгүй гэсэн ийм л хууль батлах гээд байгаа байхгүй юу.

Би монгол хүний хувьд, Байгаль орчны байнгын хорооны даргын хувьд энэ нь монголчуудад илүү хэрэгтэй юм байна. Бид нар сүйдчихсэн байгаа энэ юмаа буцаагаад сэргээхэд нь хэрэгтэй юм байна гэсэн үүднээс би энэ хуулийг ийм байдлаар явуулах нь зөв юм гэсэн байр суурьтай л байгаа. Би ингэж л хариулъя.
З.Энхболд: -Бат-Эрдэнэ гишүүн.
Б.Бат-Эрдэнэ: -Баярлалаа. Тэгэхээр харамсалтай л юм, зайлуул. Манай Байгаль орчны байнгын хорооны дарга ийм ойлголттой хүн сууж байхаар чинь. Өвөлжөөн дээр ухсан нүхийг эргүүлж таглуулах тухай шиг ийм юм яриад сууж байхаар. Тэр чинь, бид байгаль орчны тэнцвэрийг хадгалдаг онцгой бүсийн тухай л асуудал яриад байгаа юм шүү дээ. Үүнийг л хөндчихөөр, үүнийг нураачихаар байгаль тэнцвэр нь алдагдаад ган зуд, гамшиг гэдэг юм чинь давтамж нь нэмэгдээд байгаа тэр тухай л асуудал яриад байгаа юм.

Одоо бол яах ч аргагүй юм билээ. Одоо Их Хурал дахь гурван том нам нийлчихсэн, өмнө нь Ардын намын бүлэг хоёр удаа энэ хуулийг 200 метрээс дотогш юм хөдөлгөхгүй гэдэг ийм шийдвэр гаргачихсан, тэгээд түүнээсээ ухраад. Яах ч арга байхгүй юм билээ. Би түүнийг үнэндээ бол зөвшөөрч байгаа юм. Сая ч гэсэн Шударга ёс-эвсэл ард түмэнд таван хувьсгал хийнэ, мундаг мундаг Их хуралдай зохион байгуулдаг энэ бүлэг маань ч гэсэн завсарлага аваад эргээд яах ч аргагүй байдалд орж байна шүү дээ. Тэгэхээр үүнийг хүчтэний дэргэд хүчгүй нь буруутай гэдэг шиг ингээд л бид хүчиндүүлээд явахаас өөр арга байхгүй юм билээ.

Хамгийн гол нь бид нар нэг жилийн өмнө Засгийн газар Их Хуралд өргөн бариад тухайн үед нь ажлын хэсэгт ороод 200 метрээс дотогш хэдүүлээ бүгдийг больё, ойг нь тавиад өгье, 200 метрээс доошгүйгээр хилийн зааг тогтоох эрхийг нь хуулиараа орон нутагт нь өгчихсөн байсан. Тэр дүүрсэн хэрэг, бүр 200 метр рүү нь авчиръя гээд ингээд бүх буултыг хийсэн шүү дээ. Алтанд шунасан, алтны сонирхол гэдэг чинь ерөөсөө дийлддэггүй юм билээ. Хангалттай бууж өгөөд байхад л одоо бүр заавал тэр дотор юм хийнэ гээд ингээд байгаа.

Надад ажлын хэсэг энэ дээр, би мэдэж байгаа ч гэсэн та албан ёсоор протоколд тэмдэглээд, өнөөдөр чуулганыг олон түмэн үзнэ гэж ч байхгүй, олон түмэн үзүүлэх ч үгүй. Тэр ойлгомжтой асуудал. Протоколд тэмдэглэх нь хэрэгтэй болов уу гэж бодоод байна. Жигжид сайд минь нэг хариулж өгөөч.

Усны тухай хуулийн 22.2 дээр байгаа голын татам гэж байгаа шүү дээ. Татам гэж яг ямар томьёолол байна вэ, түүнийг хэлж өгөөд, түүнээс онцгой хамгаалалтын бүсийг хааш хаашаа 50, 50 метрийн зайд хязгаарлаад түүний дотор олборлолт эхэлсэн компаниудыг ч явуулахгүй, хэлээгүйг ч явуулахгүй, тэр дотор юу ч явуулахгүй гэдэг ойлголт мөн үү?

200 метрын дотор 50-ыг хасахаар 150 метрийн дотор л экскаваторынхаа шанагыг тавьчихсан олборлолт эхэлчихсэн компаниудын асуудлыг авч үзнэ гэж ярьж байгаа энэ ойлголт зөв үү? Үүнийг баталгаажуулж хэлж өгөөч ээ. Тэгээд би Байнгын хороон дээр, одоо олборлолт нь эхэлчихсэн компаниудынхыг нөхөн сэргээх тухай сайхан юм ярьж байгаа боловч тэр чинь ерөөсөө олборлолтыг явуулъя гэдэг санаа байгаа байхгүй юу. 

Өмнө нь хэчнээн, 10 гаруй жил алт хөтөлбөр хэрэгжүүлээд ингээд бүгдийг нь сүйд хийгээд хаячихсан газар, компаниуд байгаа. Тэр компаниудын араас нь хөөцөлдөж мөнгийг нь гаргуулж нөхөн сэргээлтийг нь хийлгэх тухай чухал заалт оруулсан юмсан. Түүнийг минь та нар үгүй хийчих вий. Сая Байгаль орчны байнгын хорооны дарга бол их ноцтой, ноцтой юмнууд хэлж байна шүү. Энэ хууль бол маш олон чагт юм тавьсан учраас энэ ер нь хэрэгжих бололцоогүй ийм хачин хууль гаргах гэж байгаа гээд  ингээд хэлээд байгаа учраас та нар минь санал хураахдаа буруу тийш нь хөтлөөд явчих вий дээ. Би бол ингээд орхиод гарна. Ямар ч гэсэн тэр хуулийн 30, 40 хувийг нь авч үлдэх санаатай юмнуудыг ажлын хэсэг дээр, тэгээд бид Байнгын хороон дээр нэг санал хураагаад оруулж ирж байгаа юм. Тэртэй тэргүй хүчээр түрээд явах нь гэдгийг чинь ойлгож байгаа учраас тийм юм оруулаад байгаа юм.

3 сар, өмнө нь ажлын хэсэг дээр 6 сар байсан юмыг ажлын хэсгийнхэн ярьж байгаад хугацааг нь 3 сар болгоё, 3 сарын дотор гэрээ, хэлэлцээрээ хийе гэж бид нар ярьсан байхгүй юу. Гэтэл Байгаль орчны байнгын хорооны дарга 3 сар дэндүү богинохон байна, юун 6 сар байтугай 3 жилээр тавь гэсэн маягтай юм яриад байна шүү дээ. Тэгээд бид нар өмнө нь ажлын хэсэг дээр бас 50 хувийнх нь нөхөн сэргээлтийн барьцаа мөнгийг нь тавь, 50 хувьд нь баталгаа гаргуул гэсэн юмыг бид нар 100 хувь баталгааг нь тавиач ээ гэдэг заалт оруулсан чинь одоо тэр буруу заалт гээд эндээс шөвөг шаагаад эхэллээ шүү дээ. Тэгэхээр та нар түүгээр нь санал хураагаад бүр аль ч үгүй юм болгов оо. Ажлын хэсэг дээр боогоод оруулаад ирсэн. Бүр аргаа барлаа гэхэд түүгээр явуулж өгөөрэй гэж та нараас хичээнгүйлэн хүсэж байна.
З.Энхболд:  -Жигжид сайд хариулъя. 

-Бат-Эрдэнэ гишүүн байж байгаад хуулиа батлалцах хэрэгтэй шүү. Бөх үзэх гээд, явах гээд байна уу.
Р.Жигжид: -Бат-Эрдэнэ гишүүний асуултад хариулъя. Усны тухай хуулиар голын татам гэдгийн тодорхойлолтыг “гол, мөрний татам гэж голын голдиролын эргээс эхний дэнж хүртэлх нугын зурвас бүсийн хэлнэ” гэж тодорхойлсон байна. Бидний энэ өргөн бариад байгаа хуулийн төсөлд тухайлбал, Усны тухай хуулиар мөн онцгой бүс гэж байгаа. Энэ нь эргээс нь 50 метрийн зайд байгаа. Үүнийг Усны тухай хуулиар энэ бүсэд ашигт малтмал эрэх, хайх, ашиглахыг хуулиар хориглочихсон байгаа. Тэгэхээр таны бодож байгаа зөв байгаа. Өөрөөр хэлбэл, эргээс 200 метр хүртэл энгийн хамгаалалтын бүс, түүнээсээ эргээс 50 метр хүртэлхийг хасаад 150 метрт нь дөрвөн талын хамтарсан гэрээ байгуулаад тусгай зөвшөөрөл эзэмшигч, орон нутгийн захиргаа, Байгаль орчны яам, Ашигт малтмалын газар хамтарсан гэрээ байгуулаад түүний үйл ажиллагаанд нь Мэргэжлийн хяналтын газар хяналт тавьж гэрээгээр ажил гүйцэтгүүлэх ийм үйл ажиллагаа явагдах юм.
З.Энхболд:  -Асуулт асууж дууслаа. Одоо санал хураана.

Анхдугаар хэлэлцүүлэг явж байна.

Байгаль орчин, хүнс, хөдөө аж ахуйн байнгын хорооны дэмжсэн санал. 

Төслийн 2 дугаар зүйл буюу хуулийн 2 дугаар зүйлийг доор дурдсан байдлаар өөрчлөн найруулах:
“2 дугаар зүйл. Хууль батлагдахаас өмнө /энэ хууль байх л даа/

Энэ хууль батлагдахаас өмнө ойн сан бүхий газарт олгогдсон ашигт малтмалын ашиглалтын тусгай зөвшөөрөл эзэмшигчид нь Ойн тухай хуулийн 8 дугаар зүйлийн 8.6 дахь хэсэг, 29 дүгээр зүйл, 30 дугаар зүйлийн 30.2 дахь хэсэг болон 42 дугаар зүйлийн 42.1.5 дахь заалтад заасныг хэрэгжүүлнэ. Усны сан бүхий газрын энгийн хамгаалалтын бүсийг Усны тухай хуулийн 22.3-т заасны дагуу усны сан бүхий газрын эргээс 200 метрээс тогтоох. Хайгуулын тусгай зөвшөөрөл бүхий талбай нь усны сан бүхий газрын энгийн хамгаалалтын бүс, ойн сан бүхий газартай давхацсан тохиолдолд Усны тухай хууль, Ойн тухай хуулийн дагуу шийдвэрлэх.” Санал гаргасан Улсын Их Хурлын гишүүн Арвин, Баасанхүү, Бакей, Батцогт, Батсуурь, Бадмаанямбуугийн Бат-Эрдэнэ, Баянсэлэнгэ, Дашдорж, Мөнхчулууны Зоригт, Одонтуяа, Содбаатар, Эрдэнэчимэг.

-Ганхуяг гишүүн асууя. Дараа нь Ганбат гишүүн.
Д.Ганхуяг: -Ажлын хэсгээс, хууль санаачлагч ч гэсэн хариулна биз. Урт нэртэй хуулийг битгий өөрчлөөч гэж мессеж орж ирээд байх юм. Урт нэртэй хуулийн нэг үг, үсэг өөрчлөөгүй шүү  дээ. Хууль санаачлагч яагаад үүнийгээ хэлдэггүй юм бэ? Энэ чинь урт нэртэй хуулийг хэрэгжүүлэхийн тулд л дагаж мөрдөх журмын тухай хуульд нь өөрчлөлт орж байгаа шүү дээ. Нэг жил болж байхад яагаад олон түмэнд зөв ойлголтыг төрүүлж чадаагүй байгаа юм бэ? Улсын Их Хурал дээр худлаа яриад байж болохгүй шүү дээ.

Урт нэртэй хууль гараад 2012 оны 6 дугаар сарын 5-нд Засгийн газрын 174 дүгээр тогтоолоор байгаа тусгай зөвшөөрлийнхөө 40 хувийг зогсоосон шүү дээ. 1336 лиценз. Үүний чинь 75 хувь нь хайгуулын тусгай зөвшөөрөл л байгаа. Хайгуулын үед байгаль орчин сүйддэггүй шүү дээ. Үүнийгээ ялгаад дэс дараалалтай хариулж өгмөөр байгаа юм.

Өөр нэг зүйл хэлэхэд, усны эхэнд ерөөсөө орохгүй гэсэн шүү дээ. Усны эх бүрэлдэх газар, өөрөөр хэлбэл, голын эх бүрэлдэх газар. Голоос 200 метр дотроо л гэж ярьж байгаа шүү дээ. Мод огтолсон байвал нэгийг огтлоод 10-ыг нөхөн сэргээлгэе л гэж байгаа юм. Гэхдээ урт нэртэй хууль гарснаас хойш ширхэг ч лиценз өгөхгүй байгаа шүү дээ. Гарахын өмнө нь баахан тусгай зөвшөөрлүүд өгчихсөн байсан. Түүнийг шийдэхгүй бол болохгүй шүү дээ. Түүнийг шийдэхгүй бол энэ хуулийг санаачлаад одоо хоёр жил болох гэж байна шүү дээ. 2013 оны 8 дугаар сарын 16-нд энэ хуулийг гаргасан. Одоо хайгуул хийчихсэн, ашиглахад бэлэн болчихсон энэ хүмүүс чинь тооцоолж үзэхээр яг бодитой гаргасан зардал нь 800-аад тэрбум төгрөг байгаа шүү дээ. Энэ юмнуудаа сайн хэлж өгөхгүй бол бид энд ажил хийхээр хулгайлсан болдог. Бид нарыг энд асуудлаа шийд гээд л явсан байгаа шүү дээ.

Нэг жилийн дотор хэрэв нөхөн төлбөрийг нь өгөхгүй бол Ашигт малтмалын тухай хуулиар шууд ашиглаад явах эрхтэй шүү дээ. 

Өөр нэг асуудал нь, орлого олохгүй бол яаж нөхөн сэргээх юм бэ? Түүнийгээ өөрөөр хэлбэл, баялаг бүтээгчдээ хамгаалаад та нар олигтой хэлж өгөх хэрэгтэй шүү дээ.

Дараагийн асуудал нь, Гацууртын тухай бас би сонсоод байна. Татвар хураамжаар орох орлого нь 300 сая доллар байгаа шүү дээ. Ноогдол ашиг нь хамгийн багадаа 5 сая доллар байгаа шүү дээ. Ноён уулаас 5,6 километрт байгаа шүү дээ. Өмнө нь үндсэн ордынх нь дээд талын шороон ордыг нь Монголын компани авчихсан, модыг.
З.Энхболд:  -Ганхуяг гишүүн холбогдолгүй юм ярьж байна. Санал хураах гэж байгаа.

Жигжид сайд ер нь энэ юугаа анхаарах хэрэгтэй. Одоо баахан худлаа ярьсаар байгаад хуулийг нь хүчингүй болгож байгаа, өөрчилж байгаа юм ойлгогдчихсон шүү дээ. Гэтэл тэр хэрэгжихгүй байсан хуулийг хэрэгжүүлэхийн тулд Засгийн газар хууль санаачилж орж ирсэн. Үүнийгээ телевизээр ярь, өлсгөлөн зарлаж байгаа хүмүүс дээр очиж уулзаж, үүнийгээ тайлбарла. Шал буруу ойлголттой явж байгаа юм билээ шүү дээ.

-Ганбат гишүүн.
Д.Ганбат: -Би энэ асуудлаар ярихгүй байж болохгүй байгаа юм. Энэ дээр ийм байна. Энэ хууль батлагдаад нэлээн удчихсан, урт нэртэй ийм хууль гэдэг боловч уул, устай. Тэгээд сүүлийн хэдэн жил манайх, Монгол Улс төв Азийн өндөрлөг ийм газар оршдог. Сүүлийн хэдэн жил хичнээн гол, горхи ширгэв? 1 модны оронд 10 мод тарина гээд, гол ногоогоо сайхан болгоно гээд яриад байдаг. Түүгээрээ бол өчнөөн олон мод.
З.Энхболд:  -Ганбат гишүүн холбогдолгүй юм ярьж байгаа учраас би микрофон тасаллаа. 

Одоо саналаа хураая.

Бадмаанямбуугийн Бат-Эрдэнэ гишүүний гаргасан саналыг дэмжье гэдгээр санал хураая.

Санал хурааж байна.

47 гишүүн оролцож, 32 гишүүн зөвшөөрч, 68,1 хувийн саналаар дэмжигдлээ.

Дараагийн санал.
“2.1.Тусгай зөвшөөрөл эзэмшигчтэй Байгаль орчны асуудал эрхэлсэн төрийн захиргааны төв байгууллага, Геологи уул уурхайн асуудал эрхэлсэн төрийн захиргааны байгууллага болон тухайн аймгийн Засаг дарга гэрээ хийж, хяналтыг мэргэжлийн хяналтын асуудал эрхэлсэн төрийн захиргааны байгууллага хэрэгжүүлнэ. Санал гаргасан ажлын хэсэг.

Дэмжье гэдгээр санал хураая.

48 гишүүн оролцож, 31 гишүүн зөвшөөрч, 64,6 хувийн саналаар дэмжигдлээ.

3 дахь санал.
“2.2.Ашиглалтын тусгай зөвшөөрөл эзэмшигч нь олборлолт явуулсан талбайд нөхөн сэргээлт хийгээгүй тохиолдолд нөхөн сэргээлт хийхэд гаргах зардлыг тусгай зөвшөөрөл эзэмшигч бүрийн ашиглалт явуулсан хугацаанд олсон орлоготой нь уялдуулан нөхөж гаргуулна.” Ажлын хэсэг санал гаргаж, Байнгын хороо дэмжсэн байна. 

Дэмжье гэдгээр санал хураая.

Санал хураалт.

49 гишүүн оролцож, 37 гишүүн зөвшөөрч, 75,5 хувийн саналаар дэмжигдлээ.

2 дугаар санал.

2.Төслийн 1 дүгээр зүйл буюу хуульд нэмэлтээр орж байгаа 3 дугаар зүйлийг доор дурдсан байдлаар өөрчлөн найруулах:
“3 дугаар зүйл. Гол мөрний урсац бүрэлдэх эхийн бүсэд олгогдсон тусгай зөвшөөрлүүдийг цуцлах, усны сан бүхий газрын энгийн хамгаалалтын бүсэд олборлолть явуулж эхэлсэн тусгай зөвшөөрөл бүхий талбайд холбогдох арга хэмжээ авах, нөхөн сэргээлт хийлгэх журам болон гэрээний загварыг Засгийн газар батална. Уг журам, гэрээнд тусгай зөвшөөрөл эзэмшигчтэй байгаль орчныг хамгаалах, нөхөн сэргээхэд зарцуулах зардлыг 100 хувь урьдчилан байршуулах нөхцөл, хяналт тавих төрийн байгууллагын албан тушаалтны хүлээх үүрэг, хариуцлагыг тус тус тусгасан байна.” Санал гаргасан ажлын хэсэг, Байнгын хороо дэмжсэн.

Санал хураая. 
Д.Ганбат: -Хөөе, Их Хурлын дарга аа, асуулт байна.
З.Энхболд:  -Ганбат гишүүн хэвийн байгаа юу? Батбаяр гишүүн шиг хэлмээргүй байна. Тийм учраас асуухгүй байсан нь дээр.

Санал хураалт.

49 гишүүн оролцож, 39 гишүүн зөвшөөрч, 79,6 хувийн саналаар дэмжигдлээ.

3.Төслийн 3 дугаар зүйлийн “энэ хууль батлагдсанаас хойш 6 сарын дотор” гэснийг “энэ хууль хүчин төгөлдөр болсноос хойш 3 сарын дотор” гэж өөрчлөх, хууль дагаж мөрдөх хугацааг ердийн журмаар тогтоох. Санал гаргасан ажлын хэсэг, Байнгын хороо дэмжсэн.

Дэмжье гэдгээр санал хураая. Бат-Эрдэнэ гишүүний ярьснаас эсрэг байна шүү дээ. Байнгын хороо чинь бүр эсрэгээр чангалсан байна. Хатууруулчихсан байна.

Санал хураалт.

49 гишүүн оролцож, 37 гишүүн зөвшөөрч, 75,5 хувийн саналаар дэмжигдлээ.
Найруулгын шинжтэй санал:
1.Төслийн 1 дүгээр зүйл буюу нэмэлтээр орж байгаа 4 дүгээр зүйлийн “шаардлага хангахгүй” гэснийг “гэрээ байгуулаагүй” гэж өөрчлөх.

2.Төслийн 3 дугаар зүйлийн “... ашиглалтын”, “хуулийн 2, 3 дугаар зүйлд заасан шаардлагыг хүлээн зөвшөөрч” гэснийг тус тус хасах.

3.Хуулийг дагаж мөрдөж эхлэх хугацааг ердийн журмаар тогтоосонтой уялдуулан дагаж өргөн мэдүүлсэн Ашигт малтмалын тухай хуульд нэмэлт оруулах тухай хуулийн дагаж мөрдөх хугацааг ердийн журмаар тогтоох. 

Найруулгын саналыг дэмжье гэдгээр санал хураая.

Санал хураалт.

49 гишүүн оролцож, 38 гишүүн зөвшөөрч, 77,6 хувийн саналаар дэмжигдлээ.

Үүгээр зарчмын зөрүүтэй саналаар санал хурааж дууслаа.

Байнгын хорооны саналаар Гол, мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай болон Ашигт малтмалын тухай хуульд нэмэлт оруулах тухай хуулиудын төслийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүллээ.

Дараагийн асуудал.
Төрөөс аж үйлдвэрийн талаар баримтлах бодлого батлах тухай Улсын Их Хурлын тогтоолын хэлэлцэх эсэх асуудлыг эхэлье.
Хууль санаачлагчийн илтгэлийг Аж үйлдвэрийн сайд Эрдэнэбат танилцуулна. Индэрт урьж байна.

Ажлын хэсгийг чуулганы завсарлагаар ажиллуулах шаардлагатай учраас хэлэлцэх эсэхийг нь шийдүүлэх хүсэлт тавьсан юм.

Хэлэлцэх эсэхийг нь шийдээд л болно.

-Сайд уншина.
Д.Эрдэнэбат: -Улсын Их Хурлын эрхэм гишүүд ээ, Аж үйлдвэрийн салбарын бүтээгдэхүүний нийт үйлдвэрлэл 2013 онд ДНБ-ий 30,3 хувийг эзэлж байгаа бөгөөд оны үнээр 9,8 их наяд төгрөг болж өссөн. Энэхүү өсөлтөд уул уурхайн олборлолт шууд нөлөөлж байгаа бөгөөд боловсруулах үйлдвэрлэлийн салбарын бүтээгдэхүүний ДНБ-нд эзлэх хувь хэмжээ буурах хандлагатай байна.

Манай улсын аж үйлдвэрийн салбарын бүтэц нь уул уурхай, хөдөө аж ахуйн түүхий эдэд тулгуурласан хялбар технологи дээр суурилсан өрөөсгөл бүтэцтэй байгаа бөгөөд экспортод гаргасан бараа, бүтээгдэхүүний 81,9 хувийг уул уурхайн бүтээгдэхүүн бүрдүүлж байна. Түүнчлэн экспортын бүтээгдэхүүний 97 хувийг технологийн багтаамжгүй болон нам технологи бүтээгдэхүүн эзэлж байгаа нь манай улсын аж үйлдвэрийн салбарын өрсөлдөх чадвар сул байгааг харуулж байгаа юм.

Аж үйлдвэрийн салбарын талаар бодлого, хөтөлбөрүүд Улсын Их Хурал, Засгийн газрын тогтоолоор удаа дараа батлагдсан боловч хэрэгжилт хангалтгүй, хэрэгжүүлэх механизм нь тодорхой бус, олон салбарт бодлогын асуудал хуваагдаж нэгдсэн бодлого, удирдлага, зохион байгуулалтгүй байсан нь салбарын хөгжилд сөргөөр нөлөөлж байна.

Иймд Аж үйлдвэрийн сайдын тушаалаар Төрөөс аж үйлдвэрийн талаар баримтлах бодлогыг боловсруулах үүрэг бүхий ажлын хэсэг байгуулагдан энэхүү баримт бичгүүдийн төслүүдийг боловсруулсан. Бодлогын баримт бичгийн төсөлд мэргэжлийн холбоод, бизнес эрхлэгчид, салбарын эрдэмтэд, судлаачид болон яамдын саналыг тусгасан болно.

Бодлогын зорилго нь аж үйлдвэрийн салбарыг дэвшилтэт техник, өндөр технологи, өрсөлдөх чадвар бүхий үйлдвэр, үйлчилгээг бий болгож Монгол Улсын тогтвортой хөгжлийг хангах тэргүүлэх салбар болгон хөгжүүлэхэд оршиж байгаа юм.

Зорилгыг хэрэгжүүлэхийн тулд 7 зорилтыг дэвшүүлсэн болно. Зорилтуудыг гурван үе шаттайгаар тус бүр 5 жилийн хугацаатай 2015-2030 онд хэрэгжүүлэхээр төлөвлөсөн байна. Зорилтыг хэрэгжүүлэх үе шат тус бүрээр таван жилийн стратеги төлөвлөгөө боловсруулж аж үйлдвэрийн байршлын газрын зургийг гарган Засгийн газраар батлуулан хэрэгжилтийг ханган ажиллах болно.

Бодлогыг хэрэгжүүлснээр боловсруулах аж үйлдвэрийн салбарын ДНБ-д эзлэх хувийн жин нэмэгдэж, үйлдвэрлэл, бүтээгдэхүүн, үйлчилгээгээр дотоодын хэрэгцээгээ хангаж дэлхийн болон бүс нутгийн хэмжээнд өрсөлдөх чадвартай эцсийн бүтээгдэхүүн экспортлогч орон болохыг зорьж байна. Түүнчлэн судалгаа, хөгжлийн боловсруулалтын ажлын үр дүнг эдийн засгийн эргэлтэд оруулж үйлдвэр, технологийн парк, үйлдвэрлэлийн кластер, ложистикийн сүлжээг хөгжүүлнэ. Анхаарал тавьсанд баярлалаа.
З.Энхболд:  -Тогтоолын төслийн талаарх Эдийн засгийн байнгын хорооны санал, дүгнэлтийг Улсын Их Хурлын гишүүн Ганхуяг танилцуулна. Индэрт урьж байна.
Д.Ганхуяг: -Улсын Их Хурлын дарга, эрхэм гишүүд ээ, Монгол Улсын Засгийн газраас “Төрөөс аж үйлдвэрийн талаар баримтлах бодлого батлах тухай” Улсын Их Хурлын тогтоолын төслийг 2015 оны 2 дугаар сарын 6-ны өдөр Улсын Их Хуралд өргөн мэдүүлснийг Эдийн засгийн байнгын хороо 2 дугаар сарын 17-ны өдрийн хуралдаанаараа хэлэлцээд тогтоолын төслийг хуралдаанд оролцсон гишүүдийн олонхын саналаар Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэж үзлээ.

Тогтоолын төсөлд аж үйлдвэрийн салбарыг дэвшилтэт техник, технологид суурилан өрсөлдөх чадвар бүхий үйлдвэрлэл, үйлчилгээг бий болгож тогтвортой хөгжлийг хангах тэргүүлэх салбар болгохоор тусгасан байна.

Улсын Их Хурлын эрхэм гишүүд ээ, Төрөөс аж үйлдвэрийн талаар баримтлах бодлого батлах тухай Улсын Их Хурлын тогтоолын төслийг хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Ажлын хэсгийн гишүүдийг танилцуулъя.

Эрдэнэбат сайдаас гадна,

Баттогтох  -Аж үйлдвэрийн яамны Стратегийн бодлого, төлөвлөлтийн газрын даргыг түр орлон гүйцэтгэгч

Нэмэхбаяр
-Хүнд үйлдвэрийн бодлогын газрын   даргын үүргийг түр орлон гүйцэтгэгч

Золтуяа
-Худалдааны бодлого, зохицуулалтын газрын даргын үүргийг түр орлон гүйцэтгэгч

Билгүүн
-Жижиг дунд үйлдвэрийн бодлогын хэрэгжилтийг зохицуулах газрын даргын үүргийг түр орлон гүйцэтгэгч

Энхбаяр
-Хяналт шинжилгээ, үнэлгээ, дотоод аудитын газрын даргын үүргийг түр орлон гүйцэтгэгч

Баясгалан
-Стратегийн бодлого, төлөвлөлтийн газрын мэргэжилтэн.

Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулттай гишүүд байна уу?

-Алга байна.

Гишүүд завсарлагаар тухтай үзээд.

Үг хэлэх гишүүд байна уу?

-Үг хэлэх гишүүд алга байна.

Санал хураая.

Байнгын хорооны саналаар “Төрөөс аж үйлдвэрийн талаар баримтлах бодлого батлах тухай” Улсын Их Хурлын тогтоолын төслийг хэлэлцэх нь зүйтэй гэсэн санал хураая.

Санал хураалт.

50 гишүүн оролцож, 44 гишүүн зөвшөөрч, 88 хувийн саналаар тогтоолын төслийг хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Одоо саяын гарсан асуудлуудаар дөрвөн Байнгын хороогоо хуралдуулаад тэгээд сайдын асуудлаар чуулганаа үргэлжлүүлье.
Эдийн засгийн байнгын хороо “А” танхимд, Төрийн байгуулалтын байнгын хороо “Г” танхимд, Төсвийн байнгын хороо “Б” танхимд, Байгаль орчин, хөдөөгийн хөгжлийн байнгын хороо “В” танхимд.
З.Энхболд:  -Хуралдаанаа үргэлжлүүлье.

2015 оны намрын ээлжит чуулганы 2 дугаар сарын 18-ны өдрийн үдээс хойших нэгдсэн хуралдаан Байнгын хороодын хуралдааны дараа үргэлжилж байна. Дөрвөн Байнгын хороо хурлаа хийж материалаа тараасан байгаа.

Хэлэлцэх асуудлын дарааллыг танилцуулъя.

1.Эдийн засгийн хүндрэлийг даван туулах арга хэмжээний тухай Улсын Их Хурлын тогтоолын төслийн эцсийн хэлэлцүүлэг.

2.Гол, мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай, Ашигт малтмалын тухай хуульд нэмэлт оруулах тухай хуулиудын төслийн эцсийн хэлэлцүүлэг.

3.Өрийн удирдлагын тухай болон холбогдох бусад хуульд нэмэлт, өөрчлөлт оруулах тухай хууль тогтоолуудын төсөл, эцсийн хэлэлцүүлэг.

4.Ашигт малтмалын тухай хуульд нэмэлт оруулах тухай хуулийн төслийн анхны хэлэлцүүлэг.

5.Сонгуулийн ерөнхий хорооны дарга, нарийн бичгийн даргыг томилох, чөлөөлөх тухай Улсын Их Хурлын тогтоолын төсөл.

6.Зарим Байнгын хорооны бүрэлдэхүүнд өөрчлөлт оруулах тухай Улсын Их Хурлын тогтоолын төсөло.

7.Засгийн газрын гишүүнийг огцруулах тухай асуудал.

8.Улсын Их Хурлын 2014 оны намрын ээлжит чуулганы хаалт.

Хэлэлцэх асуудал дээр саналтай гишүүд байна уу? Энэ болохгүй гэвэл Цагаан сарын дараа үргэлжлүүлэн хуралдаж болно. Болно гэвэл одоо ингээд дуусгая.

Тэгвэл цаг сунгаж хуралдах уу?

-Цаг сунгаж хуралдъя.

Эхний асуудал.
Эдийн засгийн хүндрэлийг даван туулах арга хэмжээний тухай Улсын Их Хурлын тогтоолын төслийн эцсийн хэлэлцүүлэг явуулна.
Төслийн талаарх Эдийн засгийн байнгын хорооны танилцуулгыг Улсын Их Хурлын гишүүн Батсуурь танилцуулна. Индэрт урьж байна.
Ж.Батсуурь: -Улсын Их Хурлын дарга, эрхэм гишүүд ээ, эдийн засгийн хүндрэлээс гарах арга хэмжээний тухай тогтоолын төслийн анхны хэлэлцүүлгийг Улсын Их Хурлын 2015 оны 2 дугаар сарын 17-ны өдрийн нэгдсэн хуралдаанаар хэлэлцээд төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.

Тус Байнгын хороо уг тогтоолын төслийг эцсийн хэлэлцүүлэгт бэлтгэсэн тухай асуудлыг 2015 оны 2 дугаар сарын 18-ны өдрийн хуралдаанаар хэлэлцэж нэгдсэн хуралдааны анхны хэлэлцүүлгээр олонхын дэмжлэг авсан зарчмын болон найруулгын шинжтэй саналуудыг дараах байдлаар төсөлд тусгалаа. Үүнд:

1.Тогтоолын төслийн нэрийг “Эдийн засгийн хүндрэлээс гарах арга хэмжээний хөтөлбөр батлах тухай” гэж өөрчлөн 3 дахь заалтад тухайн арга хэмжээг хэрэгжүүлээгүй тохиолдолд холбогдох албан тушаалтанд хариуцлага тооцох тухай заалт нэмлээ.

2.Төмрийн хүдрийн баяжмалын экспортыг нэмэгдүүлэх, гадаад орнуудтай байгуулсан хөнгөлөлтийн ерөнхий тогтолцоог өргөжүүлэх замаар экспортын үйлдвэрлэлийн эрэлт, нийлүүлэлтийг нэмэгдүүлэх зэрэг заалтыг төсөлд нэмж тусгалаа.

3.Эгийн голын усан цахилгаан станц төслийг хөтөлбөрийн концессын хэсгээс хасч, импортыг орлуулах үйлдвэрийг дэмжих хэсэгт оруулах, зарим төсөл, арга хэмжээг хэрэгжүүлэх арга хэмжээг наашлуулан 2015 оны эхний хагаст хэрэгжиж эхлэх зэрэг өөрчлөлтүүдийг хавсралтад тусгалаа.

4.”Гол нарийн бараа, бүтээгдэхүүний үнийг тогтворжуулах” хөтөлбөрийг зах ээлийн зарчимд шилжүүлэх, ашигт малтмалын хайгуулын тусгай зөвшөөрөл олгох үйл явцыг цахимжуулах, Дарханы төмөрлөгийн үйлдвэрийг түшиглэн металлургийн цогцолборын барилгын ажлыг эхлүүлэхтэй холбогдсон заалтуудыг төслөөс хаслаа.

5.Тогтоолын нэр өөрчлөгдсөнтэй холбоотой болон томьёоллыг ойлгомжтой болгосон зэрэг найруулгын шинжтэй өөрчлөлтүүдийг төсөлд оруулсан болно. 

Тогтоолын төслийн эцсийн хэлэлцүүлгийг Байнгын хороогоор хийх үед Улсын Их Хурлын гишүүн Ж.Батсуурь тогтоолын төслийн хавсралтын 2 дахь хэсгийн 2.2 болон 6 дахь хэсгийн 6.2 дахь заалтуудыг Засгийн газрын өргөн мэдүүлсэн төслөөр нь үлдээх зарчмын зөрүүтэй санал гаргасныг хуралдаанд оролцсон гишүүдийн 2/3-ын саналаар дэмжсэн болно.

Тогтоолын төслийн эцсийн хувилбар, зарчмын зөрүүтэй саналын томьёоллыг та бүхэнд тараасан байгаа. 

Улсын Их Хурлын эрхэм гишүүд ээ, “Эдийн засгийн хүндрэлээс гарах арга хэмжээний хөтөлбөр” батлах тухай Улсын Их Хурлын тогтоолын төслийг баталж өгөхийг та бүхнээс хүсье. Анхаарал тавьсанд баярлалаа.
З.Энхболд:  -Ажлын хэсэгт Сангийн сайд, Сангийн яамны Төрийн нарийн бичгийн дарга Ганцогт, Батхүрэл, Ганбаяр байна.

Байнгын хорооны танилцуулгатай холбогдуулан асуулттай гишүүд байна уу?

-Асуулттай гишүүд алга байна.

Дэмжсэн зарчмын зөрүүтэй хоёр санал байна.
Эдийн засгийн хүндрэлээс гарах арга хэмжээний хөтөлбөр” батлах тухай Улсын Их Хурлын тогтоолын төслийн талаарх Эдийн засгийн байнгын хорооны зарчын зөрүүтэй саналын томьёолол.
Эдийн засгийн байнгын хорооны дэмжсэн санал.

1.Төслийн хавсралтын 2 дахь хэсгийн 2.2 дахь заалтыг Засгийн газрын өргөн мэдүүлсэн төслөөр нь үлдээх.

Саналыг дэмжье гэсэн гишүүд саналаа өгье.

46 гишүүн оролцож, 45 гишүүн зөвшөөрч, 97,8 хувийн саналаар дэмжлээ.

2.Төслийн хавсралтын 6 дахь хэсгийн 6.2 дахь заалтыг Засгийн газрын өргөн мэдүүлсэн төслөөр нь үлдээх. 

Энэ Тавантолгойн заалт уу? Тавантолгойг одоо явж байгаа заалтаар нь явуул гэж байгаа юмуу?

-Баасанхүү гишүүн.
О.Баасанхүү: -Баярлалаа. Надад ийм асуулт байна. Өнөөдөр Өргөдлийн байнгын хороон дээр бас асуудал хэлэлцсэн байгаа. Иргэдийн 1072 ширхэг хувьцааг эдийн засгийн эргэлтэд оруулж, иргэдийн эрх ашгийг хамгаалсан байдлаар гэрээндээ тусгайлсан бүлэг оруул гээд Байнгын хорооны тогтоол баталчихсан байгаа юм. Тэгэхээр энэ орж ирж байгаа зүйл тэр тогтоолтойгоо харшлахаар байна уу, харшлахааргүй байна уу гэдэг дээр хариулж өгнө үү. Баярлалаа.
З.Энхболд:  -Батсуурь дарга хариулъя.
Ж.Батсуурь: -Өргөдлийн байнгын хорооны тогтоол дөнгөж өнөөдөр үдээс хойш гарсан л даа. Тэгэхээр яг энэ Өргөдлийн байнгын хорооны тогтоолын зарчмаар тусгагдаагүй. Гэхдээ үүнтэй харшлах зүйл огт байхгүй. Ер нь бас түүнийг хэрэгжүүлэх, албажуулах, өөрөөр хэлбэл, хувьцаа эзэмшигчдийн эрхийг хангах, тэдэнд хувьцааг олгосон хувьцаагаа баталгаажуулах, цаашид хувьцааны ноогдол ашгийг олгох асуудлыг эрчимжүүлэхээр. Өөрөөр хэлбэл, харшлахгүйгээр энэ тогтоол төлөвлөгөөнд туссан байгаа.
З.Энхболд:  -Би яагаад асуугаад байгаа вэ гэхээр одоо явж байгаа Засгийн газрын хийх гэж байгаа гэрээ бол нүүрсний үнэ 85-аас доош байх үед 2 хувийн тусгай роялти авна, Эрдэнэс-Тавантолгой компанид үүнээс өөр иргэдийн 1072-ын мөнгийг өгөх орлого байхгүйгээр, ингээд 30 жилээр явах гэж байна л даа. 85-аас дээш гарвал 3, 4, 5 гээд өсөх л юм билээ. Гэхдээ хэзээ ч тэр 8 хувь гэдэг рүү орохгүй. Тэр 2 хувийнх нь жилийн орлого хэд байх вэ гээд тооцохоор 25 сая доллар, 30 сая тонн нүүрс гаргасан тохиолдолд. Түүнийгээ хувьцаа эзэмшигчиддээ хуваагаад үзэхээр 25 саяыг 3 саяд хуваахаар 1 хувьцаа эзэмшигчид 8 долларын ноогдол ашгийг 30 жил авахаар ийм байгаа учраас би 1072-ын асуудлыг шийдэхгүй асуудал байна гэдэг саналыг Аюулгүйн зөвлөл дээр хэлсэн байгаа.

Одоогийн байдлаар ингэж явахыг, энэ саналыг дэмжих юм бол 8 доллартай л үлдэх. Бид нарын ярьсан юм бол 8 биш шүү дээ. Тийм л асуулт байгаа юм.

-Ганхуяг гишүүн.
Д.Ганхуяг: -Тавантолгойг эдийн засгийн эрэлтэд оруулах хамгийн гол тогтоол нь 2010 оны Улсын Их Хурлын 39 дүгээр тогтоол байгаа. Тэр тогтоолоор хөрөнгө оруулагчийн консорциумыг сонгоод хөрөнгө оруулалтын гэрээний төслөө Улсын Их Хуралд танилцуул гэж 5 дугаар заалт нь ийм үүрэг өгсөн байгаа.

Гэтэл энэ эдийн засгийн хүндрэлийг давах арга хэмжээний төслийн 6.2-т зөрчилдсөн заалт орчихоод байгаа юм. “гэрээг байгуулж” гэж байгаа юм. Тэгэхээр өөрөөр хэлбэл, Улсын Их Хуралд битгий танилцуул гэсэн ийм чиглэл болчихоод, тэгээд нэгэнт ажил нь явж байгаа юм чинь энэ Тавантолгойтой холбоотой юм хэрэггүй гэдэг байдлаар би Эдийн засгийн байнгын хороон дээр 6.2-ыг хасчих гээд.

Нөгөө талаар, энд тодорхой бус тоо тавьчихаад байгаа байхгүй юу. 1 тэрбум ам.доллар оруул гээд. Тэгээд хөрөнгө оруулагчидтай ярилцаж байгаад 1 тэрбум юму,у 4 тэрбум юмуу хэн мэдэх вэ дээ. Тэгэхээр ийм ойлгомжгүй юм оруулчих юм.

Нөгөө талаас өмнө нь гарсан Улсын Их Хурлын тогтоолтойгоо зөрчилдөж байгаа. Өөрөөр хэлбэл, гэрээ байгуулах гээд байгуулчихаад ороод ирнэ. Байгуулчихсан гэрээг Улсын Их Хурал хэлэлцээд яах вэ дээ. 39 дүгээр тогтоолоор бол хөрөнгө оруулалтын гэрээний төслийг Улсын Их Хуралд танилцуул гээд ийм байдалтай байгаа.

Улсын Их Хурал дээр ажил удаан явж байгаа нь үнэн л дээ. Гэхдээ бид бас төрийн эрх барих дээд байгууллага, ард түмнээс төлөөлөгдсөн хүмүүс. Олон, арван жил ашиглагдах Тавантолгойн ордын хөрөнгө оруулалтын гэрээний төслийг ядаж бид ярих ёстой шүү дээ. Тийм үүрэгтэй болов уу гэж бид ингэж бодож байгаа юм. Монгол Улсад ямар ч албан тушаалтан Монгол Улсын хуулийн дор байх ёстой. Энэ гэрээг байгуулж гээд үүгээр үүрэг өгчихөөр юу болж байна вэ гэхээр, зүгээр тэгээд байгуулагдаад явчихна. Түүнийг дэмжиж байгаа л гэж ингэж ойлгож байгаа. Ингэж оруулж болохгүй юм. Тийм учраас Тавантолгой угаасаа явж байгаа юм чинь үүнийг хасаач гэснэ санал оруулсан чинь эргээгээд босгоод байна. Ингэж болж байгаа юмуу? Үүний хариуцлагыг хэн хүлээх юм бэ?
З.Энхболд:  -Батсуурь дарга.
Ж.Батсуурь: -Энэ саналыг эргээд татъя гэсэн санал оруулсан шүү дээ. Тэгвэл эргээд татчихаж болно шүү дээ, дарга аа?
З.Энхболд:  -Татлаа гээд асуудал шийдэгдэхгүй л дээ. Төсөл чинь хэвээрээ үлдчих байхгүй юу. 
Ж.Батсуурь: -Тэгвэл сая 2/3-оор босгочихсон байгаа шүү дээ. Түүгээр нь явчихаар эргээд Ганхуяг гишүүний хэлж байгаагаар явчихна шүү дээ. 
З.Энхболд:  -Ганхуягийн санал түрүүчийн чуулганаар дэмжигдээгүй шүү дээ. 
Ж.Батсуурь: -Дэмжигдсэн байхгүй юу.
З.Энхболд:  -Дэмжигдээгүй.
Ж.Батсуурь: -Дэмжигдээгүйг нь сая эргээд 2/3-оор оруулаад ирж байгаа гэж ойлгож, би 2/3-оор санал хураасан шүү дээ.
З.Энхболд: -Тэгвэл энэ томьёолол чинь буруу байна л даа.
Ж.Батсуурь: -Тэгвэл томьёоллоо хуучнаар нь биччихэж, солигдсон байх ёстой байхгүй юу. Би сая учрыг нь ойлголоо. Сая бид нар 2/3-оор оруулсан байхгүй юу. Би тэгж ойлгож оруулсан шүү дээ.
З.Энхболд:  -Ганхуягийн саналыг 2/3-оор оруулж байгаа бол томьёолол чинь ингэж байх ёстой. Засгийн газрын өргөн мэдүүлсэн төслөөс хасах эдгээр орж ирэх ёстой. Эсрэгээр байхгүй юу.
Ж.Батсуурь: -Манайхан томьёоллоо андуураад солиод биччихсэн байна, дарга аа. Тийм, эсрэгээр байгаа юм байна. Манайхан тэгвэл андуураад эсрэгээр нь оруулаад иржээ.
З.Энхболд: -Тэгвэл төслийн хавсралтын 6 дахь хэсгийн 6.2 дахь заалтыг Засгийн газрын өргөн мэдүүлсэн төслөөс хасах гэдгийг дэмжих гэдгээр санал хураах уу?

Ерөнхий сайдтай би ярьсан юм. Чуулган эхлэхээр 39 дүгээр тогтоолоо хүчингүй болгох санал оруулж ирье. Гэхдээ 1072 хувьцаанд ноогдох ноогдол ашгийг 8 биш байхаар тодорхой саналтай орж ирье гэж ярьсан. Тийм учраас одоо гэрээг үргэлжлүүл гэдэг заалтыг дэмжих боломжгүй. Тэгвэл бид техникийн хувьд 39-ийг хүчингүй болгох ёстой байхгүй юу. Тэгэхээр хаврын чуулган эхлэхээр ярья. Тэр хүртэл гэрээ байхгүй гэж ерөнхий сайд тайлбарлаад ойлголцоод явж байгаа юм.

Төслийн хавсралтын 6 дахь хэсгийн 6.2 дахь заалтыг Засгийн газрын өргөн мэдүүлсэн төслөөс хасах гэдгийг дэмжье гэдгээр санал хураая. Ингэчихвэл хавар шийдэгдэнэ гэсэн үг.

Санал хураалт.

45 гишүүн оролцож, 37 гишүүн зөвшөөрч, 82,2 хувийн саналаар дэмжигдлээ.

Байнгын хорооноос гаргасан зарчмын зөрүүтэй саналаар санал хурааж дууслаа.

-Батсуурь гишүүн.
Ж.Батсуурь: -10-ын 15 дээр Эгийн голын усан цахилгаан станцын төслийн бэлтгэл ажлыг хангах, барих, ашиглах, шилжүүлэх гэж концесс байхгүй учраас энэ ажлыг “хангаж эхлүүлэх” гэдэг үгээр санал хураагдаад орсон юм. Тэгсэн, энэ бичлэгийг нь засаагүй оруулсан байна. Энэ редакцийн санал уу?
З.Энхболд: -Эгийн гол дээр миний уншсан санал дээр “барих, ашиглах, шилжүүлэх” гэдэг үг байгаагүй шүү дээ.
Ж.Батсуурь:  -Тийм, зөв уншсан. Гэхдээ одоо бичиглэл дээр нь андуурагдаад бичигдсэн байна шүү гэж.
З.Энхболд:  -Бичиглэл дээр алдаатай гаргасан бол санал хураасан томьёоллоороо л явна. Бичсэнээр явахгүй. Эцсийн редакц дээр тавьж тараасан нь санал хураасан томьёоллоос буруу байгаа учраас тэр бол техникийн алдаа. Батсуурь гишүүний саналаар “барих, ашиглах, шилжүүлэх” гэдэг зүйл огт яригдаагүй бөгөөд санал хураагдаагүй байна.
Ж.Батсуурь: -“хангаж эхлүүлэх” гэдэг үг.
З.Энхболд:  -Тийм, “эхлүүлэх” гэдэг дээр байгаа.
Ж.Батсуурь: -Баярлалаа.
З.Энхболд:  -Санал хураая. Байнгын хорооны саналаар Эдийн засгийн хүндрэлийг давах арга хэмжээний тухай Улсын Их Хурлын тогтоолын төслийг баталъя гэсэн санал хураая.

Санал хураалт.

47 гишүүн оролцож, 46 гишүүн зөвшөөрч, 97,9 хувийн саналаар дэмжигдлээ.

Гишүүд, ажлын хэсэгт баярлалаа.

Дараагийн асуудал.
Гол, мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай болон Ашигт малтмалын тухай хуульд нэмэлт оруулах тухай хуулиудын төслийн эцсийн хэлэлцүүлэг явуулъя.
Төслийн талаарх Байгаль орчин, хүнс, хөдөө аж ахуйн байнгын хорооны танилцуулгыг Улсын Их Хурлын гишүүн Сундуйн Батболд танилцуулна. Индэрт урьж байна.
Су.Батболд: -Улсын Их Хурлын дарга, эрхэм гишүүд ээ, Монгол Улсын Засгийн газраас 2013 оны 9 дүгээр сарын 10-ны өдөр Улсын Их Хуралд өргөн мэдүүлсэн Гол, мөрний урсац бүрэлдэх усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төсөл, түүнийг дагаж өргөн мэдүүлэгдсэн Ашигт малтмалын тухай хуульд нэмэлт оруулах тухай хуулийн төслүүдийн анхны хэлэлцүүлгийг 2015 оны 2 дугаар сарын 18-ны өдрийн Улсын Их Хурлын чуулганы нэгдсэн хуралдаанаар хийж, төслийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн болно.

Байгаль орчин, хүнс, хөдөө аж ахуйн байнгын хороо дээрх хуулийн төслүүдийг эцсийн хэлэлцүүлэгт бэлтгэсэн талаарх асуудлыг 2015 оны 2 дугаар сарын 18-ны өдрийн хуралдаанаар хэлэлцээд дараах танилцуулгыг Улсын Их Хурлын чуулганы нэгдсэн хуралдаанд оруулахаар шийдвэрлэлээ.

Улсын Их Хурлын чуулганы дэгийн тухай хуулийн 23.1-д заасны дагуу нэгдсэн хуралдаан анхны хэлэлцүүлгээр санал хурааж шийдвэрлэсэн зарчмын болон найруулгын шинжтэй саналуудыг дараах байдлаар төсөлд тусгалаа. Үүнд:

1.Гол мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хууль батлагдахаас өмнө олгогдсон тусгай зөвшөөрлийг эзэмшигч нь үйл ажиллагаагаа үргэлжлүүлэхийг хүсвэл энэ хууль хүчин төгөлдөр болсноос хойш 3 сарын дотор Геологи уул уурхайн асуудал эрхэлсэн төрийн захиргааны байгууллагад өргөдөл гаргахаар.

2.Төслийн 2 дугаар зүйлийг тусгай зөвшөөрөл эзэмшигчтэй Байгаль орчны асуудал эрхэлсэн төрийн захиргааны төв байгууллага, Геологи, уул уурхайн асуудал эрхэлсэн төрийн захиргааны байгууллага болон тухайн аймгийн Засаг даргатай гэрээ байгуулж, гэрээний хэрэгжилтэд тавих хяналтыг тухайн орон нутаг болон хяналтын асуудал эрхэлсэн төрийн захиргааны байгууллага хэрэгжүүлэхээр өөрчлөн найруулж, мөн тусгай зөвшөөрөл нь ойн сан бүхий газарт олгогдсон бол Ойн тухай хуулийн холбогдох зүйл, заалтад заасны дагуу хэрэгжүүлэхээр, усны сан бүхий газрын хамгаалалтын бүсэд олгогдсон бол энгийн хамгаалалтын бүсийг 200 метрээр тогтоохоор, мөн тусгай зөвшөөрөл эзэмшигч нь олборлолт явуулсан талбайд нөхөн сэргээлт хийлгүй орхисон тохиолдолд  нөхөн сэргээлт хийхэд гаргах зардлыг ашиглалт явуулсан хугацаанд олсон орлоготой нь уялдуулан нөхөн гаргуулахаар нэмж тусгав.

3.Төслийн 3 дугаар зүйлийг тусгай зөвшөөрөл нь гол мөрний урсац бүрэлдэх эхэд олгогдсон бол цуцлахаар, олборлолт хийгдсэн газарт нөхөн сэргээлт хийлгэх журам болон тусгай зөвшөөрөл эзэмшигчтэй байгуулах гэрээний загварыг Засгийн газар батлахаар, энэ журам болон гэрээнд байгаль орчныг хамгаалах, нөхөн сэргээхэд зарцуулах зардлыг 100 хувь байршуулах нөхцөл, хяналт тавих төрийн байгууллага, албан тушаалтны хүлээх үүрэг хариуцлагыг тодорхой тусгахаар өөрчлөн найрууллаа.

4.Гол мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгэх явцад Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нийцүүлэн агуулга, зарчмыг алдагдуулахгүйгээр төсөлд дараах найруулгын шинжтэй өөрчлөлтүүдийг тусгасан болно. 

Төслийн 2 ба 3 дугаар зүйл өөрчлөн найруулагдаж байгаатай уялдуулан төсөлд нэмэлтээр орж байгаа 4 дүгээр зүйлийн “шаардлага хангахгүй” гэснийг “гэрээ байгуулаагүй” гэж өөрчлөх, төслийн 3 зүйлийн “... ашиглалтын” гэснийг, мөн төслийн нэмэлтээр орж байгаа 3 дугаар зүйлийн “хуулийн 2, 3 дугаар зүйлд заасан шаардлагыг хүлээн зөвшөөрч” гэснийг тус тус хасахаар найруулгын засвар хийлээ.

Гол, мөрний урсац бүрэлдэх усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төсөл, түүнийг дагаж өргөн мэдүүлэгдсэн Ашигт малтмалын тухай хуульд нэмэлт оруулах тухай хуулийн төслүүдийн эцсийн хувилбарын төсөл болон Байгаль орчин, хүнс, хөдөө аж ахуйн байнгын хорооны танилцуулгыг та бүхэнд тараасан болно.

Улсын Их Хурлын эрхэм гишүүд ээ, дээрх нэр бүхий хуулийн төслүүдийг эцсийн хэлэлцүүлэгт бэлтгэсэн талаар Байгаль орчин, хүнс, хөдөө аж ахуйн байнгын хорооноос гаргасан танилцуулга болон хуулийн төслүүдийг хэлэлцэн шийдвэрлэж, баталж өгөхийг та бүхнээс хүсье. Анхаарал тавьсанд баярлалаа.
З.Энхболд:  -Ажлын хэсгийг танилцуулъя. 

Уул уурхайн яамнаас Жигжид сайд

Батхүү
-Тус яамны бодлогын    хэрэгжилтийг зохицуулах газрын дарга

Жавхланболд
-Хяналт, шинжилгээ, үнэлгээ, дотоод аудитын газрын дарга

Байгаль орчин, ногоон хөгжил, аялал жуулчлалын яамнаас Оюунхорол сайд

Булган
-Тус яамны Төрийн нарийн бичгийн даргын үүрэг гүйцэтгэгч

Банзрагч 
-Ойн бодлого, зохицуулалтын  газрын дарга

Мөнх-Эрдэм  -Газар зохион байгуулалт болон усны нэгдсэн бодлого, зохицуулалтын газрын дарга

Батзаяа
-Ой, ус тусгай хамгаалалттай газрын кадастрын хэлтсийн дарга

Байнгын хорооны танилцуулгатай холбогдуулан асуулттай гишүүд байна уу?

-Алга байна.

Санал хураалт байхгүй юм уу?

-Санал байхгүй юм байна.

Та нар Өрийн удирдлагын хуультай хольчихсон, хуудас нь шал өөр юм болоод явчихсан байна.

Санал хураана. Байнгын хорооны саналаар Гол, мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураая.

Санал хураалт.

44 гишүүн оролцож, 40 гишүүн зөвшөөрч, 90,9 хувийн саналаар дэмжлээ.

Ашигт малтмалын тухай хуульд нэмэлт оруулах тухай хуулийн төслийг баталъя гэсэн санал хураая. Дагаж өргөн баригдсан хууль байгаа.

42 гишүүн оролцож, 40 гишүүн зөвшөөрч, 95,2 хувийн саналаар батлагдлаа.

Гишүүд, ажлын хэсэгт баярлалаа.

Удаан хугацаанд хэрэгждэггүй байсан байгаль орчноо хамгаалах ёстой хууль, түүнийг хэрэгжүүлэх заалт Засгийн газар оруулж ирсэн. Түүнээс, бусад цөөхөн хэдэн гишүүдийн яриад байгаа шиг тийм зүйл байгаагүй. Хууль хэвээрээ үлдсэн байгаа. Тэр хуулиас тухайн үед лицензтэй байсан хүмүүсийг нөхөн олговор өгөх боломжгүй учраас үргэлжлүүлэн ашиглахыг зөвшөөрч үүнээс хойш лиценз өгөхөөргүй болж байгаа юм.

Дараагийн асуудал.
Өрийн удирдлагын тухай болон холбогдох бусад хуульд нэмэлт, өөрчлөлт оруулах тухай хуулийн төслийн эцсийн хэлэлцүүлэг явуулъя.
Хууль, тогтоолуудын төслийн талаарх Төсвийн байнгын хорооны танилцуулгыг Улсын Их Хурлын гишүүн Эрдэнэчимэг танилцуулна. Индэрт урьж байна.
Л.Эрдэнэчимэг:  -Улсын Их Хурлын дарга, эрхэм гишүүд ээ, Монгол Улсын ЗАсгийн газраас 2015 оны 2 дугаар сарын 5-ны өдөр Улсын Их Хуралд өргөн мэдүүлсэн Өрийн удирдлагын тухай болон түүнтэй хамт өргөн мэдүүлэгдсэн хуулийн төслүүдийн анхны хэлэлцүүлгийг Улсын Их Хурлын чуулганы 2015 оны 2 дугаар сарын 18-ны өдрийн нэгдсэн хуралдаанаар хийж, эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

Төсвийн байнгын хороо уг хуулийн төслүүдийн эцсийн хэлэлцүүлгийг 2015 оны 2 дугаар сарын 18-ны өдрийн хуралдаанаараа хийлээ. 

Хуулийн төслийн эцсийн хэлэлцүүлгийг Байнгын хорооны хуралдаанаар хийх үед Өрийн удирдлагын тухай хуулийн төслийн анхны хэлэлцүүлгийн үед төсөлд зээлийн баталгаа гаргуулагч нь хийх гадаад зээллэгтэйгээ тэнцүү хэмжээгээр өөрийн эзэмшиж буй Засгийн газрын үнэт цаасыг барьцаалсан тохиолдолд тухайн зээллэгийн нийт дүнд Засгийн газрын өрийн баталгаа гаргаж болно гэсэн заалт нэмсэнтэй холбогдуулан үндэсний мөнгөн тэмдэгтийн ханшийн зөрүүнээс үүсэх эрсдэлийг баталгаа гаргуулагч этгээд хариуцахаар баталгааны гэрээнд тусгах заалтыг төсөлд нэмж тусгах, Төсвийн тогтвортой байдлын тухай хуулийн 10 дугаар зүйлийн 10.1.6 дахь заалтын 8.1-д заасан гэснийг 8 дугаар зүйлд заасан гэж өөрчлөх саналыг Улсын Их Хурлын гишүүн Л.Эрдэнэчимэг, Д.Ганхуяг, Ц.Даваасүрэн, Я.Санжмятав, М.Сономпил, Б.Чойжилсүрэн нар гаргасныг Байнгын хорооны хуралдаанд оролцсон гишүүд Улсын Их Хурлын чуулганы хуралдааны дэгийн тухай хуулийн 23.2.3-т заасныг үндэслэн санал хураалгасан бөгөөд уг саналуудыг гишүүдийн олонх нь дэмжсэн билээ.

Мөн төслүүдийн анхны хэлэлцүүлгийг нэгдсэн хуралдаанаар хийх үед Засгийн газрын өрийн баталгааг Засгийн газрын өрд тооцохоор болсонтой хоблогдуулан Засгийн газрын өрийн баталгааны хязгаартай холбоотой зүйл, заалтуудад өөрчлөлт оруулах санал хураалгасантай холбоотойгоор төслийн 16 дугаар зүйлийн гарчиг, 40 дүгээр зүйлийн 40.1 дэх хэсэг, 44 дүгээр зүйлийн 44.4 дэх хэсгийн өрийн хязгаар болон Засгийн газрын өрийн баталгааны хязгаар гэснийг Засгийн газрын өрийн хязгаар гэж өөрчлөх, төслийн 40 дүгээр зүйлийн 40.6 дахь хэсгийн “өрд” гэснийг хасах, төслийн 40 дүгээр зүйлийн 40.7 дахь хэсгийг төслөөс хасах саналуудыг төслийн эцсийн хувилбарт тусган нэгдсэн хуралдаанд оруулах нь зүйтэй гэж Байнгын хороо үзлээ.

Байнгын хорооноос гарсан санал, дүгнэлтийг хэлэлцэн Өрийн удирдлагын тухай болон түүнтэй хамт өргөн мэдүүлэгдсэн хууль, тогтоолын төслүүдийг баталж өгнө үү.
З.Энхболд:  -Ажлын хэсгийг танилцуулъя.

Эрдэнэбат

-Сангийн сайд

Ганцогт
-Сангийн яамны Төрийн нарийн бичгийн дарга 

Доржсэмбэд
-Сангийн яамны Хөгжлийн санхүүжилт, өрийн удирдлагын газрын дарга

Нарангэрэл
-Өрийн удирдлагын хэлтсийн дарга.

Асуулттай гишүүд байна уу?

-Асуулттай гишүүн алга байна.

Санал хураалгахаар оруулж ирсэн хоёр санал байна.
Өрийн удирдлагын тухай хуулийн төслийн талаарх зарчмын зөрүүтэй санал.
1.Төслийн 35 дугаар зүйлд 35.3 дахь хэсэг нэмсэнтэй холбогудулан энэ хэсэгт үндэсний мөнгөн тэмдэгтийн ханшийн зөрүүнээс үүсэх эрсдэлийг баталгаа гаргуулагч этгээд хариуцахаар баталгааны гэрээнд тусгана гэсэн өгүүлбэр нэмэх.

Дэмжье гэдгээр санал хураая.

Санал хураалт.

43 гишүүн оролцож, 41 гишүүн зөвшөөрч, 95,3 хувийн саналаар дэмжлээ.

Хоёр дахь санал.

2.Төслийн тогтвортой байдлын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй санал.
Төсвийн байнгын хоро дэмжсэн.

Төсвийн тогтвортой байдлын тухай хуулийн 10 дугаар зүйлийн 10.1.6 дахь заалтын 8.1-д заасан гэснийг 8 дугаар зүйлд заасан гэж өөрчлөх.

Дэмжье гэдгээр санал хураая.

Санал хураалт.

43 гишүүн оролцож, 34 гишүүн зөвшөөрч, 88,4 хувийн саналаар дэмжигдлээ.

Байнгын хорооноос гаргасан зарчмын зөрүүтэй саналаар санал хурааж дууслаа.

Одоо Байнгын хорооны саналаар хуулиа бүхэлд нь батлах, дагаж өргөн баригдсан хуулиудыг батлах санал хураалт явуулъя.

Байнгын хорооны саналаар Өрийн удирдлагын тухай хуулийн төслийг баталъя гэсэн санал хураая.

Санал хураалт.

43 гишүүн оролцож, 41 гишүүн зөвшөөрч, 95,3 хувийн саналаар дэмжлээ.

Өрийн удирдлагын тухай хуулийг дагаж мөрдөх журмын тухай хуулийн төслийг баталъя гэсэн санал хураая.

Санал хураалт.

43 гишүүн оролцож, 41 гишүүн зөвшөөрч, 95,3 хувийн саналаар батлагдлаа.

Төсвийн тогтвортой байдлын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураая.

43 гишүүн оролцож, 39 гишүүн зөвшөөрч, 90,7 хувийн саналаар батлагдлаа.

Төсвийн тухай хуулд нэмэлт, өөрчлөлт оруулах тухай хуулийн төслийг баталъя гэсэн санал хураая.

42 гишүүн оролцож, 41 гишүүн зөвшөөрч, 97,6 хувийн саналаар дэмжлээ.

Үнэт цаасны зах зээлийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураая.

43 гишүүн оролцож, 39 гишүүн зөвшөөрч, 92,9 хувийн саналаар дэмжлээ.

Төрийн аудитын тухай хуульд нэмэлт оруулах тухай хуулийн төслийг баталъя гэсэн санал хураая.

Санал хураалт.

42 гишүүн оролцож, 41 гишүүн зөвшөөрч, 97,6 хувийн саналаар дэмжлээ.

Валютын зохицуулалтын тухай хуульд өөрчлөлт оруулах тухай хуулийн төслийг баталъя гэсэн санал хураая.

Санал хураалт.

42 гишүүн оролцож, 38 гишүүн зөвшөөрч, 90,5 хувийн саналаар дэмжлээ.

Төв банкны тухай хуульд нэмэлт оруулах тухай хуулийн төслийг баталъя гэсэн санал хураая.

42 гишүүн оролцож, 39 гишүүн зөвшөөрч, 92,9 хувийн саналаар дэмжлээ.

Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураая.

Санал хураалт.

42 гишүүн оролцож, 39 гишүүн зөвшөөрч, 92,9 хувийн саналаар дэмжлээ.

Төрийн болон орон нутгийн өмчийн тухай хуульд нэмэлт оруулах тухай хуулийн төслийг баталъя гэсэн санал хураая.

42 гишүүн оролцож, 41 гишүүн зөвшөөрч, 97,6 хувийн саналаар дэмжлээ.

Концессын тухай хуульд нэмэлт оруулах тухай хуулийн төслийг баталъя гэсэн санал хураая.

42 гишүүн оролцож, 41 гишүүн зөвшөөрч, 97,6 хувийн саналаар дэмжлээ.

Хүнсний тухай хуульд өөрчлөлт оруулах тухай хуулийн төслийг баталъя гэсэн санал хураая.

43 гишүүн оролцож, 42 гишүүн зөвшөөрч, 97,7 хувийн саналаар дэмжлээ.

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд өөрчлөлт оруулах тухай хуулийн төслийг баталъя гэсэн санал хураая.

43 гишүүн оролцож, 43 гишүүн зөвшөөрч, 100 хувийн саналаар дэмжлээ.

Гадаадын зээл, тусламжийг зохицуулах тухай хуулийг хүчингүй болсонд тооцох тухай хуулийн төслийг баталъя гэсэн санал хураая.

41 гишүүн оролцож, 36 гишүүн зөвшөөрч, 83,7 хувийн саналаар дэмжлээ.

Өрийн удирдлагын тухай хууль батлагдсантай холбогдуулан авах арга хэмжээний тухай Улсын Их Хурлын тогтоолын төслийг баталъя гэсэн санал хураая.

Санал хураалт.

43 гишүүн оролцож, 42 гишүүн зөвшөөрч, 97,7 хувийн саналаар дэмжлээ.

Үүгээр Өрийн удирдлагын тухай хууль болон дагаж өргөн баригдсан хуулиуд батлагдаж дууслаа.

Удаан хугацаанд Улсын Их Хурал дээр хэлэлцэгдсэн өр менежментгүй явсан бол одоо менежменттэй явдаг зохицуулалттай болж байна.

Ажлын хэсэгт байсан гишүүдэд баярлалаа, Сангийн яамныханд баярлалаа.

Дараагийн асуудал.
Ашигт малтмалын тухай хуульд нэмэлт оруулах тухай хуулийн төслийн анхны хэлэлцүүлгийг явуулъя.
Төслийн талаарх Эдийн засгийн байнгын хорооны санал, дүгнэлтийг Улсын Их Хурлын гишүүн Дашзэвэгийн Зоригт танилцуулна. Индэрт урьж байна.
Д.Зоригт: -Улсын Их Хурлын эрхэм гишүүд ээ, Монгол Улсын Засгийн газраас 2015 оны 2 дугаар сарын 5-ны өдөр Улсын Их Хуралд өргөн мэдүүлсэн Ашигт малтмалын тухай хуульд нэмэлт оруулах тухай хуулийн төслийн хэлэлцэх эсэх асуудлыг 2015 оны 2 дугаар сарын 11, 17-ны өдрүүдийн чуулганы нэгдсэн хуралдаанаар шийдвэрлэж төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.

Эдийн засгийн байнгын хороо 2015 оны 2 дугаар сарын 18-ны өдрийн хуралдаанаар дээрх төслийн анхны хэлэлцүүлгийг хийлээ.

Хэлэлцүүлгийн явцад Байнгын хорооны гишүүдээс хуулийн төслийн талаар зарчмын зөрүүтэй санал гараагүй бөгөөд Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3 дахь хэсгийг үндэслэн хуулийн төслийг анхны хэлэлцүүлгээр батлах горимын саналыг хуралдаанд оролцсон гишүүдийн олонх дэмжсэн.

Улсын Их Хурлын эрхэм гишүүд ээ, Ашигт малтмалын тухай хуульд нэмэлт оруулах тухай хуулийн төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж, хуулийн төслийг баталж өгөхийг та бүхнээс хүсье. Анхаарал тавьсанд баярлалаа.
З.Энхболд:  -Ажлын хэсэг: Уул уурхайн сайд Жигжид, Уул уурхайн яамны бодлогын хэрэгжилтийг зохицуулах газрын дарга Батхүү, Хяналт шинжилгээ, дотоод аудитын газрын дарга Жавхланболд.

Байнгын хорооны санал, дүгнэлттэй холбогдуулан асуулттай гишүүд байна уу?

-Ганхуяг гишүүн асууя.
Д.Ганхуяг: -Хуулийн төслийг дэмжиж байгаа. Гэхдээ тодруулах зүйл байна. Энэ хууль бол буцаж үйлчлэхгүй. Өөрөөр хэлбэл, Монгол Улсад стратегийн ач холбогдол бүхий 14 орд байгаа. Тэнд төр хувь эзэмшиж байгаа. Түүнд нөлөөлөхгүй гэж ингэж ойлгож байгаа. Ер нь Монгол Улсад энгийн журмаар хууль буцаж үйлчилдэггүй гэж ойлгож байгаа. Энэ зөв үү?

Хоёрт нь, одоо төрийн эзэмшлийн хувь хэмжээг нөөц ашигласны төлбөрөөр орлуулах боломжтой орд бол ганцхан орд байна гэж ойлгож байна. Гацууртын орд стратегийн ач холбогдол бүхий ордод хамрагдсан байгаа. Төрийн эзэмшлийн хувь хэмжээг нь үүний дагуу шийдчихэж болох болов уу гэж ингэж ойлгож байна. Энэ зөв үү? Байнгын хороо хариулж болно, хууль санаачлагч ч хариулж болно.

Гуравт нь, лав АНУ-д, уул уурхайн салбарт тэргүүлэгч орнууд үргэлж будлиан тарьдаг аж ахуйн нэгжийн орлогын албан татварт ноогдох зардлыг нэмж бичсэн байна, зардал нуусан байна гээд бөөн хэрүүл маргаан болдог. Бизнес эрхлэгчдийг татвар нуусан, зайлсхийсэн гээд хуулийн хариуцлага хүлээлгэдэг, эрүүгийн хариуцлага хүлээлгээд асуудал үүсгээд байгаа. Тийм учраас яг нөөц ашигласны төлбөрийг яг орлуулчихсан орнууд өнөөдөр аж ахуйн нэгжийн орлогын албан татвар төлөх үү, нөөц ашигласны төлбөр төлөх үү гэдэг ийм байдлаар явж байгаа.

Өөрөөр хэлбэл, аж ахуйн нэгжийн орлогын албан татварыг роялтийгоор төлж болдог бол бас боломжтой байгаа юм. Өнөөдөр Монгол Улсын уул уурхайн салбаруудын төлбөр, хураамж, татварыг аваад үзэхээр хамгийн их орлого орж байгаа нь 50 хувь роялтийгоор орж байгаа. Тийм учраас хаврын чуулганаар бас роялтийг аж ахуйн нэгжийн орлогын албан татвараар орлуулж болох, үүнийг шинжлэх ухааны үндэстэй судлаад оруулж ирэх боломж байгаа юу гэсэн ийм асуулт /зарим нь ч санал юм/ хэлэх байна.
З.Энхболд:  -Батсуурь дарга хариулъя.
Ж.Батсуурь: -Хууль буцаж үйлчлэхгүй. Өөрөөр хэлбэл, стратегийн орд хуучин гэрээ байгуулагдсан Оюутолгой гэх мэтчилэн тэр ордуудад огт хамааралгүй. Цаашдаа дараа дараачийн стратегийн ордод бүртгэх, гэрээ байгуулах ордуудад энэ хуулийн, өөрөөр хэлбэл, нэг сонголттой биш, олон хувилбартай болгож байгаа ийм хэлбэр байгаа юм. Стратегийн ордууд цаашдаа дахиад Засгийн газраас өргөн бариад тогтоолд өөрчлөлт оруулаад нэмэгдээд явбал тухайн ордын ашиглах хугацаа гэх мэтчилэн олон хүчин зүйлийг тулгуурлаад, өөрөөр хэлбэл, өсөн нэмэгдэх роялтийг нэмээд авах уу, эсвэл хувь эзэмших үү гэдэг асуудал сонголттой болж байгаа. Энэ нь монголчуудын талд, уул уурхайн салбарт илүү үр дүнтэй, илүү ашигтай хувилбарыг нь сонгох боломж бүрдүүлж байгаа гэсэн үг юм.
З.Энхболд:  -Гишүүд асуулт асууж дууслаа.

Байнгын хороо төслийг анхны хэлэлцүүлгээр нь батлах горимын санал гаргасныг дэмжье гэсэн санал хураая.

Санал хураалт. Горимын саналаар санал хурааж байна.

43 гишүүн оролцож, 41 гишүүн зөвшөөрч, 95,3 хувийн саналаар дэмжлээ.

Горимын санал дэмжигдсэн тул Ашигт малтмалын тухай хуульд нэмэлт оруулах тухай хуулийн төслийг баталъя гэсэн санал хураая.

Санал хураалт.

43 гишүүн оролцож, 40 гишүүн зөвшөөрч, 93 хувийн саналаар хууль батлагдлаа.

-Зөвхөн мөнгө төлж ордог хувь эзэмших гэдгээсээ илүү компани нь ашигтай, ашиггүй ажилласнаас үл хамааран авдаг роялти гэдэг илүү боломж бас шинээр нээгдэж байна.

Дараагийн асуудал.
Сонгуулийн ерөнхий хорооны дарга, нарийн бичгийг томилох, чөлөөлөх тухай асуудлыг хэлэлцэнэ.
Сонгуулийн ерөнхий хорооны дарга, нарийн бичгийг томилох тухай саналыг би танилцуулах юм байна.

Сонгуулийн ерөнхий хорооны даргыг томилуулах тухай санал.

Сонгуулийн төв байгууллагын тухай хуулийн 4 дүгээр зүйлийн 4.3-т заасныг үндэслэн Монгол Улсын Сонгуулийн ерөнхий хорооны даргаар Чойнзонгийн Содномцэрэнг томилуулахаар санал болгож байна. 

Чойнзонгийн Содномцэрэн нь 1953 онд Улаанбаатар хотод төрсөн. 1971 онд Улаанбаатар хотын 10 жилийн 10 дугаар дунд сурууль, 1976 онд Хөдөө аж ахуйн дээд сургуулийг зоотехникч мэргэжлээр, 1985 онд Монгол Улсын Их Сургуулийн аспирантурыг тус тус төгссөн. 1984 онд ОХУ-ын Санктпетербург хотын Хөдөө аж ахуйн их сургуульд шинжлэх ухааны докторын зэрэг хамгаалсан. Шинжлэх ухааны доктор, академич.

Тэрээр 1976-1985 онд Бэлчээр, тэжээлийн эрдэм шинжилгээний хүрээлэн, мал аж ахуйн эрдэм шинжилгээний хүрээлэнд эрдэм шинжилгээний ажилтан, 1985-1998 онд Хөдөө аж ахуйн их сургуульд багш, тэнхимийн эрхлэгч, дикан, захирал, 1999-2000 онд Монгол Улсын Засгийн газрын гишүүн, Хөдөө аж ахуйн үйлдвэрийн сайд, 2000-2004 онд Хөдөө аж ахуйн их сургуульд төслийн удирдагч, 2004-2008 онд Монгол Улсын Их Хурлын гишүүн, Хүнс, хөдөө аж ахуйн байнгын хорооны дарга, Ёс зүйн дэд хорооны дарга, 2009-2012 онд Сонгуулийн ерөнхий хорооны нарийн бичгийн даргыг тус тус хашиж байсан. 2012 оноос Сонгуулийн ерөнхий хорооны даргаар ажиллаж байгаа.

Содномцэрэнгийн төрийн захиргааны төв байгууллагад удирдах албан тушаал хашиж байсан мэргэжлийн өндөр боловсрол, мэдлэг, мэргэшлийн ур чадвар, удирдах ажлын дадлага, туршлагатай, нэр хүндтэй боловсон хүчин зэргийг харгалзан түүнийг Сонгуулийн ерөнхий хорооны даргаар улираан томилуулах саналыг оруулж байна.

Танилцуулгыг хавсаргасан. Хэлэлцэн шийдвэрлэж лөгөхийг хүсье.

Хоёр дахь танилцуулга.

Сонгуулийн ерөнхий хорооны нарийн бичгийн даргыг томилуулах санал.

Сонгуулийн төв байгууллагын тухай хуулийн 4 дүгээр зүйлийн 4.3-т заасныг үндэслэн Монгол Улсын Сонгуулийн ерөнхий хорооны нарийн бичгийн даргаар Цэдэн-Ишийн Болдсайханыг томилуулахаар санал болгож байна. Цэдэн-Ишийн Болдсайхан нь 1960 онд Улаанбаатар хотод төрсөн. 1978 онд Өвөрхангай аймгийн Арвайхээр хотын 10 жилийн дунд сургууль, 1984 онд хуучнаар ЗХУ-ын Иркутск хотын Улсын Их сургуулийг эрх зүйч мэргэжлээр тус тус төгссөн.

1984-1986 онд Хэнтий аймгийн Ардын депутатуудын хурлын гүйцэтгэх захиргааны хуулийн хэлтэст ахлах зөвлөх, 1986-1990 онд Улаанбаатар хотын Найрамдлын районы /хуучин нэрээр/ Ардын депутатуудын гүйцэтгэх захиргааны Зохион зааварлах хэлтэст зохион байгуулагч, 1990 онд Улаанбаатар хотын Ардын депутатуудын хурлын гүйцэтгэх захиргааны зохион зааварлах хэлтэст зохион байгуулагч, 1990-1991 онд Улаанбаатар хотын Ардын депутатуудын хурлын Төрийн байгуулалтын хэлтэст зохион байгуулагч, 1991-1992 онд Улаанбаатар хотын Ардын депутатуудын хурлын гүйцэтгэх захиргааны Хэрэг эрхлэх газрын дарга, 1992-2012 онд Нийслэлийн Засаг даргын Тамгын газрын дарга, 2012-2015 онд Эск инженеринг компанид зөвлөхийн албыг тус тус хашиж байсан. Одоо Монгол Улсын Их Хурлын Тамгын газарт зөвлөхөөр ажиллаж байсан. 

Өнөөдрийн хурлаар Сонгуулийн ерөнхий хорооны гишүүн болсон байгаа.

Гишүүд дотроос дарга, нарийн бичгийн даргыг сонгодог учраас Цэдэн-Ишийн Болдсайханы төрийн байгууллагад удирдах албан тушаал хашиж байсан мэргэжлийн өндөр боловсрол, мэдлэг, мэргэшлийн ур чадвар, удирдах ажлын дадлага, туршлагатай, нэр хүндтэй боловсон хүчин зэргийг харгалзан түүнийг Сонгуулийн ерөнхий хорооны нарийн бичгийн даргаар томилох ажиллуулах саналыг оруулж байна. 

Танилцуулгыг хавсаргасан байгаа. Хэлэлцэн шийдвэрлэж өгөхийг хүсье.

Дарга болон нарийн бичгийн даргад нэр дэвшигч Содномцэрэн, Болдсайхан, Сонгуулийн ерөнхий хорооны гишүүд зааланд ирсэн байгаа.

Төрийн байгуулалтын байнгын хорооны санал, дүгнэлтийг Улсын Их Хурлын гишүүн Бакей танилцуулна. Индэрт урьж байна.
А.Бакей: -Улсын Их Хурлын дарга, эрхэм гишүүд ээ, Сонгуулийн ерөнхий хорооны дарга, нарийн бичгийн даргыг томилох асуудлыг Төрийн байгуулалтын байнгын хороо 2015 оны 2 дугаар сарын 18-ны өдрийн хуралдаанаараа хэлэлцээд дараах санал, дүгнэлтийг чуулганы нэгдсэн хуралдаанд танилцуулж байна.

Сонгуулийн төв байгууллагын тухай хуулийн 4 дүгээр зүйлийн 4.3 дахь хэсэгт хорооны дарга, нарийн бичгийн даргыг хорооны гишүүдийн дотроос Улсын Их Хурлын даргын санал болгосноор Улсын Их Хурал томилно гэж заасан байдаг билээ.

Монгол Улсын Их Хурлын даргаас Сонгуулийн төв байгууллагын тухай хуулийн 4 дүгээр зүйлийн 4.3 дахь хэсэгт заасныг үндэслэн Сонгуулийн ерөнхий хорооны даргаар Чойнзонгийн Содномцэрэнг улираан томилуулах, Сонгуулийн ерөнхий хорооны нарийн бичгийн даргаар Цэдэн-Ишийн Болдсайханыг томилуулах саналыг 2015 оны 2 дугаар сарын 18-ны өдөр ирүүлсэн байна.

Төрийн байгуулалтын байнгын хорооны хуралдаанаар Содномцэрэнг Сонгуулийн ерөнхий хорооны даргаар улираан томилох, Болдсайханыг Сонгуулийн ерөнхий хорооны нарийн бичгийн даргаар томилох саналыг хуралдаанд оролцсон гишүүд санал нэгтэйгээр дэмжсэн болно.

Түүнчлэн Сонгуулийн ерөнхий хорооны гишүүнээс чөлөөлөгдсөн тул Батнямын Алтанжаргалыг Сонгуулийн ерөнхий хорооны нарийн бичгийн даргын үүрэгт ажлаас чөлөөлөхийг хуралдаанд оролцсон гишүүд санал нэгтэйгээр дэмжлээ.

Улсын Их Хурлын эрхэм гишүүд ээ, Сонгуулийн ерөнхий хорооны дарга, Сонгуулийн ерөнхий хорооны нарийн бичгийн даргыг томилох асуудлаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.
З.Энхболд:  -Эрх бүхий албан тушаалтны санал болон гэдэг нь намайг хэлж байгаа юм. Надаас асууж болно. 

Байнгын хорооны санал, дүгнэлт, түүнчлэн нэр дэвшигчээс асуулт асууж, үг хэлэх гишүүд байвал бүртгэе.

-Байхгүй юу?

Батцэрэг гишүүнээр тасаллаа. Батцэрэг гишүүн.
Н.Батцэрэг: -Баярлалаа. Асуух зүйл бараг байхгүй байна. Нэр дэвшиж байгаа хоёр хүнийг дэмжиж байна. Аль, аль нь төрийн ажлын туршлагатай, сонгууль зохион байгуулах туршлагатай, дээр нь бас хүмүүсийнхээ хувьд нуруутай тулгатай ийм төрийн зүтгэлтнүүд нэр дэвшиж байна. Ийм учраас дэмжиж байгаа юм.

Хэлмээр нэг зүйл бол, манай Улсын Их Хурлын орон нутгийн сонгуулиудын явцыг хараад байхад сонгуулиас сонгуульд улс төрийн соёл маань нэлээн бүдүүлэг хэлбэр рүү ордог, улс төрийн өрсөлдөөний явцад хил хязгаараа даваад явчихдаг тийм байдал нэлээн хавтгайрч байгаа. Бид нар 2008 оны 7 дугаар сарын 1-ийг мартаагүй байна, 2012 оны Улсын Их Хурлын сонгууль дээр ч бас нэлээн олон будлианууд гарч байсан. Орон нутгийн сонгууль дээр янз бүрийн ю юмнууд маш их гардаг. Энэ болгон дээр дарга, нарын бичгийн дарга нар анхаараад энэ жил, бид хэрвээ хавар баталж чадвал Улсын Их Хурал Сонгуулийн тухай хуульд өөрчлөлт оруулах гээд ажлын хэсэг гарчихсан, ажлын хэсгийн төвшинд нэлээн зүйлүүд нам, эвслийн бүлгүүдийн оролцоотойгоор яригдаад ажил бас нэлээн явж байгаа. Энэ дээр ялангуяа процессын тал дээр нь мэргэжлийн, гадна, дотнын туршлагыг олон зүйлийг та бүхэн бас хэлж ярьж өгөөрэй, саналаа сайн хэлээрэй.

Их Хурлын Төрийн байгуулалтын байнгын хороотой хамтран ажиллаарай гэж хэлмээр байна. Сонгуулийн үед бага намчирхаж, улс төрийн захиалга мэдээж хэрэг очдог. Түүнийг нуугаад байх юм байхгүй. Тийм учраас хуулиа барьж ажиллаарай гэж хэлмээр байна. Хүмүүст нь итгэж байна, дэмжиж байна.

2016 оныхоо сонгуулийг болж байна даа гэж Монголын аль ч сонгогч иргэн хэлэхээр нуруутай, шударга, хуулиа барьсан тийм сонгууль явуулчихмаар байгаа юм. Тэгэхгүй бол манай сонгуулийн өрсөлдөөний орчин бас эмзэг, хэврэг, санаа зовмоор тийм байдал руу л яваад байгаа шүү. Баярлалаа.
З.Энхболд:  -Гишүүд асуулт асууж, үг хэлж дууслаа.

Санал хураая.

Байнгын хорооны саналаар Чойнзонгийн Содномцэрэнг Сонгуулийн ерөнхий хорооны даргаар улираан томилох саналыг дэмжье гэсэн санал хураая.

Санал хураалт.

44 гишүүн оролцож, 43 гишүүн зөвшөөрч, 97,7 хувийн саналаар дэмжигдлээ.

Дараагийн санал хураалт.

Цэдэн-Ишийн Болдсайханыг Сонгуулийн ерөнхий хорооны нарийн бичгийн даргаар томилох саналыг дэмжье гэсэн санал хураая.

Санал хураалт.

45 гишүүн оролцож, 40 гишүүн зөвшөөрч, 88,9 хувийн саналаар дэмжигдлээ.

Дараагийн санал хураалт.

Батнямын Алтанжаргалыг Сонгуулийн ерөнхий хорооны нарийн бичгийн даргын үүрэгт ажлаас чөлөөлөх саналыг дэмжье гэсэн санал хураая.

Санал хураалт.

45 гишүүн оролцож, 41 гишүүн зөвшөөрч, 91,1 хувийн саналаар дэмжигдлээ.

Сонгуулийн ерөнхий хорооны дарга, нарийн бичгийн даргыг томилох, чөлөөлөх санал хуралдаанд оролцсон гишүүдийн олонхын саналаар дэмжигдсэн тул Сонгуулийн ерөнхий хорооны дарга, нарийн бичгийг томилох, чөлөөлөх тухай Улсын Их Хурлын тогтоол батлагдсанд тооцлоо.

Саяын санал хураалтыг нийлүүлээд нэг тогтоол болгосон байгаа.

Тогтоолын төслийн эцсийн найруулга дээр саналтай гишүүн байна уу?

Тогтоолыг баталсан өдрөөс нь эхэлж дагаж мөрдөнө.

Эцсийн найруулгыг сонслоо.

Сонгуулийн ерөнхий хорооны 9 гишүүн байдаг. Түүнээс орон тооны 2 хүн нь та хоёр. Сонгуулиас жил гаруйн өмнө та хоёрыг томилж байна. 2016 оны сонгуулийг хуулийн дагуу зөв шударга явуулна гэдэгт итгэж найдаж Улсын Их Хурал томилгоо хийж байна. Та хоёрт баяр хүргээд ажлын амжилт хүсье.

Дараагийн асуудал.
Зарим Байнгын хорооны бүрэлдэхүүнд өөрчлөлт оруулах тухай Улсын Их Хурлын тогтоолын тогтоолын төслийг танилцуулъя.
Дэмбэрэл гишүүн Төсөв рүү оръё гэсэн билүү? Энд Төсөв байхгүй, Нийгмийн бодлого гэж байна. Батцогт Төсөв рүү орж байгаа юм байна. Дэмбэрэл гишүүн Нийгмийн бодлогод орж байгаа юм байна. Би ирүүлсэн бичгийг чинь санаад  асууж байна л даа.

Ийм өөрчлөлт оруулахаар санал ирсэн байна.

Зарим Байнгын хорооны бүрэлдэхүүнд өөрчлөлт оруулах тухай.

Монгол Улсын Их Хурлын тухай хуулийн 7 дугаар зүйлийн 7.1.7 дахь заалт Монгол Улсын Их Хурлын чуулганы хуралдааны дэгийн тухай хуулийн 14 дүгээр зүйлийн 14.3 дахь хэсгийг үндэслэн Монгол Улсын Их Хурлаас ТОГТООХ нь:

Улсын Их Хурлын гишүүн Самбуугийн Дэмбэрэлийг Байгаль орчин, хүнс, хөдөө аж ахуйн байнгын хорооны, Улсын Их Хурлын гишүүн Сайнхүүгийн Ганбаатарыг Нийгмийн бодлого, боловсрол, соёл, шинжлэх ухааны байнгын хорооны болон Төсвийн байнгын хорооны бүрэлдэхүүнээс тус тус чөлөөлж, Улсын Их Хурлын гишүүн Жалбасүрэнгийн Батзанданг Байгаль орчин, хүнс, хөдөө аж ахуйн байнгын хорооны, Улсын Их Хурлын гишүүн Самбуугийн Дэмбэрэлийг Нийгмийн бодлого, боловсрол, соёл, шинжлэх ухааны байнгын хорооны, Улсын Их Хурлын Догсомын Батцогтыг Төсвийн байнгын хорооны гишүүнээр баталсугай.

2.Энэ тогтоолыг баталсан өдрөөс нь эхлэн дагаж мөрдсүгэй.

Энэ саналуудыг Улсын Их Хурлын дарга нам, эвслийн бүлэг болон харьяалалгүй гишүүдээс ирүүлсэн саналыг үндэслэж нэгтгээд нэгдсэн хуралдаанд танилцуулж байгаа.

Батлах санал хураалт явуулъя.

Асуулт байдаггүй юм байна.

Зарим Байнгын хорооны бүрэлдэхүүнд өөрчлөлт оруулах тухай Улсын Их Хурлын тогтоолыг батлах санал хураалт явуулъя.

Санал хураалт.

44 гишүүн оролцож, 39 гишүүн зөвшөөрч, 88,6 хувийн саналаар дэмжлээ.

Зарим Байнгын хорооны бүрэлдэхүүнд өөрчлөлт оруулах тухай Улсын Их Хурлын тогтоолын эцсийн найруулга дээр саналтай гишүүн байна уу?

-Алга байна. Сонссоноор тооцлоо.

Дараагийн асуудал.
Засгийн газрын гишүүнийг огцруулах тухай асуудлыг хэлэлцэнэ.
Монгол Улсын Засгийн газрын гишүүнийг огцруулах тухай саналын талаар Улсын Их Хурлын гишүүн Уянга танилцуулна. Индэрт урьж байна.

-Уянга байхгүй бол бусад нь танилцуулж болно. Бүгдээрээ байхгүй юмуу?

Гарамгайбаатар гишүүн горимын санал.
Б.Гарамгайбаатар: -Улсын Их Хурлын дэгийн хуулийн 10.2 дахь заалтаар горимын санал гаргаж байгаа. Шалтгаан нь дэгийн хуулийн 38 дугаар зүйл дээр Ерөнхий сайд, Засгийн газар, Засгийн газрын гишүүнийг огцруулах асуудлыг хэлэлцэх журмын 38.1-д Ерөнхий сайд, Засгийн газар, Засгийн газрын гишүүнийг огцруулах саналыг Улсын Их Хуралд өргөн мэдүүлсэн бол Ерөнхий сайд, Засгийн газрыг огцруулах саналыг Төрийн байгуулалтын байнгын хороо Засгийн газрын гишүүнийг огцруулах саналыг холбогдох Байнгын хороо 7 хоногийн дотор хуралдаанаараа хэлэлцэж санал, дүгнэлт гаргана.

38.2 нь нэгдсэн хуралдаан Байнгын хорооны санал, дүгнэлт гарснаас хойш 7 хоногийн дотор хуралдаж Байнгын хорооны хэрвээ Цэц дүгнэлт гаргасан бол түүнийг дүгнэлтийг сонсож илээр санал хураалт явуулж, гишүүдийн олонх дэмжсэн бол огцруулах тухай тогтоол батлагдсанд тооцно гэсэн гэсэн энэ заалтаар горимын санал оруулж байгаа юм. Яагаад гэвэл өргөн барьсан гишүүд нь бүгдээрээ байхгүй байгаа учраас энэ заалтаар санал хураалгаж өгөөч гэсэн ийм горимын санал гаргаж байна.

Өргөдөл гаргасан хэлэлцэх асуудлууд бүгд хугацаа нь дуусчихсан байгаа учраас шийдвэр гаргаж өгөөч гэж горимын санал гаргаж байгаа юм. 
З.Энхболд:  -Ердийн асуудал ердийн горимоор явдаг, Засгийн газрын гишүүнийг огцруулах санал тусгай горимоор явдаг дэгийн тухай хуульд бие даасан зүйл байдаг учраас түүнийхээ дагуу гишүүдийн танилцуулгагүйгээр Дэгийн тухай хуулийн 38.2-т заасны дагуу танилцуулгаа алгасаад явъя гэдэг горимын санал гаргаж байгаа юмуу?

Байнгын хорооны дүгнэлтийг сонсоод явчихъя гэж байгаа юм байна.

Гарамгайбаатар гишүүний гаргасан горимын саналыг дэмжье гэдгээр санал хураая.

Санал хураалт.

43 гишүүн оролцож, 41 гишүүн зөвшөөрч, 95,3 хувийн саналаар дэмжигдлээ.

Төрийн байгуулалтын байнгын хорооны санал, дүгнэлтийг Улсын Их Хурлын гишүүн Бакей танилцуулна. Индэрт урьж байна. 

Асуудал өргөн барьсан гишүүдэд асуудлаа хамгаалж, танилцуулж үг хэлэх бололцоо олгосон. Өөрсдөө байгаагүй учраас Дэгийн хууль урагшаа явж байна.
А.Бакей: -Улсын Их Хурлын дарга, эрхэм гишүүд ээ, Улсын Их Хурлын гишүүн Болорчулуун, Ганбаатар, Даваасүрэн, Уянга, Цог нар Монгол Улсын Үндсэн хуулийн 25 дугаар зүйлийн 1 дэх хэсгийн 6, Улсын Их Хурлын тухай хуулийн 7 дугаар зүйлийн 7.1.12 дахь заалтыг тус тус үндэслэж 2015 оны 2 дугаар сарын 6-ны өдөр Монгол Улсын сайд, Засгийн газрын Хэрэг эрхлэх газрын дарга Баярцогтыг огцруулах саналыг Улсын Их Хуралд өргөн мэдүүлсэн билээ.

Төрийн байгуулалтын байнгын хороо уг асуудлыг 2015 оны 2 дугаар сарын 10-ны өдрийн хуралдаанаар хэлэлцэх үед Улсын Их Хурал дахь МАХН, МАҮН-ын Шударга ёс-эвслийн бүлэг Улсын Их Хурлын тухай хуулийн 27 дугаар зүйлийн 27.4-т заасан эрхийн дагуу ажлын 5 өдрийн завсарлага авсан юм.

Төрийн байгуулалтын байнгын хороо Монгол Улсын сайд, Засгийн газрын Хэрэг эрхлэх газрын дарга Баярцогтыг огцруулах саналыг 2015 оны 2 дугаар сарын 18-ны өдрийн хуралдаанаараа үргэлжлүүлэн хэлэлцлээ. 

Байнгын хорооны хуралдаанд Монгол Улсын сайд, Засгийн газрын Хэрэг эрхлэх газрын дарга Баярцогтыг огцруулах тухай саналыг Улсын Их Хурлын гишүүн Уянга танилцуулсан бөгөөд уг саналд Монгол Улсын 2015 оны төсвийн тухай хуульд нэмэлт, өөрчлөлт оруулж тодотгол хийх үед Монгол Улсын сайд, Засгийн газрын Хэрэг эрхлэх газрын дарга Баярцогтын гарын үсэг бүхий албан бичгээр Эрдэнэс-Оюутолгой төрийн өмчит компанид зөвлөгөө авах ажилд АНУ-ын “Painter Law” нэртэй /компанийн нэрийг Байнгын хорооны санал, дүгнэлт дээр нэг үсэг буруу бичигдсэн байна, үүнийг залруулж уншиж байна/ гэр бүлийн хоёр гишүүнтэй компанид 17 тэрбум 500 сая төгрөгийн санхүүжилтийг 2015 оны төсөвт тусгуулж урьдчилгаа төлбөр 455 сая төгрөгийг шилжүүлж татвар төлөгчийн буюу төсвийн хөрөнгийг хууль бусаар зарцуулсан гэж үзэж огцруулахаар санал гаргажээ.

Байнгын хорооны хуралдаанаар хэлэлцсэн асуудалтай холбогдуулан Улсын Их Хурлын гишүүн Даваасүрэн, Баасанхүү, Болорчулуун, Миеэгомбын Энхболд, Уянга, Содбилэг, Самбуугийн Дэмбэрэл, Цог, Сайханбилэг нар өөрсдийн байр сууриа илэрхийлж үг хэлсэн болно.

Улсын Их Хурлын гишүүн Даваасүрэн “Улсын Их Хурлын гишүүд хуулиар олгогдсон бүрэн эрхийнхээ хүрээнд Засгийн газрын гишүүнийг огцруулах саналаа хэлэлцүүл байхад Засгийн газар, Шадар сайд энэ талаар дүгнэлт, мэдэгдэл гаргаж байгаа нь зохисгүй явдал бөгөөд түүнийг Улсын Их Хурлын гишүүний нэр хүндэд халдсан гэж үзэж байна. Түүнчлэн С.Баярцогт сайдын гарын үсэгтэй албан бичиг нь уг асуудлыг төсөвт суух үндэслэл болсон талаар”, Улсын Их Хурлын гишүүн Баасанхүү “төсвийг яаралтай буцаан гэрээгээ цуцалж олгосон мөнгөө буцааж авах нь зүйтэй, гадаад, дотоодын хуульчдаас зөвлөгөө авч болно. Гэхдээ зөвлөх үйлчилгээ нь чанартай байх талаар”, Улсын Их Хурлын гишүүн Болорчулуун “өмнөх Засгийн газрын үед гаргасан шийдвэрт зөвлөх үйлчилгээг үр дүнгээр нь санхүүжүүлэхээр заасан. Засгийн газрын Хэрэг эрхлэх газар Засгийн газрын тухай хуулийн 33 дугаар зүйлд заасан үүргээ хэрэгжүүлээгүй”, 

Улсын Их Хурлын гишүүн Миеэгомбын Энхболд “энэ нь зайлшгүй ярих ёстой асуудал бөгөөд Эдийн засгийн болон Төсвийн байнгын хороо анхааралдаа авч ажиллах ёстой. Сүүлийн үед өндөр үнээр зөвлөх үйлчилгээг авах нь нэмэгдэж байгаа нь буруу. Харин Монгол Улсын сайд, Засгийн газрын Хэрэг эрхлэх газрын даргыг үүнтэй холбогдуулж огцруулах асуудлыг ярих нь зөв эсэх талаар”, Улсын Их Хурлын гишүүн Уянга Оюутолгойн гэрээг байгуулахад оролцсон хүний хувьд албан бичигт гарын үсэг зурахдаа хариуцлагатай хандах ёстой байсан”, Улсын Их Хурлын гишүүн Содбилэг “монголчууд гаднын зөвлөх авахгүйгээр үндэсний мэргэжилтнүүдээсээ зөвлөх үйлчилгээ авах бүрэн боломж, чадвартай байгаа талаар”, 

Улсын Их Хурлын гишүүн Самбуугийн Дэмбэрэл “энэ асуудалд төсвийг төлөвлөх, хэлэлцэх батлахад оролцсон бүх шатны байгууллага, албан тушаалтанд хамаатай асуудал тул уг асуудлаар Баярцогт сайдтай хариуцлага тооцож огцруулахаар хэлэлцүүлэх нь буруу”, Улсын Их Хурлын гишүүн Цог “Баярцогт сайд ёс зүйн хариуцлага хүлээх нь зүйтэй, Засгийн газар, Шадар сайд тайлбар, дүгнэлт өгч Улсын Их Хурлын гишүүдийг буруутгасан нь буруу” талаар, Улсын Их Хурлын гишүүн Сайханбилэг Монгол Улсын Засгийн газраас том хэмжээний төсөл, хөтөлбөрийг хэрэгжүүлэхэд олон улсад хүлээн зөвшөөрөгдсөн нэр хүнд бүхий зөвлөх компанитай гэрээ байгуулан ажиллах шаардлагатай гэж үзэж байгаагаа илэрхийлсэн болно. Мөн түүнчлэн санал хэлсэн олон гишүүн гарын үсэг зурахдаа хариуцлагатай хандах ёстойг анхааруулсан болно.

Байнгын хорооны хуралдаанд Монгол Улсын сайд, Засгийн газрын Хэрэг эрхлэх газрын дарга Баярцогтыг огцруулах асуудлаар санал хураалт явуулахад хуралдаанд оролцсон гишүүдийн олонх дэмжээгүй болно.

Улсын Их Хурлын эрхэм гишүүд ээ, Монгол Улсын Засгийн газрын гишүүнийг огцруулах эсэх асуудлаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.
З.Энхболд:  -Асуулт асууж, үг хэлэх Улсын Их Хурлын гишүүн байвал бүртгэж авъя.

-Сарангэрэл гишүүнээр тасаллаа.

Тэд нарын байх, байхгүйг би мэдэхүй, өөрсдөө л мэднэ шүү дээ.

Содбилэг гишүүн.
О.Содбилэг: -Баярлалаа. Засгийн газраас ирүүлсэн тайлбар дээр. “Painter Law”  компанитай хийсэн гэрээний эхний хуудас нь байхгүй байж байгаад сүүлд нь Баярцогт гишүүнээс би авч танилцсан. Тэр дүн нь 893 мянган долларын хэмжээтэй гэрээ байсан. Төсөвт оруулсан жагсаалтаараа болохоор 17,5 тэрбум гэж, ингээд тоо нь зөрөөд байгаа юм. Үүнийг бас эцсийн байдлаар нь тодруулж асуумаар байна.
З.Энхболд:  -Сангийн яамнаас Сангийн яамны Төрийн нарийн бичгийн дарга Ганцогт, Хөгжлийн банкны гүйцэтгэх захирал Мөнхбат, Эрдэнэс-Оюутолгой компанийн орлогч захирал Ашидмөнх.

-Содбилэг гишүүн хэнээс асуусан бэ?
О.Содбилэг: -Ажлын хэсгээс.
З.Энхболд: -Ажлын хэсэг гэдэг нь, Эрдэнэс-Оюутолгой компанийн орлогч захирал Ашидмөнх.

-Дугаараа хэлээдэх.
С.Ашидмөнх: -83

Сайн байцгаана уу. “Painter Law” хуулийн фирмтэй байгуулсан гэрээний хувьд 893 мянган доллар гэдэг нь Монгол Улсын татвар орсон суутган 20 хувь, мөн НӨАТ-ын 10 хувь орсон дүн. Яг тус хуулийн фирмийн үйлчилгээндээ хүлээж авах мөнгөн дүн нь 650 мянган ам.доллар болно. Нэг жилийн хугацаанд гэрээ байгуулсан байгаа.
З.Энхболд:  -Сарангэрэл гишүүн.
Д.Сарангэрэл: -Өнөөдөр бид нар эдийн засгийн хүндрэлийг даван туулах тогтоол баталж байгаа. Тэгээд эдийн засаг маань хүнд байна, хямарлаа гэж ярьж байгаа шүү дээ. Ийм хүнд үед, яахав, манайхан хэлээд байх шиг байна. Гаднын зөвлөгөө хэрэгтэй байдаг байх л даа. Эдийн засаг маань хүнд байдаг, ард түмний амьдрал ахуй хүндэрсэн гээд байдаг. Тэгээд өгсөн материалаас үзэхэд урьдчилгаа 260 мянган доллар шилжүүлчихсэн, Америкийн нэг жижиг компанид. Тэгээд 10 сая доллар шилжчихсэн юмуу, үгүй юмуу гэдэг нь тодорхойгүй байгаад байгаа юм. Үүнийг Хөгжлийн банкны төлөөлөгч байвал хариулж өгөөч гэж хэлэх гээд байгаа юм.

Ер нь Засгийн газраас Баярцогт сайдтай холбогдолгүй юм байна гэж ойлгогдохоор томоохон материал өгсөн л дөө. Өмнөх Засгийн газарт байсан хүмүүстэй энэ асуудлыг холбож болохоор юм байна гэж би уншаад тэгж ойлгосон.

17 тэрбум 500 сая төгрөг гэдэг бол их мөнгө. Энэ мөнгийг яагаад ийм хүнд үед ялангуяа Америкийн жижиг компанид шилжүүлэх болсон юм бэ гэдгийг заавал мэдмээр байна. Шилжүүлсэн юмуу, шилжүүлээгүй юмуу. Хэрвээ шилжүүлчихсэн бол ямар үр дүн гарсан юм бэ? Баярцогт сайдтай хууль, эрх зүйн талаасаа хугацаа, юмыг нь хөөгөөд үзэхээр холбогдолгүй юм шиг харагдаж байсан. Тэгвэл хэнтэй холбоотой юм бэ, хэн гэдэг хүн шилжүүлсэн юм бэ. Шилжүүлснээрээ бидэнд ямар үр дүн аваад ирсэн юм бэ гэдгийг бас мэдэх хэрэгтэй байна.

Энэ дашрамд хэлэхэд, бид эдийн засаг хүндрэлтэй байна, бүсээ чангалъя гээд яриад байдаг. Үнэхээр тийм л байгаа юм бол өрийн тааз юмнуудаа ч гэсэн заавал нэмэх албагүйгээр, нэг хэсэгтээ зам харгуйгаа ч гэсэн бид хойш нь тавьчихаж болно шүү дээ. Тэр байтугай л бид хэцүү үед шороо татуулаад давхиж л байсан. Иймэрхүү, иймэрхүү зайлшгүй биш шаардлагатай асуудалд мөнгө үрээд эдийн засгийн хямрал гээд яриад сууж байдаг. Түүний нэг илрэл нь 17 тэрбум 500 сая төгрөг гэж ойлгоод байгаа юм. Энэ тал дээр бодит хариулт өгөөч ээ.
З.Энхболд: -Хөгжлийн банкны захирал Мөнхбат, тэр мөнгө нь шилжсэн юмуу, шилжээгүй юмуу? 

-Дугаар чинь хэд байна вэ? 84 үү.
Н.Мөнхбат: -Засгийн газрын 2014 оны 274 дүгээр тогтоолын дагуу Эрдэнэс-Оюутолгой компанид олгохоор баталсан нийт санхүүжилтийн дүнгээс одоогийн байдлаар ганцхан удаагийн санхүүжилтийн гүйлгээгээр 260 саяын ам.долларын санхүүжилтийг олгосон байгаа. Үүнээс өөр ямар нэгэн санхүүжилтийг одоогоор олгоогүй байгаа. 
З.Энхболд: -Баярцогт гишүүн үг хэлэх үү?

-Санал хураах уу? Огт холбогдолгүй юм байна шүү дээ. Түрүүчийн Засгийн газрын тогтоолоор Хөгжлийн банк нэг их том олон тоотой юм шийдсэн боловч шилжсэн мөнгө нь ердөө бага юм байна. Тэгээд Засгийн газар Эрдэнэс-Оюутолгой компани, Сангийн яам цаашид үүнийгээ үргэлжлүүлэх юмуу, зогсоох юмуу, тэр үйлчилгээ нь хэрэгтэй юмуу, хэрэггүй юмуу гэдгээ шийдээрэй.

Хэлэлцэж байгаа асуудалтай холбогдолгүй асуудал байна.

Санал хураая.

Асуулт, асууж үг хэлж дууссан. 

Байнгын хорооны саналаар Засгийн газрын гишүүн, Монгол Улсын сайд, Засгийн газрын Хэрэг эрхлэх газрын дарга Сангажавын Баярцогтыг огцруулахыг дэмжих боломжгүй гэснийг дэмжье гэсэн санал хураая.

Санал хураалт.

42 гишүүн оролцож, 41 гишүүн зөвшөөрч, 97,6 хувийн саналаар Байнгын хорооны санал дэмжигдлээ.

Баярцогт сайдыг огцруулах шаардлагагүй гэж үзлээ.

-Энэ асуудал дууссан.
Батлагдсан хуулиудын эцсийн найруулгыг сонсъё. Яагаад гэвэл маргааш чуулган байхгүй учраас, шинийн 1 учраас.

Эдийн засгийн хүндрэлийг даван туулах арга хэмжээний тухай Улсын Их Хурлын тогтоолын эцсийн найруулга дээр саналтай гишүүн байна уу?

-Алга байна, сонссоноор тооцлоо.

Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тухай тогтоолд өөрчлөлт оруулах тухай Улсын Их Хурлын тогтоолын эцсийн найруулга дээр саналтай гишүүн байна уу?

-Алга байна, сонссоноор тооцлоо.

Гол, мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу?

-Арвин гишүүн.
Д.Арвин: -Ашигт малтмалын тухай хуульд нэмэлт оруулах тухай хуулийн 56.1.8 гээд тэгээд “цэг” тавиад гол гээд явахгүй бол найруулгын хувьд ингээд хийгээч ээ гэсэн ажлын хэсгийн ийм санал ирж байна. 
З.Энхболд: -Найруулгын санал мөн үү?
Д.Арвин: -Мөн.
З.Энхболд:  -Арвин гишүүний саналыг найруулгаар авъя. Гэхдээ энэ чинь урт нэртэй хууль биш, Ашигт малтмалын юм байна шүү дээ. Би уншаагүй байсан байхгүй юу. 

-Ашигт малтмалын тухай хуульд нэмэлт оруулах тухай хуулийн эцсийн найруулга дээр Арвин гишүүний саналыг аваад сонссоноор тооцлоо.

Өрийн удирдлагын тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Өрийн удирдлагын тухай хуулийг дагаж мөрдөх журмын тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Өрийн удирдлагын тухай хуулийг дагаж өргөн баригдаж өөрчлөлт орсон Төсвийн тогтвортой байдлын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Төсвийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Үнэт цаасны зах зээлийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Төрийн аудитын тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Валютын зохицуулалтын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Төв банкны тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Төрийн болон орон нутгийн өмчийн тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Концессын тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Хүнсний тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Гадаадын зээл тусламжийг зохицуулах тухай хуулийг хүчингүй болсонд тооцох тухай хуулийн эцсийн найруулга дээр саналтай гишүүн байна уу?

-Алга байна, сонссоноор тооцлоо.

Өрийн удирдлагын тухай хууль батлагдсантай холбогдуулан авах арга хэмжээний тухай Улсын Их Хурлын тогтоолын эцсийн найруулга дээр саналтай гишүүн байна уу?

-Алга байна, сонссоноор тооцлоо.

Үүгээр эцсийн найруулга сонсож дууслаа.

Одоо, Улсын Их Хурлын 2014 оны намрын ээлжит чуулганыг хааж үг хэлнэ.
Монгол Улсын Ерөнхий сайд аа,

Улсын Их Хурлын эрхэм гишүүд ээ,

Монгол Улсын Их Хурлын ээлжит намрын чуулганы хуралдаан өндөрлөж байна. Чуулганаар Улсын Их Хурлын 48 дугаар тогтоолд тусгагдсан хууль, тогтоолын төслүүдийг амжилттай хэлэлцэн шийдвэрлэлээ. Монгол Улсын Засгийн газар огцорсонтой холбогдуулан шинэ Засгийн газрын бүтэц бүрэлдэхүүнийг батлах, Монгол Улсын 2015 оны Төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2015 оны төсвийн тухай хуульд өөрчлөлт оруулах тухай, Нийгмийн даатгалын сангийн тухай хуульд нэмэлт, өөрчлөлт оруулах тухай хуулиудыг Улсын Их Хурлын нэгдсэн чуулганаар хэлэлцэж батлахад багагүй хугацаа зарцууллаа.

Ардчилсан нам Монголын ард түмний нийтлэг ашиг сонирхол, эв нэгдлийг эрхэмлэж, улс оронд тулгамдаж буй эдийн засгийн хүндрэлийг даван туулах зорилгоор Улсын Их Хуралд суудалтай улс төрийн бүх намуудтай хамтран их эвслийн Засгийн газрыг байгууллаа.

Монгол Улсын 2015 оны төсвийн тухай хуульд нэмэлт, өөрчлөлт оруулах тухай хууль баталсантай холбогдуулан Монгол Улсын төсвийн 2008-2014 онуудын хөрөнгө оруулалтад тусган бүрэн хэрэгжүүлж дууссан, гэрээний үлдэгдэл санхүүжилт бүхий 96 төсөл, арга хэмжээг 32.9 тэрбум төгрөгийн векселиэр санхүүжүүлэх, бодит гүйцэтгэл нь 80-аас дээш хувьтай хэрэгжиж байгаа төсөл, арга хэмжээнүүдийг вексель гарган санхүүжүүлэх, тендерийн шалгаруулалт зарлагдаагүй, хэрэгжиж эхлээгүй төсөл, арга хэмжээг дахин хянаж зориулалтын дагуу үргэлжлүүлэх, дуудлага худалдаанд оруулах эсэхийг шийдвэрлэх, улс төрийн албан тушаалтны урсгал зардлын норм, норматив тогтоосон тогтоол, шийдвэрүүдийг хянан үзэх зэрэг асуудлыг Улсын Их Хурлын тогтоолоор Засгийн газарт даалгалаа.

Улсын Их Хурал анх удаагаа олон жил алдагдалтай явж ирсэн, өөрсдийгөө хуурсан төсвөөс татгалзаж, төсвийн сахилга бат тогтоосон төсвийг баталлаа. Энэ төсвөөр эдийн засгийн бодит байдалд нийцсэн, үр ашигтай байх зарчмыг баримталж олон жил дамжин үргэлжилж байгаа хуучин обьектуудаа дуусгах хариуцлага хүлээсэн шийдвэр гаргасан нь онцлог байлаа.


2015 оны мөнгөний бодлогын гол зорилтыг тодорхойлж, Хөгжлийн банкаар дамжуулан хэрэгжүүлж буй төсөл, арга хэмжээний зарцуулалтыг төсөвт тусган тодотгол хийж, улсын өрийн дотоодын нийт бүтээгдэхүүнд эзлэх хэмжээг 2015 оны төсвийн жилд 58.3 хувиас хэтрүүлэхгүй байхаар тогтоолоо. Гэхдээ улсын өрийн буцаан төлөх график, макро эдийн засгийн бусад тооцоо, үзүүлэлтийг харгалзаж үзэхгүйгээр дээд хэмжээг ийнхүү хуульчилсан нь эдийн засагт хүндрэл дагуулж болзошгүй байна.

Засгийн газрын хавтгайрсан нийгмийн халамжийн тогтолцоог өөрчлөх, үр ашиггүй зардлыг бууруулах, богино хугацаанд тэвчиж болох зардлуудыг хэмнэх бодлогыг нухацтай хэлэлцэж, энэ удаад Монгол Улсын нэгдсэн төсвийн зарим орлогыг нэмэгдүүлэх замаар цалин, тэтгэврийг тодорхой хувиар нэмэгдүүлж, хүүхэд болон одонтой эхчүүдийн мөнгийг хэвээр үлдээхээр болсон. Цаашид төсвийн зарцуулалтыг үр ашигтай, хэмнэлттэй зохион байгуулж, эдийн засгийг эрчимжүүлэх замаар нийгмийн хөгжилд бодит үр дүн авчирсан хэм хэмжээг тогтоох нь чухал байна.

2015 оны төсвийн тодотголоор Орон нутгийн хөгжлийн сан, Сум хөгжүүлэх сангийн хөрөнгө оруулалт нэлээд буурлаа. Энэ нь эдийн засгийн бодит нөхцөлтөй холбоотойгоос гадна сангийн хөрөнгийн үр ашгийг дээшлүүлэх шаардлагатай уялдан гарч байна.


Улс орны эдийн засгийн ирээдүйн хөгжилд чухал ач холбогдолтой том хэмжээний төслүүдийг хэрэгжүүлэх чиглэлээр Улсын Их Хурал онцгой анхаарч байна. Оюутолгой төслийн ажиллах эрх зүйн орчныг Улсын Их Хурал 2010 онд бүрэн бүрдүүлж өгсөн бөгөөд энэ төсөл цаашид амжилттай хэрэгжих ёстой. Засгийн газраас Оюутолгой төслийн хамтрагч талтай харилцан ашигтай, хамтын ажиллагааг зах зээлийн зарчимд нийцүүлэн үр дүнтэй үргэлжүүлнэ гэж найдаж байна.

Монгол Улсын стратегийн чухал орд болох Тавантолгойн нүүрсний ордыг ашиглах Хөрөнгө оруулалтын болон холбогдох бусад гэрээг байгуулахдаа Монгол Улсын Үндэсний аюулгүй байдлын үзэл баримтлал болон бусад хууль, тогтоомжид нийцүүлж, улс орны эдийн засгийн өрсөлдөх чадварыг дээшлүүлэх зорилтыг хангах нь төслийн амжилттай хэрэгжилт, ирээдүйн эдийн засгийн үр өгөөжийг баталгаажуулах болно. Энэ төслийг хэрэгжүүлэхдээ Монгол Улсын иргэдийн эзэмшиж байгаа 1072 хувьцааг яаралтай эдийн засгийн эргэлтэд оруулж, бодитой үр ашгаа өгөх хэлбэрээр шийдвэрлэх нь зүйтэй гэж үзэж байна.

Гацууртын ордыг стратегийн ордод хамааруулж, эдийн засгийн эргэлтэд оруулах асуудлаар Улсын Их Хурал шийдвэр гаргасан нь эдийн засагт эерэг дохио болно. Улсын Их Хурлаас энэ асуудлыг шийдвэрлэхдээ уг ордод төрийн эзэмшлийн хувийг тогтоох замаар бус, харин ашигт малтмалын нөөц ашигласны тусгай төлбөрийг тооцож авах хэлбэрээр ордыг ашиглуулахаар Ашигт малтмалтын тухай хуульд нэмэлт оруулах тухай хуулийг баталлаа. Тус ордоос 10 жилийн хугацаанд олборлох 70 тонн алтыг Монголбанкинд худалдах зохицуулалт хийсэн нь чухал ач холбогдолтой шийдвэр боллоо.

Улсын Их Хурлын гишүүд ээ,

Намрын чуулган ажлын 99 хоног үргэлжилж, нэгдсэн хуралдаан 48 удаа, Байнгын болон дэд хороод давхардсан тоогоор 170 удаа хуралдсан байна. Улсын Их Хурлын намрын ээлжит чуулганаар 165 хууль, 44 тогтоол хэлэлцэж баталснаас бие даасан хууль 13, хуульд нэмэлт, өөрчлөлт оруулах тухай хууль 124, хууль хүчингүй болгох тухай хууль 15, олон улсын гэрээ, конвенц соёрхон батлах, нэгдэн орох тухай тухай хууль 11 байна.

Чуулганаар Номын сангийн тухай хууль, Монгол хэлний тухай хууль, Чөлөөт бүсийн тухай хуулийн шинэчилсэн найруулга болон Хуулийн этгээдийн улсын бүртгэлийн тухай, Чөлөөт бүсийн тухай, Нийгмийн даатгалын багц хуулиудад нэмэлт, өөрчлөлт оруулах тухай хууль, Боловсролын болон Эмийн талаар төрөөс баримтлах бодлого, “Төрөөс төмөр замын тээврийн талаар баримтлах бодлого”-д нэмэлт, өөрчлөлт оруулах, Эдийн засгийн хүндрэлийг даван туулах арга хэмжээний тухай, Засгийн газарт чиглэл өгөх тухай тухай тогтоол зэрэг нийгэм, эдийн засгийн чухал ач холбогдолтой хууль, тогтоолуудыг баталлаа.

Хилийн боомтын бүсэд чөлөөт бүс байгуулж, хил орчмын худалдаа, эдийн засгийн хамтын ажиллагааг бэхжүүлэх, хөрөнгө оруулагчдад татварын таатай орчинг бүрдүүлж, дэд бүтэц бүтээн байгуулалтыг төр, хувийн хэвшлийн түншлэлийн зарчмаар байгуулах зохицуулалт бүхий Чөлөөт бүсийн тухай хуулийг шинэчлэн баталлаа.

Соёлын тухай хууль, Монгол хэлний тухай хууль, Төрөөс боловсролын талаар баримтлах бодлогыг батлан гаргасан нь үндэсний соёл иргэншлээ хамгаалан хөгжүүлэх, орчин цагийн монгол хүний сэтгэлгээний хэв маягийг бүрдүүлэхэд чухал ач холбогдолтой юм. Монгол хэлний тухай хуулиар монгол хэл, бичиг үсгээ эзэмших, хэрэглэх, хамгаалах, хөгжүүлэхтэй холбогдсон харилцааг зохицуулж монгол үндэстний оюуны соёлын үнэт өв, үндэсний соёл иргэншлийн язгуур үндэс, улс орны нэгдмэл байдал, үндэсний аюулгүй байдал, тусгаар тогтнолын баталгаа болохыг хуульчиллаа.

Эх оронч үндэсний үзлийг төлөвшүүлэх, соёл иргэншлийн аюулгүй байдлын дархлааг бий болгох, хүүхэд, залуучуудад үндэсний соёл, түүх, зан заншлаа таниулах чухал хөшүүрэг бол олон нийтийн мэдээллийн хэрэгсэл гэж үзэж телевиз, радио, кабелийн суваг, кино театр, үзвэрийн цэгээр нэвтрүүлэх уран сайхан, нийтлэл, танин мэдэхүйн нэвтрүүлэгт үндэсний нэвтрүүлэг болон үндэсний киноны эзлэх хувийг тодорхой зааж хязгаарлалт тогтоолоо. Ингэснээр үндэсний контентын үйлдвэрлэлийг дэмжсэн эрх зүйн орчинг бүрдүүллээ. Бид энэ цаг үед эдийн засгийн түр зуурын хүндрэлийг даван туулах талаар онцгой анхаарч ажиллахын сацуу нийгмийн оюун санааны хөгжил талыг ч чухалчлан авч үзэх ёстой.

Төрөөс төмөр замын тээврийн талаар баримтлах бодлогын хэрэгжилтийг хангах зарим арга хэмжээний тухай Улсын Их Хурлын тогтоолоор Тавантолгой-Гашуун сухайт, Хөөт-Бичигт чиглэлийн төмөр замын царигтай холбоотой асуудлыг эцэслэн шийдвэрлэлээ. Дээрх чиглэлд шинэ төмөр зам барьснаар уул уурхайн бүтээгдэхүүнийг тээвэрлэх, хөрш орон болон гуравдагч зах зээлд эскпортод гаргах өргөн боломж бүрдэнэ.


Намрын чуулганы сүүлийн өдрүүдэд хэд хэдэн чухал хууль, тогтоолыг хэлэлцэн баталлаа. Монгол Улс, Япон Улсын хооронд байгуулсан “Эдийн засгийн түншлэлийн тухай хэлэлцээр”-ийг Улсын Их Хурал соёрхон баталлаа. Энэхүү хэлэлцээрийг баталснаар манай улс бүс нутгийн эдийн засгийн интеграцид нэгдэн орох, Монгол Улсын Үндэсний аюулгүй байдлын үзэл баримтлал, Монгол Улсын гадаад бодлогын үзэл баримтлалд нийцсэн гуравдагч хөршийн бодлогыг эдийн засгийн агуулгаар баталгаажуулахад том алхам болсон төдийгүй гадаад худалдаа, гадаадын хөрөнгө оруулалтыг нэмэгдүүлэх, аж үйлдвэрийн салбарын нэмүү өртөг шингэсэн бүтээгдэхүүний экспортыг эрчимжүүлэх, валютын орлогыг нэмэгдүүлэх болно.

Хэрэгжилт нь зогсонги байдалд ороод байсан Гол мөрний урсац бүрэлдэх, эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг хэрэгжүүлэхийн тулд уг хуульд бус, харин түүнийг дагаж мөрдөх журмын тухай хуульд нэмэлт, өөрчлөлт орууллаа.

Өрийн удирдлагын тухай хуулийг баталснаар цаашид арилжааны нөхцөлтэй зээллэгийн эргэн төлөлтөөс үүсэх төлбөрийн дарамтыг багасгаж, төсөв, санхүүгийн урт хугацааны тэнцвэрт байдлыг хадгалах үүднээс өрийн удирдлагын бодлого, стратеги, түүнд нийцсэн арга хэмжээг боловсруулах, гадаад өр үүсгэх замаар хөгжлийн бодлогыг тодорхой хэмжээнд дэмжих, дотоодын хөрөнгийн зах зээлийг хөгжүүлэх, гадаадын хөрөнгө оруулалтыг дэмжих, тэдгээрийн зохистой төвшинг хадгалах боломжтой болж байна.

Мөн Эдийн засгийн хүндрэлийг даван туулах арга хэмжээний хөтөлбөр баталлаа. Уг хөтөлбөр нь богино болон дунд хугацаанд хэрэгжүүлэх арга хэмжээнүүдээс бүрдэж байгаа бөгөөд санхүүгийн салбарын тогтвортой байдлыг хангах, макро эдийн засгийн тогтвортой байдлыг бэхжүүлэх, гадаад, дотоодын хөрөнгө оруулалтыг дэмжиж, ажлын байрыг хадгалах, эдийн засгийн тогтвортой өсөлтийн суурийг бэхжүүлэхэд чиглэсэн цогц агуулгатай юм.

Үндэсний үйлдвэрлэгчийг дэмжих, ажлын байр нэмэгдүүлэх зарим арга хэмжээний хүрээнд ноосны чанараас хамаарсан ялгавартай урамшууллыг олгох, үйлдвэрийн эцсийн бүтээгдэхүүний чанарыг сайжруулж экспортыг нэмэгдүүлэх хүрээнд үндэсний үйлдвэрлэгчдийг дэмжих, ажлын байр нэмэгдүүлэх тогтоол баталлаа.

Улсын Их Хурлын гишүүд ээ,

Улс орны эдийн засаг хүндрэлтэй байгаа цаг үед нийгэм, эдийн засгийн тулгамдсан асуудлуудыг цаг алдалгүй шийдэхэд Улсын Их Хурлын шийдвэр, санаачилга, хяналт маш чухал гэдгийг онцлон тэмдэглэж байна.

Монголын нийт ард иргэд ээ,

Та, бид хөх морин жилээ үдэж, 17 дугаар жарны модон хонь жилийн шинийн нэгнээ угтан золгох гэж байна. Эх орны дөрвөн зүг найман зовхист болон дэлхийн улс орнуудад ажиллаж амьдарч байгаа нийт монгол түмэндээ сар шинийн мэндийг дэвшүүлж, айл гэр аз жаргалаар дүүрэн байхын өлзий дэмбэрэлтэй ерөөлийг өргөн барья.

Та бүхэн сар шинэдээ сайхан шинэлээрэй. Улсын Их Хурлын намрын чуулган хаасныг мэдэгдье.
Бичлэг буулгасан:
ПРОТОКОЛЫН АЛБАНЫ ШИНЖЭЭЧ

